Монгол Улсын Их Хурлын 2011 оны намрын ээлжит чуулганы Төрийн байгуулалтын байнгын хорооны 11 дүгээр сарын 09-ны өдөр (Лхагва гариг)-ийн хуралдаан 10 цаг 30 минутад Төрийн ордны “Б” танхимд эхлэв.


Байнгын хорооны дарга, Улсын Их Хурлын гишүүн Ж.Сүхбаатар ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 21 гишүүнээс 14 гишүүн ирж,  66.6 хувийн ирцтэй байв. 


Чөлөөтэй: Н.Алтанхуяг, Э.Бат-Үүл, Г.Баярсайхан, Д.Загджав, Э.Мөнх-Очир;


Өвчтэй: Ц.Мөнх-Оргил, Д.Очирбат;


Нэг. Монгол Улсын Их Хурлын сонгуулийн тухай хуулиудын нэгтгэсэн төсөл (эцсийн хэлэлцүүлэг) (үргэлжлэл)
Хэлэлцэж буй асуудалтай холбогдуулан Сангийн сайд С.Баярцогт, Сонгуулийн ерөнхий хорооны дарга Н.Лувсанжав, Сонгуулийн ерөнхий хорооны нарийн бичгийн дарга Ч.Содномцэрэн, Сонгуулийн ерөнхий хорооны ажлын албаны дарга Д.Баяндүүрэн, Улсын Их Хурлын Тамгын газрын зөвлөх Ш.Хишигсүрэн, Улсын Их Хурлын Төрийн байгуулалтын байнгын хорооны зөвлөх О.Тунгалаг, референт Д.Чагнаадорж нарын бүрэлдэхүүнтэй ажлын хэсэг байлцав. 
Хэлэлцэх асуудлын дараалалтай холбогдуулан Улсын Их Хурлын гишүүн Н.Батбаярын асуусан асуултад Байнгын хорооны дарга, Улсын Их Хурлын гишүүн Ж.Сүхбаатар хариулж, тайлбар хийв. 

Монгол Улсын Их Хурлын сонгуулийн тухай хуулийн төслийн эцсийн хэлэлцүүлэгт санал хураалгах ажлын хэсгийн саналын томъёоллоор санал хураав. 

А. Байнгын хорооны 2011 оны 10 дугаар сарын 05-ны өдрийн хуралдаанаар зарчмыг нь дэмжсэн санал: 

Ж.Сүхбаатар: - 1. Төслийн 38 дугаар зүйлийн 38.3 дахь хэсгийг дор дурдсанаар өөрчлөн найруулах: 
 “38.3. Энэ хуулийн 38.1-д заасан сонгуулийн мөрийн хөтөлбөрт мөнгө, эд хөрөнгө, эд хөрөнгөтэй холбогдсон эрх олгох, уул уурхай, газрын тос, эрдэс баялгийн болон бусад салбарын орлогоос иргэдэд аливаа хишиг, хувь, тэдгээртэй адилтгах бусад зүйл хүртээх, эсхүл зээлийн болон бусад өр төлбөрийг хүчингүйд тооцох, хөрвүүлэх, түүнчлэн үнэ төлбөргүй, эсхүл хямдралтай үнээр үйлчилгээ үзүүлэх, эсхүл ажлын байранд зуучлах, ажилд оруулах зэрэг амлалт авахаар тусгахыг хориглоно.” гэсэн саналыг дэмжиж байгаа гишүүд гараа өргөнө үү. 
Дээрх саналын томъёололтой холбогдуулан Улсын Их Хурлын гишүүн Д.Лүндээжанцан, Р.Раш, Д.Одхүү, Ц.Батбаяр нарын асуусан асуултад Сангийн сайд С.Баярцогт, Байнгын хорооны дарга, Улсын Их Хурлын гишүүн Ж.Сүхбаатар нар хариулж, тайлбар хийв. 

Зөвшөөрсөн:
8
Татгалзсан:

3

Бүгд:


11

Гишүүдийн олонхийн саналаар дэмжигдлээ. 

Б. Гишүүдийн гуравны хоёроос доошгүйн саналаар дахин санал хураалгах шаардлагатай санал: 

1. Төслийн 27 дугаар зүйлийн 27.4 дэх хэсгийг дор дурдсанаар өөрчлөн найруулах: 

“27.4. Сонгуулийн ерөнхий хороо төрийн аудитын байгууллагын дүгнэлтийг үндэслэн энэ хуулийн нам, эвслийн 38.3, 36.4-т заасан шаардлагад нийцээгүй сонгуулийн мөрийн хөтөлбөрийг тухайн нам, эвсэлд буцаах бөгөөд нам, эвсэл энэ хуулийн 38.3, 38.4-т заасан шаардлагад нийцүүлж сонгуулийн мөрийн хөтөлбөрөө гурав хоногийн дотор Сонгуулийн ерөнхий хороонд хүргүүлнэ.” гэсэн саналыг дэмжиж байгаа гишүүд гараа өргөнө үү.  

Зөвшөөрсөн:
10

Татгалзсан:

1

Бүгд:


11

Гишүүдийн олонхийн саналаар дэмжигдлээ. 

2. Төслийн 27 дугаар зүйлийн 27.3.4 дэх заалтыг дор дурдсанаар өөрчлөн найруулах: 

“27.3.4. энэ хуулийн 38.3, 38.4-т заасныг зөрчсөн сонгуулийн мөрийн хөтөлбөрөө нам, эвсэл энэ хуулийн 27.4-т заасан хугацаанд хуулийн шаардлагад нийцүүлж ирүүлээгүй бол;” гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
11

Татгалзсан:

0

Бүгд:


11

Гишүүдийн олонхийн саналаар дэмжигдлээ. 

3.  Төслийн 32 дугаар зүйлд дор дурдсан агуулгатай 32.10.8 дахь заалт нэмэх: 

“32.10.8. бие даан нэр дэвшигчийн сонгуулийн мөрийн хөтөлбөр нь энэ хуулийн 38.3-т заасан шаардлагад нийцээгүй бол;” гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
10

Татгалзсан:

1

Бүгд:


11

Гишүүдийн олонхийн саналаар дэмжигдлээ. 

4.  Төслийн 39 дүгээр зүйлд дор дурдсан агуулгатай 39.14.5 заалт нэмэх: 

“39.14.5. ирээдүйд өөрийн болон бусдын хөрөнгөөр мөнгө, эд бараа өгөхөөр гэрээ байгуулах, хувь, хувьцаа өгөх, аман хэлцэл хийх, ажлын байранд зуучлах, ажилд оруулах зэрэг амлалт авах;”-ыг хориглож байгаа саналыг дэмжиж байгаа гишүүд гараа өргөнө үү. 

Дээрх саналын томъёололтой холбогдуулан Улсын Их Хурлын гишүүн Д.Одхүү санал хэлэв. 
Зөвшөөрсөн:
10

Татгалзсан:

1

Бүгд:


11

Гишүүдийн олонхийн саналаар дэмжигдлээ. 

В. Гүйцээн боловсруулахаар нээлттэй үлдээсэн асуудлаарх санал: 
1. Төслийн 5 дугаар зүйлд дор дурдсан агуулгатай 5.6 дахь хэсэг нэмэх:

“5.6. Энэ хуулийн 5.4, 5.5-д заасан эрхээ эдлэхэд нь сонгогчид аливаа хэлбэрээр санаатайгаар саад учруулсан иргэнийг нэг сарын хөдөлмөрийн хөлсний доод хэмжээг нэгээс хоёр дахин нэмэгдүүлсэнтэй тэнцэх хэмжээний төгрөгөөр, албан тушаалтныг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр,  хуулийн этгээдийг нэг сарын хөдөлмөрийн хөлсний доод хэмжээг гурваас долоо дахин нэмэгдүүлсэнтэй тэнцэх хэмжээний төгрөгөөр тус тус торгоно.” гэсэн саналыг дэмжиж байгаа гишүүд гараа өргөнө үү. 

Дээрх саналын томъёололтой холбогдуулан Улсын Их Хурлын гишүүн Ц.Батбаяр, Д.Одхүү нарын асуусан асуултад Байнгын хорооны дарга, Улсын Их Хурлын гишүүн Ж.Сүхбаатар хариулж, тайлбар хийв. 
Зөвшөөрсөн:
9

Татгалзсан:

2

Бүгд:


11

Гишүүдийн олонхийн саналаар дэмжигдлээ. 

2. Төслийн 6 дугаар зүйлийн 6.8 дахь хэсгийг дор дурдсанаар өөрчлөн найруулах:

“6.8. Энэ хуулийн 6.3-т заасныг зөрчсөн иргэнийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх хэмжээний төгрөгөөр, албан тушаалтныг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, хуулийн этгээдийг нэг сарын хөдөлмөрийн хөлсний доод хэмжээг таваас долоо дахин нэмэгдүүлсэнтэй тэнцэх хэмжээний төгрөгөөр тус тус торгоно.” гэсэн саналыг дэмжиж байгаа гишүүд гараа өргөнө үү. 
Дээрх саналын томъёололтой холбогдуулан Улсын Их Хурлын гишүүн Д.Одхүүгийн асуусан асуултад Улсын Их Хурлын гишүүн Д.Лүндээжанцан, Д.Дондог, Су.Батболд нар хариулж, тайлбар хийв. 

Зөвшөөрсөн:
7

Татгалзсан:

4

Бүгд:


11

Гишүүдийн олонхийн саналаар дэмжигдлээ. 

3. Төслийн 9 дүгээр зүйлийн 9.6 дахь хэсгийг дор дурдсанаар өөрчлөн найруулах:

“9.6. Энэ хуулийн 9.2-т заасныг зөрчсөн сонгуулийн хорооны даргыг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр, энэ хуулийн 9.4-т заасныг зөрчсөн хэвлэл мэдээллийн байгууллагыг нэг сарын хөдөлмөрийн хөлсний доод хэмжээг гучин таваас дал дахин нэмэгдүүлсэнтэй тэнцэх хэмжээний төгрөгөөр, албан тушаалтныг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр тус тус торгоно.” гэсэн ийм заалт байна. Энэ бол 9.2-т заасныг зөрчсөн гэж байна. 

Дээрх саналын томъёололтой холбогдуулан Улсын Их Хурлын гишүүн Д.Одхүү санал хэлэв. 

Зөвшөөрсөн:
7

Татгалзсан:

4

Бүгд:


11

Гишүүдийн олонхийн саналаар дэмжигдлээ. 

4. Төслийн 10 дугаар зүйлийн 10.6 дахь хэсгийг дор дурдсанаар өөрчлөн найруулах:

“10.6. Энэ хуулийн 10.3-т заасныг зөрчсөн албан тушаалтныг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр, хуулийн этгээдийг нэг сарын хөдөлмөрийн хөлсний доод хэмжээг гурваас долоо дахин нэмэгдүүлсэнтэй тэнцэх хэмжээний төгрөгөөр, энэ хуулийн 10.4-т заасныг зөрчсөн Засаг даргыг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр тус тус торгоно.” гэсэн саналыг дэмжиж байгаа гишүүд гараа өргөнө үү. 
Дээрх саналын томъёололтой холбогдуулан Улсын Их Хурлын гишүүн Д.Лүндээжанцан, Д.Одхүү нар санал хэлэв. 
Зөвшөөрсөн:
7

Татгалзсан:

4

Бүгд:


11

Гишүүдийн олонхийн саналаар дэмжигдлээ. 

5. Төслийн 14 дүгээр зүйлийн 14.13-14.15 дахь хэсгийг дор дурдсанаар өөрчлөн найруулах:

“14.13. Энэ хуулийн 14.10-т заасныг зөрчсөн албан тушаалтныг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр, нэр дэвшигч болон бусад этгээдийг нэг сарын хөдөлмөрийн хөлсний доод хэмжээг нэгээс хоёр дахин нэмэгдүүлсэнтэй тэнцэх хэмжээний төгрөгөөр,  нам, эвслийг нэг сарын хөдөлмөрийн хөлсний доод хэмжээг гурваас долоо дахин нэмэгдүүлсэнтэй тэнцэх хэмжээний төгрөгөөр, энэ хуулийн 14.12-т заасныг зөрчсөн албан тушаалтныг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр, хуулийн этгээдийг нэг сарын хөдөлмөрийн хөлсний доод хэмжээг гурваас долоо дахин нэмэгдүүлсэнтэй тэнцэх хэмжээний төгрөгөөр тус тус торгоно гэсэн саналыг дэмжиж байгаа гишүүд гараа өргөнө үү. 
Дээрх саналын томъёололтой холбогдуулан Улсын Их Хурлын гишүүн Д.Одхүүгийн асуусан асуултад Байнгын хорооны дарга, Улсын Их Хурлын гишүүн Ж.Сүхбаатар хариулж, тайлбар хийв. 

Зөвшөөрсөн:
8

Татгалзсан:

3

Бүгд:


11

Гишүүдийн олонхийн саналаар дэмжигдлээ. 

14.14. Энэ хуулийн 14.8-д заасныг зөрчсөн нь эрүүгийн хариуцлага хүлээлгэхээргүй бол сонгуулийн хорооны дарга, нарийн бичгийн дарга, гишүүнийг сонгуулийн хорооны бүрэлдэхүүнээс хасаж, тухайн төрийн албан хаагчийг төрийн албанд нэг жилийн хугацаанд эргэж орох эрхгүйгээр халах үндэслэл болно. 

14.15. Энэ хуулийн 14.11-д заасныг зөрчсөн төрийн албан хаагчид холбогдох хуульд заасан сахилгын шийтгэл ногдуулна.” гэсэн саналыг дэмжиж байгаа гишүүд гараа өргөнө үү. 

Дээрх саналын томъёололтой холбогдуулан Улсын Их Хурлын гишүүн Д.Лүндээжанцан, Д.Одхүү, Ж.Сүхбаатар нар санал хэлэв. 
Зөвшөөрсөн:
8

Татгалзсан:

3

Бүгд:


11

Гишүүдийн олонхийн саналаар дэмжигдлээ. 

6. Төслийн 19 дүгээр зүйлийн 19.17 дахь хэсгийг дор дурдсанаар өөрчлөн найруулах:

“19.17. Энэ хуулийн 19.13, 19.14-т заасан хугацаанд хариу мэдэгдээгүй албан сонгуулийн хорооны дарга, нарийн бичгийн дарга, гишүүнийг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр, албан тушаалтныг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр, энэ хуулийн 19.9-д заасныг зөрчсөн сонгуулийн хорооны даргыг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний  төгрөгөөр, гишүүнийг нэг сарын хөдөлмөрийн хөлсний доод хэмжээг нэгээс хоёр дахин нэмэгдүүлсэнтэй тэнцэх хэмжээний төгрөгөөр, энэ хуулийн 19.16-д заасныг зөрчсөн иргэнийг нэг сарын хөдөлмөрийн хөлсний доод хэмжээг нэгээс хоёр дахин нэмэгдүүлсэнтэй тэнцэх хэмжээний төгрөгөөр, албан тушаалтныг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр, хуулийн этгээдийг нэг сарын хөдөлмөрийн хөлсний доод хэмжээг гурваас долоо дахин нэмэгдүүлсэнтэй тэнцэх хэмжээний төгрөгөөр тус тус торгоно.

19.18. Энэ хуулийн 19.6-д заасныг зөрчсөн нь сонгуулийн хорооны дарга, нарийн бичгийн даргыг сонгуулийн хорооны бүрэлдэхүүнээс хасаж, тухайн төрийн албан хаагчийг төрийн албанд нэг жилийн хугацаанд эргэж орох эрхгүйгээр халах үндэслэл болно.” гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
9

Татгалзсан:

2

Бүгд:


11

Гишүүдийн олонхийн саналаар дэмжигдлээ. 

7. Төслийн 20 дугаар зүйлийн 20.17 дахь хэсгийг дор дурдсанаар өөрчлөн найруулах:

“20.17. Энэ хуулийн 20 дугаар зүйлд заасны дагуу сонгогчдын нэрийн жагсаалтыг үйлдээгүй, сонгогчийг сонгогчдын нэрийн жагсаалтад  бүртгээгүй буюу буруу бүртгэсэн албан тушаалтныг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр торгоно.
20.17. Энэ хуулийн 20 дугаар зүйлд заасныг зөрчсөн зөрчил нь ноцтой бол албан тушаалтныг төрийн албанд нэг жилийн хугацаанд эргэж орох эрхгүйгээр халах үндэслэл болно.” гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
9

Татгалзсан:

2

Бүгд:


11

Гишүүдийн олонхийн саналаар дэмжигдлээ. 

8.  Төслийн 22 дугаар зүйлд дор дурдсан агуулгатай 22.3 дахь хэсэг нэмэх:

“22.3. Энэ хуулийн 22.2-т заасны дагуу зохих өөрчлөлтийг хэсгийн хороонд мэдэгдээгүй албан тушаалтныг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр торгоно.” гэсэн саналыг дэмжиж байгаа гишүүд гараа өргөнө үү.
Дээрх саналын томъёололтой холбогдуулан Улсын Их Хурлын гишүүн Д.Одхүү, Ж.Сүхбаатар нар санал хэлэв. 
Зөвшөөрсөн:
8

Татгалзсан:

3

Бүгд:


11

Гишүүдийн олонхийн саналаар дэмжигдлээ. 

9.  Төслийн 23 дугаар зүйлийн 23.5 дахь хэсгийг дор дурдсанаар өөрчлөн найруулах:

“23.5. Энэ хуулийн 23.2, 23.3-т заасныг зөрчсөн сонгуулийн хорооны дарга, нарийн бичгийн даргыг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, гишүүнийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх хэмжээний төгрөгөөр, энэ хуулийн 23.4-т заасныг зөрчсөн албан тушаалтныг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр тус тус торгоно.” гэсэн саналыг дэмжиж байгаа гишүүд гараа өргөнө үү. 
Дээрх саналын томъёололтой холбогдуулан Улсын Их Хурлын гишүүн Д.Одхүү санал хэлэв. 

Зөвшөөрсөн:
9

Татгалзсан:

2

Бүгд:


11

Гишүүдийн олонхийн саналаар дэмжигдлээ. 

10. Төслийн 32 дугаар зүйлийн 32.16, 32.17 дахь хэсгийг дор дурдсанаар өөрчлөн найруулах:

“32.16. Энэ хуулийн 32.2, 32.4-т заасан баримт бичгийг хуурамчаар үйлдсэн нь эрүүгийн хариуцлага хүлээлгэхээргүй бол, эсхүл энэ хуулийн 32.10-т заасан үндэслэл нэр дэвшигч бүртгэгдсэний дараа тогтоогдсон бол нэр дэвшигч, нам, эвслийн сонгууль эрхэлсэн байгууллагын ажилтныг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, албан тушаалтныг нэг сарын хөдөлмөрийн хөлсний доод хэмжээг таваас долоо дахин нэмэгдүүлсэнтэй тэнцэх хэмжээний  төгрөгөөр, нам, эвслийг нэг сарын хөдөлмөрийн хөлсний доод хэмжээг таваас долоо дахин нэмэгдүүлсэнтэй тэнцэх хэмжээний төгрөгөөр тус тус торгоно гэсэн саналыг дэмжиж байгаа гишүүд гараа өргөнө үү. 
Дээрх саналын томъёололтой холбогдуулан Улсын Их Хурлын гишүүн Д.Одхүү санал хэлэв. 

32.17. Энэ хуулийн 32.2, 32.4, 32.10-т заасныг зөрчсөн нь нэр дэвшигчийг нэрийн жагсаалтад бүртгэхгүй байх үндэслэл болно.  

32.18. Энэ хуулийн 32.10-т заасан зөрчил байгааг мэдсэн боловч нэр дэвшигчийг бүртгэсэн сонгуулийн хорооны дарга, нарийн бичгийн дарга, гишүүнийг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр тус тус торгоно. 

32.19. Энэ хуулийн 32.18-д заасны дагуу захиргааны хариуцлага хүлээсэн буруутай этгээдийг сонгуулийн хорооны бүрэлдэхүүнээс хасах бөгөөд хэрэв зөрчил нь ноцтой бол зохих сонгуулийн хороо нь хуулийн хариуцлага хүлээлгэхээр эрх бүхий байгууллагад шилжүүлнэ.” гэсэн саналыг дэмжиж байгаа гишүүд гараа өргөнө үү. 
Дээрх саналын томъёололтой холбогдуулан Улсын Их Хурлын гишүүн Д.Одхүү санал хэлэв. 

Зөвшөөрсөн:
9

Татгалзсан:

2

Бүгд:


11

Гишүүдийн олонхийн саналаар дэмжигдлээ. 

11.  Төслийн 36 дугаар зүйлд дор дурдсан агуулгатай 36.7 дахь хэсэг нэмэх:

“36.7. Энэ хуулийн 36.3-т заасныг зөрчиж нэр дэвшигчийн шадар туслагч, ухуулагчийг бүртгэж, үнэмлэх олгосон сонгуулийн хорооны дарга, нарийн бичгийн даргыг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, энэ хуулийн 36.6-д заасныг зөрчсөн этгээдийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх хэмжээний төгрөгөөр тус тус торгоно, сонгуулийн хорооны бүрэлдэхүүнээс хасна” гэсэн саналыг дэмжиж байгаа гишүүд гараа өргөнө үү. 
Дээрх саналын томъёололтой холбогдуулан Улсын Их Хурлын гишүүн Д.Одхүү санал хэлэв. 

Зөвшөөрсөн:
9

Татгалзсан:

2

Бүгд:


11

Гишүүдийн олонхийн саналаар дэмжигдлээ. 

12. Төслийн 37 дугаар зүйлийн 37.4-37.6 дахь хэсгийг дор дурдсанаар өөрчлөн найруулах:

“37.4. Энэ хуулийн 37.1-д заасан эрхээ эдлэхэд нь санаатайгаар саад учруулсан иргэнийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх хэмжээний төгрөгөөр, албан тушаалтныг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, хуулийн этгээдийг нэг сарын хөдөлмөрийн хөлсний доод хэмжээг таваас долоо дахин нэмэгдүүлсэнтэй тэнцэх хэмжээний төгрөгөөр, энэ хуулийн 37.2-т заасныг зөрчсөн төрийн албан хаагчаас бусад албан тушаалтныг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, энэ хуулийн 37.3-т заасныг зөрчсөн нь эрүүгийн хариуцлага хүлээлгэхээргүй бол иргэнийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх хэмжээний төгрөгөөр, албан тушаалтныг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, нам, эвсэл, хэвлэл мэдээллийн байгууллага болон бусад хуулийн этгээдийг нэг сарын хөдөлмөрийн хөлсний доод хэмжээг гучин таваас дал дахин нэмэгдүүлсэнтэй тэнцэх хэмжээний төгрөгөөр тус тус торгоно.

37.5. Энэ хуулийн 37.2-т заасныг зөрчсөн төрийн албан хаагчид холбогдох хуульд заасан сахилгын шийтгэл ногдуулна.” гэсэн саналыг дэмжиж байгаа гишүүд гараа өргөнө үү. 
Дээрх саналын томъёололтой холбогдуулан Улсын Их Хурлын гишүүн Д.Одхүү, Р.Раш нарын асуусан асуултад Байнгын хорооны дарга, Улсын Их Хурлын гишүүн Ж.Сүхбаатар хариулж, тайлбар хийв. 
Зөвшөөрсөн:
9

Татгалзсан:

2

Бүгд:


11

Гишүүдийн олонхийн саналаар дэмжигдлээ. 

Улсын Их Хурлын гишүүн Н.Энхболдын гаргасан, Зориуд буруу бичиж олгосон үнэмлэхийг хүчингүй болгоно гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
9

Татгалзсан:

2

Бүгд:


11

Гишүүдийн олонхийн саналаар дэмжигдлээ. 

13. Улсын Их Хурлын гишүүн Д.Одхүүгийн гаргасан, Төслийн 38 дугаар зүйлийн 38.8 дахь хэсгийг хасъя гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
10

Татгалзсан:

1

Бүгд:


11

Гишүүдийн олонхийн саналаар дэмжигдлээ. 

38.9. Энэ хуулийн 38.2, 38.3-т заасныг зөрчсөн нь тухайн нэр дэвшигчийг нэрийн жагсаалтаас хасах, нам, эвслийг сонгуульд оролцохоор бүртгэсэн тухай шийдвэрийг хүчингүйд тооцох үндэслэл болох бөгөөд уг шийдвэрийг Сонгуулийн ерөнхий хороо нийтэд мэдээлнэ.” гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
10

Татгалзсан:

1

Бүгд:


11

Гишүүдийн олонхийн саналаар дэмжигдлээ. 

14. Төслийн 39 дүгээр зүйлийн 39.22, 39.23 дахь хэсгийг дор дурдсанаар өөрчлөн найруулах:

“39.22. Энэ хуулийн 39 дүгээр зүйлд заасныг зөрчсөн нэр дэвшигчийг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр,  нам, эвсэл, хэвлэл мэдээллийн байгууллага болон бусад хуулийн этгээдийг нэг сарын хөдөлмөрийн хөлсний доод хэмжээг гучин таваас дал дахин нэмэгдүүлсэнтэй тэнцэх хэмжээний төгрөгөөр, бусад этгээдийг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр тус тус торгоно.

39.23. Энэ хуулийн 39.14-т заасан зөрчил нь нэр дэвшигчийг бүртгэснээс хойш тогтоогдвол, энэ хуулийн 39.15-д заасан зөрчил нь нэр дэвшигчийг нэрийн жагсаалтаас хасах үндэслэл болох ба хэрэв зөрчил нь ноцтой бол зохих сонгуулийн хороо нь хуулийн хариуцлага хүлээлгэхээр эрх бүхий байгууллагад шилжүүлнэ.
39.24. Энэ хуулийн 39 дүгээр зүйлд заасныг зөрчсөн нь нэр дэвшигчийг 39.15.15-д заасныг зөрчсөн нь төрийн албан хаагчийг төрийн албанд нэг жилийн хугацаанд эргэж орох эрхгүйгээр халах үндэслэл болно.” гэсэн саналыг дэмжиж байгаа гишүүд гараа өргөнө үү. 
Дээрх саналын томъёололтой холбогдуулан Улсын Их Хурлын гишүүн Д.Одхүү, Ж.Сүхбаатар нар санал хэлэв. 

Зөвшөөрсөн:
10

Татгалзсан:

1

Бүгд:


11

Гишүүдийн олонхийн саналаар дэмжигдлээ. 


15. Төслийн 40 дүгээр зүйлийн 40.4 дэх хэсгийг дор дурдсанаар өөрчлөн найруулах:

  “40.4. Энэ хуулийн 40.1-д заасныг зөрчсөн нам, эвслийг нэг сарын хөдөлмөрийн хөлсний доод хэмжээг таваас долоо дахин нэмэгдүүлсэнтэй тэнцэх хэмжээний төгрөгөөр, нэр дэвшигчийг нэг сарын хөдөлмөрийн хөлсний доод хэмжээг хоёроос дөрөв  дахин нэмэгдүүлсэнтэй тэнцэх хэмжээний төгрөгөөр, энэ хуулийн 40.2-т заасныг зөрчсөн Засаг даргыг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, энэ хуулийн 40.3-т заасныг зөрчсөн хуулийн этгээдийг нэг сарын хөдөлмөрийн хөлсний доод хэмжээг таваас долоо дахин нэмэгдүүлсэнтэй тэнцэх хэмжээний төгрөгөөр, албан тушаалтныг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр тус тус торгоно.” гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
11

Татгалзсан:

1

Бүгд:


12

Гишүүдийн олонхийн саналаар дэмжигдлээ. 

16. Төслийн 42 дугаар зүйлийн 42.7 дахь хэсгийг дор дурдсанаар өөрчлөн найруулах:

“42.7. Энэ хуулийн 42.3, 42.4, 42.6-д заасныг зөрчсөн нэр дэвшигчийг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, энэ хуулийн 42.4, 42.6-д заасныг зөрчсөн нам, эвслийг нэг сарын хөдөлмөрийн хөлсний доод хэмжээг таваас долоо дахин нэмэгдүүлсэнтэй тэнцэх хэмжээний төгрөгөөр тус тус торгох ба энэ хуулийн 42.1, 42.2-т заасан данснаас гадуур өгсөн, энэ хуулийн 42.3-т заасныг зөрчиж нээлгэсэн дансанд төвлөрүүлсэн хөрөнгийг хурааж, улсын орлого болгоно.
42.8. Энэ хуулийн 42.3, 42.4-т заасныг зөрчсөн нь нэр дэвшигчийг нэрийн жагсаалтаас хасах үндэслэл болно.” гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
11

Татгалзсан:

1

Бүгд:


11

Гишүүдийн олонхийн саналаар дэмжигдлээ. 

17. Төслийн 43 дугаар зүйлийн 43.10 дахь хэсгийг дор дурдсанаар өөрчлөн найруулах:

“43.10. Энэ хуулийн 43.1, 43.3, 43.4, 43.9-д заасныг зөрчсөн хандивлагч иргэнийг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, хандивлагч хуулийн этгээдийг нэг сарын хөдөлмөрийн хөлсний доод хэмжээг таваас долоо дахин нэмэгдүүлсэнтэй тэнцэх хэмжээний төгрөгөөр, энэ хуулийн 43.6-43.8-д заасныг зөрчсөн нам, эвслийг нэг сарын хөдөлмөрийн хөлсний доод хэмжээг таваас долоо дахин нэмэгдүүлсэнтэй тэнцэх хэмжээний төгрөгөөр, энэ хуулийн 43.6-д заасныг зөрчсөн бие даан нэр дэвшигчийг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, энэ хуулийн 43.7.3, 43.7.7-43.7.10-т заасныг зөрчсөн хуулийн этгээдийг нэг сарын хөдөлмөрийн хөлсний доод хэмжээг таваас долоо дахин нэмэгдүүлсэнтэй тэнцэх хэмжээний төгрөгөөр, албан тушаалтныг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний  төгрөгөөр, энэ хуулийн 43.8-д заасныг зөрчсөн нэр дэвшигч, нам, эвслийн сонгууль эрхэлсэн байгууллагын ажилтан, нэр дэвшигчийн шадар туслагч, ухуулагчийг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр тус тус торгоно. 

43.11. Энэ хуулийн 43.1-д заасан хэмжээнээс илүү гарсан, түүнчлэн энэ хуулийн 43.7-д заасан этгээдээс авсан хандивыг хурааж,  улсын орлого болгоно.
43.12. Энэ хуулийн 43.7-д заасан этгээдээс хандив авч зарцуулсан нь нэр дэвшигчийг нэрийн жагсаалтаас хасах үндэслэл болно.” гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
11

Татгалзсан:

1

Бүгд:


11

Гишүүдийн олонхийн саналаар дэмжигдлээ. 

18. Төслийн 44 дүгээр зүйлийн 44.8 дахь хэсгийг дор дурдсанаар өөрчлөн найруулах:

“44.8. Энэ хуулийн 44.2-44.5-д заасныг зөрчсөн нам, эвслийг нэг сарын хөдөлмөрийн хөлсний доод хэмжээг таваас долоо дахин нэмэгдүүлсэнтэй тэнцэх хэмжээний төгрөгөөр, нэр дэвшигчийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх хэмжээний төгрөгөөр, банкны захирлыг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний  төгрөгөөр тус тус  торгоно.” гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
11

Татгалзсан:

1

Бүгд:


11

Гишүүдийн олонхийн саналаар дэмжигдлээ. 

19. Төслийн 45 дугаар зүйлийн 45.7 дахь хэсгийг дор дурдсанаар өөрчлөн найруулах:

“45.7. Энэ хуулийн 45.3-т заасныг зөрчсөн Засаг даргыг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, энэ хуулийн 45.5-д заасныг зөрчсөн нам, эвсэл, нам, эвслийн сонгууль эрхэлсэн байгууллагын ажилтан, шадар туслагч, ухуулагчийг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр тус тус торгоно.” гэсэн саналыг дэмжиж байгаа гишүүд гараа өргөнө үү.
Зөвшөөрсөн:
11

Татгалзсан:

1

Бүгд:


11

Гишүүдийн олонхийн саналаар дэмжигдлээ. 

20. Төслийн 46 дугаар зүйлийн 46.16 дахь хэсгийг дор дурдсанаар өөрчлөн найруулах:

“46.16. Энэ хуулийн 46.12, 46.14-т заасныг зөрчсөн сонгуулийн хорооны дарга, нарийн бичгийн даргыг нэг сарын хөдөлмөрийн хөлсний доод хэмжээг гурваас тав  дахин нэмэгдүүлсэнтэй тэнцэх хэмжээний төгрөгөөр, гишүүнийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх төгрөгөөр торгоно” гэсэн саналыг дэмжиж байгаа гишүүд гараа өргөнө үү.
Зөвшөөрсөн:
11

Татгалзсан:

1

Бүгд:


11

Гишүүдийн олонхийн саналаар дэмжигдлээ. 

21. Төслийн 47 дугаар зүйлийн 47.10 дахь хэсгийг дор дурдсанаар өөрчлөн найруулах:

“47.10. Энэ хуулийн 47.1-47.6-д заасныг зөрчсөн сонгуулийн хорооны дарга, нарийн бичгийн даргыг нэг сарын хөдөлмөрийн хөлсний доод хэмжээг гурваас тав  дахин нэмэгдүүлсэнтэй тэнцэх хэмжээний төгрөгөөр, гишүүнийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх төгрөгөөр, энэ хуулийн 47.8-д заасныг  зөрчсөн нэр дэвшигч болон иргэнийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх хэмжээний төгрөгөөр, албан тушаалтныг нэг сарын хөдөлмөрийн хөлсний доод хэмжээг гурваас тав  дахин нэмэгдүүлсэнтэй тэнцэх хэмжээний төгрөгөөр тус тус торгоно.” гэсэн саналыг дэмжиж байгаа гишүүд гараа өргөнө үү. 
Дээрх саналын томъёололтой холбогдуулан Улсын Их Хурлын гишүүн Д.Одхүүгийн асуусан асуултад Байнгын хорооны дарга, Улсын Их Хурлын гишүүн Ж.Сүхбаатар хариулж, тайлбар хийв.
Зөвшөөрсөн:
10

Татгалзсан:

1

Бүгд:


11

Гишүүдийн олонхийн саналаар дэмжигдлээ. 

22. Төслийн 48 дугаар зүйлийн 48.9 дэх хэсгийг дор дурдсанаар өөрчлөн найруулах:

“48.9. Энэ хуулийн 48.5-д заасныг зөрчсөн ажиглагчийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх хэмжээний  төгрөгөөр, энэ хуулийн 48.6-д заасныг зөрчсөн сонгуулийн хорооны дарга, нарийн бичгийн даргыг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, гишүүнийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх хэмжээний төгрөгөөр тус тус  торгоно.” гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
10

Татгалзсан:

1

Бүгд:


11

Гишүүдийн олонхийн саналаар дэмжигдлээ. 

23. Төслийн 49 дүгээр зүйлийн 49.19 дэх хэсгийг дор дурдсанаар өөрчлөн найруулах:

“49.19. Энэ хуулийн 49.5, 49.8, 49.12, 49.13, 49.15, 49.16-д заасныг зөрчсөн сонгуулийн хорооны дарга, нарийн бичгийн даргыг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, гишүүнийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх хэмжээний төгрөгөөр, энэ хуулийн 49.6-д заасныг зөрчсөн этгээдийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх хэмжээний төгрөгөөр, энэ хуулийн 49.18-д заасныг зөрчсөн албан тушаалтныг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, хуулийн этгээдийг нэг сарын хөдөлмөрийн хөлсний доод хэмжээг таваас долоо дахин нэмэгдүүлсэнтэй тэнцэх хэмжээний төгрөгөөр тус тус  торгоно.” гэсэн саналыг дэмжиж байгаа гишүүд гараа өргөнө үү.  

Зөвшөөрсөн:
10

Татгалзсан:

1

Бүгд:


11

Гишүүдийн олонхийн саналаар дэмжигдлээ. 

Улсын Их Хурлын гишүүн Д.Одхүүгийн гаргасан, 49.10-т байгаа “эсхүл” гэдгийг хасъя гэсэн саналыг дэмжиж байгаа гишүүд гараа өргөнө үү. 

Дээрх саналтай холбогдуулан Улсын Их Хурлын гишүүн З.Энхболд, Д.Одхүү, Ж.Сүхбаатар нар санал хэлэв  

Зөвшөөрсөн:
10

Татгалзсан:

1

Бүгд:


11

Гишүүдийн олонхийн саналаар дэмжигдлээ. 

24. Төслийн 50 дугаар зүйлийн 50.12 дахь хэсгийг дор дурдсанаар өөрчлөн найруулах:

“50.12. Энэ хуулийн 50.1-50.9-д заасан санал тоолох журам зөрчсөн сонгуулийн хорооны дарга, нарийн бичгийн даргыг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, гишүүнийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх хэмжээний төгрөгөөр, энэ хуулийн 50.11-д заасныг зөрчсөн архивын албан тушаалтныг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр тус тус торгоно. 
50.13. Энэ хуулийн 50.12-т заасны дагуу захиргааны хариуцлага хүлээсэн буруутай сонгуулийн хорооны дарга, нарийн бичгийн дарга, гишүүнийг сонгуулийн хорооны бүрэлдэхүүнээс хасах бөгөөд хэрэв зөрчил нь ноцтой бол зохих сонгуулийн хороо нь хуулийн хариуцлага хүлээлгэхээр эрх бүхий байгууллагад шилжүүлнэ.” гэсэн саналыг дэмжиж байгаа гишүүд гараа өргөнө үү. 
Зөвшөөрсөн:
10

Татгалзсан:

1

Бүгд:


11

Гишүүдийн олонхийн саналаар дэмжигдлээ. 

Г. Найруулгын санал: 

1.Төслийн 9 дүгээр зүйлийн 9.4 дэх хэсгийн “Хэвлэл мэдээллийн байгууллага” гэсний дараа“, албан тушаалтан” гэж нэмэх.
2.Төслийн 16 дугаар зүйлийн  16.2.12 дахь заалт, 17 дугаар зүйлийн 17.2.5 дахь заалт, 18 дугаар зүйлийн 18.3.9 дэх заалтын “дээд шатны сонгуулийн хорооноос” гэсний дараа “хуульд заасны дагуу” гэж тус тус нэмэх.

3.Төслийн 20 дугаар 20.12 дахь хэсгийг дор дурдсанаар найруулах: 

“20.12. Сонгогчдын нэрийн жагсаалтыг нягтлан шалгах, түүнд өөрчлөлт оруулах асуудлыг улсын бүртгэлийн асуудал эрхэлсэн төрийн захиргааны байгууллага, Сонгуулийн ерөнхий хорооны хамтран баталсан журмаар зохицуулна.” 

4.Төслийн 42 дугаар зүйлийн 42.1, 42.2, 42.5 дахь хэсгийг дор дурдсанаар найруулах:

“42.1. Нам, эвсэл сонгуульд оролцохоо илэрхийлж Сонгуулийн ерөнхий хороонд бүртгүүлснээс хойш гурав хоногийн дотор нэрийн жагсаалтаар нэр дэвшигчдийн сонгуулийн зардлын нэг дансыг банкинд нээлгэн, Сонгуулийн ерөнхий хороо болон Үндэсний аудитын газарт бичгээр мэдэгдэж, нийтэд зарлана.

42.2. Тойрогт нэр дэвшүүлсэн нам, эвсэл нь нэр дэвшигч тус бүр дээр, түүнчлэн бие даан нэр дэвшигч нь өөрийн сонгуулийн зардлын дансыг тойргийн хороонд бүртгүүлснээс хойш гурав хоногийн дотор банкинд нээлгэн, Сонгуулийн ерөнхий хороо болон Үндэсний аудитын газарт бичгээр мэдэгдэж, нийтэд зарлана.”

5.Төслийн 29 дүгээр зүйлийн 29.4.3 дахь заалтыг дор дурдсанаар найруулах:

“29.4.3. нэр дэвшигчдийг энэ хуулийн 29.1-д заасан тоонд багтаан нэр дэвшигч тус бүрийн авсан  саналын тоо, хувиар нь эрэмбэлэн дараалалд оруулах(” гэсэн найруулгын саналуудыг дэмжиж байгаа гишүүд гараа өргөнө үү

Гишүүдийн олонхийн саналаар дэмжигдлээ. 

Уг асуудлыг 12 цаг 10 минутад хэлэлцэж дуусав. 


Хоёр. Сонгуулийн автоматжуулсан системийн тухай хуулийн төсөл (эцсийн хэлэлцүүлэг)
Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, Сонгуулийн ерөнхий хорооны нарийн бичгийн дарга Ч.Содномцэрэн, Сонгуулийн ерөнхий хорооны ажлын албаны дарга Д.Баяндүүрэн, Улсын Их Хурлын Тамгын газрын зөвлөх Ш.Хишигсүрэн, Улсын Их Хурлын Төрийн байгуулалтын байнгын хорооны зөвлөх О.Тунгалаг, референт Д.Чагнаадорж нарын бүрэлдэхүүнтэй ажлын хэсэг байлцав. 

Хуулийн төслийг эцсийн хэлэлцүүлэгт бэлтгэсэн талаар ажлын хэсгийн ахлагч, Улсын Их Хурлын гишүүн Ж.Батсуурь товч танилцуулга хийв. 

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Ж.Батсуурь танилцуулахаар тогтов.


Уг асуудлыг 12 цаг 15 минутад хэлэлцэж дуусав. 


Гурав. Бусад
Байнгын хорооны дарга, Улсын Их Хурлын гишүүн Ж.Сүхбаатар Улсын Их Хурлын гишүүн Н.Батбаяраас Улсын Их Хурлын дарга Д.Дэмбэрэлд “Шаардлага хүргүүлэх тухай” гэсэн албан бичгийг Байнгын хорооны гишүүдэд уншиж танилцуулав. 


Танилцуулгатай холбогдуулан Улсын Их Хурлын гишүүн Д.Лүндээжанцан, Н.Батбаяр, Д.Ганхуяг, Н.Энхболд, Ц.Батбаяр нар санал хэлэв.

Ж.Сүхбаатар: - Уг асуудлыг хэлэлцэх асуудалд оруулахыг дэмжье. 
Зөвшөөрсөн:

Гишүүдийн олонхийн саналаар санал дэмжигдсэнгүй.


Хуралдаан 12 цаг 40 минутад өндөрлөв.

Тэмдэглэлтэй танилцсан:


ТӨРИЙН БАЙГУУЛАЛТЫН БАЙНГЫН

ХОРООНЫ ДАРГА






Ж.СҮХБААТАР

Тэмдэглэл хөтөлсөн:


ХУРАЛДААНЫ ТЭМДЭГЛЭЛ

ХӨТЛӨГЧ







Ц.АЛТАН-ОД
МОНГОЛ УЛСЫН ИХ ХУРЛЫН 

2011 ОНЫ НАМРЫН ЭЭЛЖИТ ЧУУЛГАНЫ ТӨРИЙН БАЙГУУЛАЛТЫН БАЙНГЫН ХОРООНЫ 11 ДҮГЭЭР САРЫН 09-НЫ ӨДӨР (ЛХАГВА ГАРИГ)-ИЙН 
ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 10 цаг 30 минутад эхлэв. 


Ж.Сүхбаатар: - Гишүүдийнхээ энэ өдрийн амрыг айлтгаж Байнгын хорооны хурлаа нээе. Ирц бүрдсэн байна. Хэлэлцэх асуудал, нэгдүгээрт Монгол Улсын Их Хурлын тухай, Сонгуулийн хуулиудыг нэгтгэсэн төслийн эцсийн хэлэлцүүлэг үргэлжилнэ. Хоёрдугаарт, Сонгуулийн автоматжуулсан системийн тухай хуулийн төслийн эцсийн хэлэлцүүлэг байгаа. Гуравдугаарт нь, Бусад асуудлын хүрээнд ажлын хэсэг байгуулах тухай асуудал байж байгаа. Мөн бусад асуудлын хүрээнд Улсын Их Хурлын гишүүн Н.Батбаяраас Улсын Их Хурлын даргад ирүүлсэн шаардлага хүргүүлэх тухай 2011 оны 11 дүгээр сарын 03/7098 тоот албан бичгийг та бүхэнд танилцуулна. 

Ингээд энэ хэлэлцэх асуудлаар, энэ гурван асуудлаар хэлэлцэх асуудлаа баталъя. Санал хэлэх гишүүн байна уу? 

Ц.Батбаяр: - Тэр Н.Батбаяр гишүүний шаардлагыг зүгээр танилцуулах учиртай юм уу, хэлэлцүүлэх учиртай юм уу? 


Ж.Сүхбаатар: - Тэрийг танилцуулах явцад гишүүдээр яриулъя. Түрүүчийн удаад чинь Ж.Сүхбаатар чи мэддэг юм уу, энэ тэр гээд байгаа шүү дээ. Тэгэхээр мэддэг Байнгын хорооны гишүүдээсээ л асууж ярилцъя. Түрүүн санал хураалгаагүй энэ тэр гээд байгаа чинь..

Ц.Батбаяр: - Наадах чинь хэлэлцэх гэдгээр орохгүй зүгээр танилцуулах гэдгээр орж болохгүй ээ. 


Ж.Сүхбаатар: - Үгүй үгүй, харин тэр асуудлыг нь ингээд бусад асуудлын хүрээнд одоо танилцуулахдаа тэгээд тэрийгээ яръя. Одоо бол хэлэлцэх асуудлаа шууд оруулж болохгүй. Ямар ч байсан танилцуулаад, тэгээд таны саяны хэлдэгээр хэлэлцэх асуудалдаа оруулах уу, оруулахгүй юу гэдэг асуудлаа тухайн үед нь санал бодлыг сонсож байгаад шийдье. 

Хэлэлцэх асуудлаа баталъя. За асуудлуудаа хэлэлцэж эхэлье. Нэгдүгээрт, Монгол Улсын Их Хурлын сонгуулийн тухай хуулиудын нэгтгэсэн төслийн эцсийн хэлэлцүүлгээ үргэлжлүүлье. 

2011 оны 11 дүгээр сарын 07-ны өдөр ажлын хэсэг хуралдаж Улсын Их Хурлын сонгуулийн тухай хуулийн шинэчилсэн найруулгын төсөлд тусгагдсан хариуцлагатай холбоотой асуудлаар санал хураалгахаар бэлтгэсэн байгаа. Саналын томъёоллыг та бүхэнд тараасан байгаа. Энэ хуулийн төслөөр хариуцлага хүлээлгэх этгээдүүдийн жагсаалтыг гаргаж хүлээлгэх хариуцлагын талаар саналыг боловсруулсан. 

Та хэдэд бас хэлэхэд энэ юуг нь та хэд маань нэг бүрчлэн сайн хараарай. Зарим нь одоо хариуцлагын асуудал нь багадсан, хариуцлагынхаа хэмжээтэйгээ тохироогүй ч гэдэг юм уу асуудал байхыг үгүйсгэхгүй. Тийм учраас гишүүд маань энэ дээр харж байгаад энэ хариуцлагын асуудлыг нэмэгдүүлэх гэдэг юм уу. Одоо хасна гэж байхгүй байх. Нэмэгдүүлэх чиглэлээр санал бодлоо хэлээд явбал тухай тухайн үед нь хэдүүлээ ярилцаад ингээд явъя. Энэ бас одоо нэлээн чухал асуудал байгаа учраас ингэж байна. 
Ингээд ажлын хэсгээс оруулж байгаа зарчмын зөрүүтэй саналуудыг тараасан тийм ээ. Та бүхэн урд талаа харж байгаа байх. 
Эхний асуудал бол “А” Байнгын хорооны 2011 оны 10 дугаар сарын 05-ны өдрийн хуралдаанаар зарчмыг нь дэмжсэн байгаа. Зарчмын хувьд дэмжье гээд. Тэгээд томъёоллыг нь тодорхой болгоё гэсэн. Энэ дээр С.Баярцогт гишүүн ажилласан. Ажлын хэсэг маань энэ С.Баярцогт гишүүний ажилласан хувилбаруудаас нь нэгтгээд ингээд саяны 1 дээр төслийн 38 дугаар зүйлийн 38.3 дахь хэсгийг дор дурдсанаар өөрчлөн найруулах саналыг оруулж байгаа. 
Энэ бол “38.3. Энэ хуулийн 38.1-д заасан сонгуулийн мөрийн хөтөлбөрт мөнгө, эд хөрөнгө, эд хөрөнгөтэй холбогдсон эрх олгох, уул уурхай, газрын тос, эрдэс баялгийн болон бусад салбарын орлогоос иргэдэд аливаа хишиг, хувь, тэдгээртэй адилтгах бусад зүйл хүртээх, эсхүл зээлийн болон бусад өр төлбөрийг хүчингүйд тооцох, хөрвүүлэх, түүнчлэн үнэ төлбөргүй, эсхүл хямдралтай үнээр үйлчилгээ үзүүлэх, эсхүл ажлын байранд зуучлах, ажилд оруулах зэрэг амлалт авахаар тусгахыг хориглоно.” гэсэн ийм байдлаар та бүхний өмнө нь зарчмын хувьд дэмжсэн саналыг томъёоллыг тодорхой болгож та бүхэнд танилцуулж байна. 
Энэ асуудал дээр. Харин одоо ярих гээд л. Одоо та унш даа. Тэгээд одоо бүхэл шахуу юмнууд энд бараг уутаараа ингээд орчихож байгаа юм байгаа шүү дээ. Өр төлбөр хариуцах гээд. Энэ дээр асуух юм. За Д.Лүндээжанцан, Р.Раш гуай. За Д.Лүндээжанцан. 
Д.Лүндээжанцан: - Намуудын сонгуулийн мөрийн хөтөлбөрөө боловсруулах ажилдаа орсон. Одоо тийм ээ. Жишээ нь ямар Монгол хүн хөтөлбөр ч билүү, ард түмнээ сонсох аян энэ тэр гээд. За ингээд энд олсон гарсан саналуудыг үндэслээд бас бусад юм хэлэлцүүлээд ингээд сонгуулийн мөрийн хөтөлбөр гарна. Тэгэхээр энэ сонгуулийн мөрийн хөтөлбөр яг энд одоо орсон зүйлүүдийг бол би зарчмын хувьд дэмжиж туж ярьж явж ирсэн хүн. Яг ингээд цаасан дээр буулгаад ингээд хэрэгжүүлээд ирэх гэхээр одоо ямар ямар зөрчил гарах вэ гэдгийг бас санаа зовж байна л даа. Нэг их олон намууд мөрийн хөтөлбөр нь бүгд буцаад, хугацаандаа амжихгүй болоод, эргэж мөрийн хөтөлбөрөө өөрчлөх гэж нөгөө хурал нь хуралдахгүй ирц болоод. Тэгээд нам сонгуульд оролцохгүйд хүрлээ гээд. Тэгээд нөгөө өчигдрийн манай Төрийн байгуулалтын хорооны зохион байгуулсан зөрөлдөөн гэдэг юм руу ороод, сонгуулийн үйл ажиллагаанд саад учруулаад. Ингээд нэг тогтворгүй байдал үүсгээд байх юм биш байгаадаа гэсэн ийм болгоомжлол бол ерөнхийдөө байгаа юм. 
Би орохын хувьд, зарчмын хувьд зөв. Яг сайн ойлголцож, нэг бүрчилж одоо хэлмээр байгаа юм. Жишээ нь одоо энэ үндэсний, би С.Баярцогт сайдаас, Ж.Сүхбаатар даргаас, Н.Энхболд даргаас юу асуух гээд байна вэ гэвэл ингэж байна шүү дээ. Манай дотоодын нийт бүтээгдэхүүний өсөлт Оюу Толгойг тийм үү, ороод ирэхээр, Тавантолгойг ингээд эргэлтэд ороод ирэхээр 10 дахин нэмэгдэнэ энэ тэр гээд яриа гарч байна шүү дээ. Бүр даже. Тэгэхээр энэнээс одоо хүний бас энэ чинь ерөнхий дүр зураг нь гараад ирсэн үед улс орны эдийн засгийн хөгжил ийм болно. Ийм болсон үед ийм менежмент хийж ажлын байрыг тэдээр нэмэгдүүлнэ. Цалин тэтгэвэр, тэтгэмжийн хувьд, нийгмийн хамгааллын хувьд ийм арга хэмжээнүүд авагдана гэж сонгуулийнхаа хөтөлбөрт хийж өгөхгүй бол авахыг хориглоно гээд ингээд заачихаар чинь байна шүү дээ. Оруулах зэрэг амлалт авахаар тусгахыг хориглоно гэхээр чинь бүх юм хоригдоод, нийгэм эдийн засгийн холбогдолтой зүйл сонгуулийн мөрийн хөтөлбөрөөс хасагдана гэсэнтэй утга адил болох гээд байна гэж. 
Би энд өнөөдрийн явагдаж байгаа зовлонг ойлгож байна. Өргүй Монгол ч гэнэ үү, одоо зөндөө юм ярьж байгаа юм. Одоо хүн болгон ам аманд орсноо ярьж байгаа юм. Ам аманд орсноо амладаг. Тэрийг бол хязгаарлах ёстой юм аа гэдгээ ойлго. Гэтэл яг ийм асуудлын хүрээнд нөгөө төсвийн тогтвортой байдлын гарсан, бусад зүйлийнхээ хүрээнд яг ийм параметрийн хүрээнд л ямар зүйлүүдийг амлах вэ гэдэг юмны хүрээ хязгаарыг тогтоож өгнө. Тэр дотор л амлал явагдана гэсэн юм байж болохгүй юу гэсэн ийм асуулт байгаа юм. Жишээ нь, одоо нэг номерын асуудал бол одоо ядуурлыг бууруулах, ажлын байрны асуудлыг мөрийн хөтөлбөрт оруулж өгөхөөс биш одоо яах вэ. Тэгэхээр цаана нь одоо бид мөрийн хөтөлбөр боловсруулахаар Үндсэн хуулийн шинэчлэл хийж, реформ хийнэ гэж нэг юм оруулаад л, тэгээд л бараг одоо мөрийн хөтөлбөр дуусах гээд байна шүү дээ. Нэг ийм зовлон байх юм. 
Хоёр дахь нэг юм асуухад ийм юм асуух гээд байгаа юм. Энэ Хүний хөгжил сангаа үргэлжлүүлнэ гээд заачихъя. Хүний хөгжил сан гэдэг бол одоо сарын 21 мянган төгрөг үргэлжлээд явна ч гэдэг юм уу, энийг оруулах асуудал яригдана аа даа, ер нь бол цаашдаа. Ямар нэгэн байдлаар. Энэнээс цааш тэр бэлэн мөнгө өгдөгийг болиулна гэж яриад байгаа юм. Гэлээ гэхдээ энэ бол яг өнөөдөр энэ шилжилтийн үед бол амин чухал асуудал учраас энийг ямар нэг байдлаар орлуулах өрх гэрийг дэмжсэн бодлого явуулах зайлшгүй шаардлага гарна. Энийг жишээ нь яаж тусгаж өгөх вэ? Бүгдээрээ намууд ижилхэн тусгах юм уу, энэ чинь бас нэг жаахан ялгаатай тусгахаар л амлалт болчих гээд байна гээд байх юм уу гэсэн ийм нюанстай асуудлууд байгаа учраас энэ дээр жаахан тогтож ярихгүй бол болохгүй байна гэдгийг л хэлмээр байгаа юм. 
Ж.Сүхбаатар: - За зөв. Д.Лүндээжанцан гишүүний энэ асуулт дээр С.Баярцогт сайд хариулъя. Ер нь бол С.Баярцогт сайд ч гэсэн нэг юм бодох хэрэгтэй. Тийм ээ. Одоо энэ дээр макро эдийн засгийн гол суурь үзүүлэлтүүдээр л сонгуулийн мөрийн хөтөлбөр дээр хүмүүс дээшлүүлнэ гэж ярина шүү дээ ер нь намууд бол. 
Тэгэхээр сая Д.Лүндээжанцан даргын хэлдэг яг тэр асуудлууд, хөндөгдөж байгаа асуудлууд дээр жишээ нь одоо ажлын байрыг нэмэгдүүлнэ гэхээр нөгөө ажлын байранд зуучлах, ажилд оруулах гэдэгтэй чинь яг орох уу, орохгүй юу. Тийм ээ. Мэдээж орохгүй байх. Гэх мэтийн энэ эдийн засгийн суурь үзүүлэлтүүд эд нарыг ярихад, эдийн засгийн том бодлогын асуудал ярихад энэ чинь дотроо ороод явах уу, яах вэ гэж яриад байна л даа. Тэгэхээр энэ дээр та нэг тайлбар өгөхгүй юу. 
Д.Одхүү гишүүн асууна гэсэн үү.

С.Баярцогт: - Д.Лүндээжанцан гишүүний асуултад хариулъя. Энэ Д.Лүндээжанцан гишүүний асуугаад байгаа асуудлыг бодож энэ олон вариантаар хийж байгаад яг нийт иргэддээ хамарсан. Одоо энэ дотор агуулгаараа ийм л юм байгаа. Нийт иргэддээ хамарсан бэлэн мөнгө амлах, эсвэл эд хөрөнгө амлах, эсвэл эд хөрөнгийн эрх олгох гээд ийм нэг харьцаа. Энэ бол Иргэний хуулиар зохицуулж байгаа харьцааг бүгдийг нь багтаачихаж байгаа юм. Дараа нь бүх иргэндээ энэ уул уурхай, газрын тос, эрдэс баялгийн болон бусад ямар нэгэн орлогоос хувь хүртээх, хишиг хүртээх гэдгийг. Тэгээд тэдгээртэй адилтгах зүйл гээд. Яагаад гэвэл одоо Хүний хөгжил сангийн хуулиар явж байгаа иргэн болгонд нөгөө давуу эрхийн хувьцаа аваад тэрнийхээ ногдол ашгийг авч байгаа тэр зохицуулалт бол одоо хүчин төгөлдөрөөр явчихна. Нэмж ингэж амлаж болохгүй гэж байгаа юм. 
Дараа нь бол зээл болон хүний өрийг хүчингүй болгох, хямдруулах, хөрвүүлэх ийм амлалтыг одоо жижиг намууд жишээ нь ингээд хөтөлбөр дээрээ амлаад байгаа юм. Тэрийг бүгдийг нь хааж байгаа юм. 
Дараа нь хямдралтай хувиар үйлчлэх, эсвэл одоо нэг ийм юм яриад байгаа шүү дээ. Бүх өрхөөс хүн болгоныг ажилтай болгоно. Болгохгүй бол өрхийн тэргүүнд нь тэтгэмж олгоно гээд байгаа байхгүй юу. Яг энэ зарчмаар ажлын байранд зуучлах, ажилд оруулах амлалт өгөхийг хориглоно. Тэрнээс ажлын байр шинээр бий болгоно. Одоо бид нар тэдэн хүнийг ажлын байраар хангана гэж ерөнхий амлалт байна шүү дээ, ажлын байр бий болгох. Тэрийг хориглож байгаа зүйл биш. Иргэн болгондоо нөгөө universal гэж ярьдаг шүү дээ. Бүх хүнд нь хамруулсан ийм амлалт авахыг л хориглоё гэж оруулж байгаа юм. Тэгээд энийг бол сая 3 долоо хоногийн туршид ер нь олон янзын вариантаар бичиж бичиж тэгээд хамгийн бололцоотой хувилбар нь бол энэ байна гэдэг л ийм вариант оруулж ирж байгаа юм. 
Ж.Сүхбаатар: - За Р.Раш гуай.

С.Баярцогт: - Ажлын байр шинээр бий болгох. Одоо ингэж байгаа шүү дээ. Манайх одоо 30 мянган ажлын байр бий болгоно ч гэдэг юм уу, тийм ээ. Энэ 4 жилдээ. 5 мянган ажлын байр бий болгоно. Энэ бол болно. Тэрний оронд бүр ингээд айл болгоноос би нэг хүнийг ажилд оруулна гэж амлаад оруулахгүй бол тэтгэмж өгнө гэж ингэж амлаад байгаа байхгүй юу. Тэгж бол болохгүй. 
Ж.Сүхбаатар: - Тэгэхээр С.Баярцогт сайд аа, ийм байгаа шүү дээ. Суманд 500 ажлын байр, тэр аймагт 5 мянган ажлын байр гэж хэлж болох уу гэдэг асуудал үүснэ. 
С.Баярцогт: - Тэгж ерөнхий төлөвлөгөөгөөр амалж болно шүү дээ. Макро эдийн засгийн үзүүлэлттэй. 
Ж.Сүхбаатар: - Р.Раш гуай. 

Р.Раш: - Надад ч бараг хариулчихлаа л даа. Эртээд бас нөгөө өндөр настай хүнтэй золгож болохгүй шахуу юм ярих гээд байсан шүү дээ. Ер нь ярьсан ч байх. Өнөөдөр бас л ухаандаа ажилд оруулж болохгүй гээд л. Одоо нэг хүн зүгээр ердийн амьдралын юмыг. Ажилд оръё гээд нэг өндөр настай хүн энд тусалж өгөөч хүү минь гээд ингэдэг. 
С.Баярцогт: - Нам мөрийн хөтөлбөртөө, одоо жишээ нь Ардын нам гэж байлаа гэж бодоход жишээ нь мөрийн хөтөлбөр дотроо. За уучлаарай, Ардын нам ч юм уу, Ардчилсан нам ч юм уу, мөрийн хөтөлбөр дотроо би айл болгоноос нэг хүнийг ажилд оруулна гэж улс төрийн амлалт авч болохгүй байхгүй юу. Тэрний оронд бид бол энэ 4 жилд 30 мянган ажлын байр шинээр бий болгоно гэж ингэж бол болно. Тэрнээс яг хувь хүнд нь таарсан амлалт өгч болохгүй гэж байгаа байхгүй юу. 
Р.Раш: - За за. Манайхан юмыг гуйвуулахдаа лут шүү дээ. Тэгээд аваачаад л гүжирддэг. Нэг тийм л юм болох вий. 
С.Баярцогт: - Нөгөө ойлголтоо юутай нэгтгэх ёстой вэ гэхээр Сонгуулийн ерөнхий хороо одоо ингээд яг ажиллах хүмүүс нь сууж байгаа шүү дээ. Сонгуулийн ерөнхий хороо энэ хөтөлбөрийг хүлээж авах байхгүй юу. Тэгэхэд л энэ зүйл заалт одоо надад ойлгомжгүй ээ, эсвэл хэрэглэхэд хэцүү байна гэдэг ийм асуудал. Эсвэл Дээд шүүхийн тайлбар гаргуулах бол бас хэрэггүй, яг энүүгээр бол. Үгүй үгүй, тэгэхээр харин Н.Лувсанжав дарга бол одоо хэлэх ёстой байхгүй юу. Яг одоо энэ үг өгүүлбэр нь надад ойлгомжгүй, эсвэл хоёр янзаар ойлгогдож байна, эсвэл одоо хэдэн янзаар ч тайлбарлаж болж байна гэсэн яг тийм зүйл байх юм бол одоо хэлэх ёстой. Яагаад гэвэл сонгуулийн хуулиа ингээд 3, 4 жил ярьж ярьж гарчихаад тодорхой заалтыг нь Дээд шүүхээр тайлбарлуулъя гэвэл Дээд шүүх бол нэгдүгээрт тайлбарлахгүй. Яагаад гэвэл их ойлгомжтой заалт байна. Энийгээ ав гээд буцаагаад өгчихнө. Тийм учраас яг хэрэглэх гэж байгаа байгууллагууд, бүртгэх гэж байгаа байгууллагууд нь бүгдээрээ аль аль талдаа нэгдсэн нэг ойлголттой байх ёстой гэдгийг л хэлэх гэсэн юм. 
Ч.Сайханбилэг: - Уг нь Байнгын хороо, чуулган дээр ч гэсэн энэ протоколд тэмдэглэж байгаа энэ саналууд чинь дараа нь бас хууль батлахад. Тэр утгаараа явна шүү дээ. 
Ж.Сүхбаатар: - Тийм тийм. Тийм учраас л яриад байна шүү дээ. Илүү дэлгэрэнгүй ярьж байна. За Д.Одхүү гишүүн. 
Д.Одхүү: - За энэ их амин чухал асуудал л даа. Энэ дээр нэг хоёрын зэрэг асуулт байна. Мөрийн хөтөлбөрт тусгахаас гэж байна. Мөрийн хөтөлбөр ярихгүйгээр, мөрийн хөтөлбөрт тусгахгүйгээр, ялангуяа одоо бие даагаад нэр дэвшдэг хүн бас байгаа байхгүй юу. Байх тийм магадлал их өндөр байна л даа. Тэгчихээд одоо жишээлбэл юу гэдэг юм бэ дээ 20 мянган. Ж.Сүхбаатар гишүүн ээ. 20 мянган, 30 мянган хүнийг нэг компанийн гишүүн болгочихоод, тэгээд одоо тэднийгээ гийгүүлнэ, тэр компани нь ажилд ороод ашиг хуваарилна гээд ингээд явж байгаа юм бий шүү дээ одоо. Энэ чинь тэгээд мөрийн хөтөлбөрт байхгүй. Тэгэхдээ тэрийгээ яриад яваад аягүй зовлон болж байгаа тийм юмнууд гарна шүү дээ. Энэ дээр яаж тайлбар өгөх ёстой юм. Энэ чинь тэр бол миний уншиж байгаа дээр алга. Мөрийн хөтөлбөр байхгүй. Энэнээс улбаалаад. 
Хөөе, эрхмүүдээ, би та нараас юм асуугаад байна шүү дээ. 

Хоёрдугаарт нь, энийг зөрчвөл, өөрөөр хэлбэл мөрийн хөтөлбөрт нь байхгүй. Бүртгээд авчихсан нь сонгуулийнхаа процесст, явцад шууд тэрийг ингээд цээжээ дэлдээд яриад, жагсаал хийгээд юм уу, эсвэл элдэв янзын юм яваад байх тохиолдолд шийтгэл нь гэдэг юм уу, одоо энэ хориглоно гээд хориглосон юмыг чинь зөрчвөл яадаг юм гэдэг юм байгаа. Би энэтэй холбогдуулаад хоёр дахь асуудлаа тавьж байна, С.Баярцогт сайд аа. Санаачлагчийн хувьд. 
Ер нь энэ сонгуулийн хууль дотор одоо зөрчиж болохгүй, хориглоно гэсэн юм их л байгаа шүү дээ. Бид мөнгө тараахыг хориглоно, тэгнэ гээд л түрүүний хуульд ч байсан. Зүгээр энийгээ л зөрчөөд явж байхад шийтгэл нь эсвэл 100 мянган төгрөгийн торгууль ч юм уу, эсвэл нэг тийм сонин. Эсвэл шүүхээр бүтэн хэдэн сар явж байгаад дараа нь шийдэгдэхгүй байхаар нэг ийм презедентын юм гараад байгаа шүү дээ. Энэ сонгуулийн хуулийн хэрэгжихгүй байгаа асуудал. Баруун зүүнгүй сонгуулийн хуулийг зөрчиж байгаа шүү дээ. Тэгэхээр би энэ дээр юу гэж хэлэх гэж байна вэ гэхээр энэ дээр яг иймэрхүү зарчмын заалтууд байна шүү дээ, энэ дээр шийтгэл нь тов тодорхой байх ёстой. Шийтгэл гэдэг нь шууд нэгдүгээрт нь, ийм мөрийн хөтөлбөртэй бол бүртгэхгүй. Мөрийн хөтөлбөрт ороогүй ч гэсэн ийм юм ярьж эхэлбэл яах вэ. Шууд жагсаалтаас хасна гэдэг тэр юмнууд нь байж энэ хууль чинь хэрэгжинэ. Би та нарт нэг л юм хэлчихье. 


Сонгуулийн үеэр яасан ч яах вэ гээд С.Баярцогт сайд аа, хоёр дахь асуулт шүү дээ. Бүх юмыг зөрчиж явчихаад, тэгээд ямар ч хамаагүй луйвраар гишүүн болчихоод дараа нь дархан эрхийн гэдэг юм уу, одоо юу гэдэг юм, нүүрийг нь харж байгаад батлахгүй байж болохгүй гэдэг шиг ороод луйвраар гишүүн болчих тохиолдол их өндөр байгаа шүү дээ. Тийм тохиолдлууд гарсан шүү дээ үнэндээ. Тэгэхээр энэ дээр л энэ сонгууль гэдэг процессын явцад нь дундаас нь энийг яах даа шийтгэл дээр нь ямар юм байгаа юм бэ гэдэг л ийм хоёр асуулт байна л даа. 
Ж.Сүхбаатар: - Д.Одхүү гишүүний энэ чухал асуултаа. Тэгэхээр би хоёр асуудлаар би танд тайлбарлая. 
Нэгдүгээрт бол ингэж байгаа. Хууль дээр бол 38.2, 38.3 дээр ингэж байгаа. Нам, эвслээс нэр дэвшигч нь тухайн нам, эвслийн сонгуулийн мөрийн хөтөлбөрөөс өөр бие даасан мөрийн хөтөлбөртэй байхыг хориглож байгаа, 38-ын хувьд. 38.3 дээр энэ хуулийн 38.1-д заасан сонгуулийн мөрийн хөтөлбөрт мөнгөн дүнгээр илэрхийлсэн амлалт авахыг хориглоно гэсэн байгаа. Тэгээд яг саяны энэ хэлсэн асуудал дээр мөрийн хөтөлбөрөөсөө гадуур ингээд юм яриад явах юм бол нэр дэвшигчийг нэрийн жагсаалтаас хасна гэж байгаа. 
Хоёрдугаарт, ийм асуудал байгаа. Яг таны хэлдэг нэг нюанс байгаа. Одоо сонгуулиас өмнө ямар асуудал ярьдаг вэ гэхээр сонгуулиас өмнө таны хэлдэгээр компани байгуулаад ингээд явах юм бол бид нар нэг ийм 39.14.5 гээд одоо 5 дугаар санал дээр та нарт хураалгах гэж байгаа л даа. Энд бол ирээдүйд өөрийн болон бусдын хөрөнгийн мөнгө, эд бараа өгөхөөр гэрээ байгуулах, аман хэлцэл хийх, ажлын байранд зуучлах, ажилд оруулах зэрэг амлалт авах гээд тэгээд энэ 39.14 нь бол энэ он гарснаас хойш тийм ээ. 01 сарын 01-нээс эхлээд энэ бол хуулийн, 39.14 үйлчлэх учраас энэ хэрвээ хэлбэрээр одоо компани байгуулаад хүмүүсээ оруулж аваад ажил гээд ингэсэн байх юм бол энэ зөрчил нь гарвал бидний санал хураалгах гэж байгаа зүйлийн 14-т ийм зөрчил нь нэр дэвшигчийг бүртгэснээс хойш тогтоогдвол энэ хуулийн 39.15-д заасан зөрчил нь нэр дэвшигчийн нэрийн жагсаалтаас хасах үндэслэл бөгөөд хэрэв зөрчил нь ноцтой бол зохих сонгуулийн хороонд хуулийн хариуцлага хүлээлгэхээр эрх бүхий байгууллагад шилжүүлнэ гээд. Сонгуулийн явцад ч ийм асуудал гарвал хасна. Сонгууль эхлэхээс өмнө ч одоо он гараад ингээд асуудал яавал аль аль нь одоо ингээд та бүхний 5, 14 гэсэн саналууд дээр хураагдахаар ингэж орж ирж байгаа. Яг энэ асуудлуудыг тооцож байгаа учраас. 
Яах вэ энэ дээр та бүхэн яг тэр үед нь 5, 14-ийг харж байгаад нэмж тодруулж оруулах юм байвал бас энэ нээлттэй байгаа. 
Д.Одхүү: - Өөрөөр хэлбэл яг энэ чинь нөгөө бидний ерөөсөө хүсээгүй нэг ийм, нэг ёсондоо бас зарим талаараа хаашаа ч юм бэ дээ нийгмийг буруу тийшээ хөтөлсөн юмнууд яваад байгаа шүү дээ. Тэгэхээр энэ дээр анхнаас нь тов тодорхой, тийм юм аа хийж болно. Тэр хуулийнхаа дагуу юм хийж болно. Тэгэхдээ тэр нь бол улс төртэй хамаагүй гэдэг эр логикийг нь сайн хийж өгөхгүй бол аюул болоод байгаа шүү дээ. Тийм учраас энийг бүр бараг шууд эхлээд тийм юм байгаа бол уже бүртгэхээс, ямар нэгэн байдлаар бүртгэхээс татгалзана. 
Хоёрдугаарт нь, тиймэрхүү зүйлүүдийг ямар нэгэн намын нэрийн өмнөөс ороод ирэх юм бол бас бүртгэхээс татгалзахаас эхлээд юм явах л ёстой болох байх гэж хараад байгаа юм. Мөнгө, төр хоёрыг л салгах гэдэг логик дээрээ л хатуу зогсох тийм заалтуудтай байгаарай л гэж хэлэх гээд байгаа юм. 
Ж.Сүхбаатар: - Бие даагч ч гэсэн бас одоо намтай адилхан, хуулийн зохицуулалттай адилхан байгаа л даа. Яг адилхан нэр дэвшигч гээд. 
За Ц.Батбаяр гишүүн. 

Ц.Батбаяр: - Хуулиар баахан хүнийг эрхийг хязгаарлах нь л дээ. Тэгж болохгүй. Тэгээд энэ чинь өөрөө шүүх эцсийн шийдвэр гаргана шүү дээ. Одоо баахан анхан шатных, дунд шатных, одоо дээд шатных гээд яваад ирэхээр чинь энэ чинь маш. Бид тэгж энэ хуулиар хасна гэх эрх байгаа юу? Энэ ямар үндэслэлээр яах юм. Эцсийн дүндээ хууль зөрчсөн гэдгийг ганц юу бол шүүх шүү дээ. Тэгэхээр зэрэг зүгээр энэ хуульд оруулж өгснөөрөө энэ асуудал шийдэгдэхгүй ээ. Тэгж бид нар худлаа бид нар бие биенийгээ хуурч болохгүй шүү дээ. 
Энэ амьдрал дээр зөндөө л байдаг шүү дээ. Би одоо 1990 оноос хойш бүх сонгуульд орсон. Тэгээд тухайн үед нь нэг юм гаргаж өгдөг. Нөгөөдөх нь үгүй гэдэг. Тэгж маргаж явсаар тавьсан. 2008 оны сонгууль ч гэсэн мөнгө тараагаад байна гээд бүр цагдаа дээр юутай ийтэй нь бариад өгчихөөд байхад л байхгүй болоод тэгээд дууссан шүү дээ. Тэгэхээр яах юм бэ энийг чинь. Ингэж хий хоосон юм оруулж өгч болохгүй шүү дээ наадах чинь. Тэгэхээр энэ хууль гараад л, яг сонгуулийн хууль гаргаад л сонгуулийн хууль гарангуут энүүгээр шийддэг хүн нь хэн шийдэх юм. Хууль зөрчсөн гэдгийг. Тийм биз дээ. Тэгэхээр энэ бүх юмнуудтай бид нар нарийн сайн тогтоохгүй бол зүгээр энэ сонгуулийн хуульд оруулснаар Сонгуулийн ерөнхий хороо хасч чадах эрх байхгүй. Зүгээр энэ чинь төрийн л нэг байгууллага шүү дээ. 
Дээрээс нь энэ бие даагчдын асуудлууд байна. Бие дааж нэр дэвшиж байгаа улсуудын. Энд нар чинь өөрөө бид бол нам биш ээ, энэ чинь нам эвсэл гээд оруулчихаад байна шүү дээ. Энэ чинь нам, эвсэл гэж оруулчихаад байна шүү дээ. Бие даагч нар чинь нам биш учраас гэдэг асуудал ороод ирвэл яах вэ? Санал хэлбэл яах вэ? Би тийм юмны төлөө тэмцэнэ, ийм юмны төлөө хийнэ гээд ороод ирвэл яах вэ? Малчдыг цалинтай болгоно, нийгмийн даатгалыг төрөөс төлдөг болгоно гээд оруулаад ирчихвэл яах юм.
Ж.Сүхбаатар: - С.Баярцогт сайд. 

С.Баярцогт: - Ц.Батбаяр гишүүний асуултад хариулъя. Хоёр дахь асуултын хувьд 38.1-д шууд заасан байгаа. Нам эвсэл болон бие даан нэр дэвшигч нь сонгуулийн мөрийн хөтөлбөртэй байна гээд. Тэгэхээр субъектынхээ хувьд нам ч, эвсэл ч, бие даагч гурав гурвуулаа адилхан мөрийн хөтөлбөртэй байж Сонгуулийн ерөнхий хороонд бүртгүүлэх ёстой байхгүй юу. Тэгээд яг энэ 38.3 чинь ингэж эхэлж байгаа шүү дээ. Энэ хуулийн 38.1-д заасан сонгуулийн мөрийн хөтөлбөрт гэдэг чинь бол нам, эвсэл, бие даагчийн мөрийн хөтөлбөрт гэсэн үг байхгүй юу. Тэгэхээр бүтэн хамарсан гэсэн үг. 
Нэгдүгээр асуултын хувьд бид хөлбөмбөгийн дүрмээр явж байгаа. 2008 оноос эхлээд хуулиа ийм болгосон шүү дээ. Сонгуулийн ерөнхий хороо эцсийн шийдвэр гаргана. Сонгуулийн ерөнхий хорооны шийдвэрийг шүүхдэхгүй. Энэ зарчим чинь явж байгаа байхгүй юу. Одоо хуучин бол сонгуультай холбоотой маргаанууд бол шүүх рүү явчихдаг байсан байхгүй юу. Одоо Энхболдын кейс байна шүү дээ, 2004 онд гарсан. Шүүхийн маргаан нь өөрөө 2 жил үргэлжилсэн байхгүй юу. Тийм учраас одоо Сонгуулийн ерөнхий хороо нэр дэвшигчийг бүртгэхгүй байх эрх эдэлнэ. Нэр дэвшигчийн нэр дэвшигчээс татах эрхийг Сонгуулийн ерөнхий хороо, тойргийн хороо эдлэх байхгүй юу. 
Ц.Батбаяр: - Өнөөдөр хэн гэм буруутайг нь Монгол Улсын шүүх тогтооно гээд заачихсан байгаа шүү дээ. Шүүх тогтоогоогүй нөхцөлд сонгуулийн хороо тэгэх эрх байхгүй ээ. 

С.Баярцогт: - Энэ хуулиар олгож байгаа байхгүй юу. Харин энэ хуулиар. Яагаад гэвэл сонгуультай холбоотой харьцааг зөвхөн Сонгуулийн ерөнхий хороо шийднэ. Эцсийн шийдвэрийг Сонгуулийн ерөнхий хороо гаргана. Үндсэн хууль дээр. 
Ц.Батбаяр: - Тийм. Үндсэн хуульд заачихсан байгаа шүү дээ. Үндсэн хуулиас давсан Сонгуулийн хууль байж болохгүй шүү дээ. 
С.Баярцогт: - Яагаад гэвэл Үндсэн хуульд хуулиар тодорхой эрхүүдийг хязгаарлаж болно гэдгийг заачихсан байхгүй юу. Тэгээд бид нар бол эрхүүдийг нь хуулиар хязгаарлаж байгаа шүү дээ. 
Ц.Батбаяр: - Энэ заалт гараад ирвэл аяндаа тэр Үндсэн хуулийн цэцийн асуудал болоод явчихна шүү дарга минь. 

С.Баярцогт: - Үгүй үгүй. Угаасаа өмнө нь хориглодог заалтууд угаасаа байсан. Шашны үйл ажиллагааг хориглоно, концерт тоглохыг хориглоно, энийг хориглоно гээд. Энэ бол угаасаа нормальный бүх газар хориглодог байхгүй юу. 
Ж.Сүхбаатар: - Ц.Батбаяр гишүүний хэлж байгаа дээр ч бас тодорхой хэмжээний бас үүсэхийг үгүйсгэхгүй. Тэрийг бол ойлгож байна. Тэгэхдээ түрүүн С.Баярцогт сайдын хэлдэгээр ерөнхийдөө бид нар одоо энэ хуулиар энэ сая барьж байгаа чиглэл нь бол ерөнхийдөө тэр чиглэл рүүгээ л явж байгаа. Зүгээр асуудал маргаан гарахыг үгүйсгэхгүй. 
За энэ асуудал дээр өөр асуулт байхгүй бол энэ саналаа, нэмж тодорхой санал байхгүй бол энэ асуудлаар саналаа хураая гэж бодож байна. Эхний саналыг дэмжиж байгаа гишүүд гараа өргөх үү. 
11-ээс 8. 

Сонгуулийн ерөнхий хороо ч энэ дээр редакцийн шатанд нь ажиллаарай за юу. 

Б. Гишүүдийн гуравны хоёроос доошгүйн саналаар дахин санал хураалгах шаардлагатай саналууд байна. 
Нэгдүгээрт, Төслийн 27 дугаар зүйлийн 27.4 дэх хэсгийг дор дурдсанаар өөрчлөн найруулах: 

“27.4. Сонгуулийн ерөнхий хороо төрийн аудитын байгууллагын дүгнэлтийг үндэслэн энэ хуулийн нам, эвслийн 38.3, 36.4-т заасан шаардлагад нийцээгүй сонгуулийн мөрийн хөтөлбөрийг тухайн нам, эвсэлд буцаах бөгөөд нам, эвсэл энэ хуулийн 38.3, 38.4-т заасан шаардлагад нийцүүлж сонгуулийн мөрийн хөтөлбөрөө гурав хоногийн дотор Сонгуулийн ерөнхий хороонд хүргүүлнэ.” гэж байна. 

Энэ бол нэг удаадаа өгөхөд бол Сонгуулийн ерөнхий хороо аудитын байгууллагын дүгнэлтийг үндэслээд хуулийн тавьсан шаардлагуудаа хараад нөгөө тогтвортой байдлын хууль, бусад юмнуудаа хараад, тэгээд шаардлага хангаагүй нам, эвсэлдээ буцаагаад тэгээд тодорхой хугацаа өгөөд, дахиад хүлээж авах боломжийг олгож байгаа ийм заалт байна. 

За Н.Энхболд гишүүн. 

Н.Энхболд: - Би ажлын хэсгийн гишүүн. Энэ саналуудаа дэмжиж байгаа. Би энэ Аюулгүй байдлын байнгын хороон дээр очиж бас нэг санал өгчихөөд хүрээд ирье. 
Ж.Сүхбаатар: - Энэ санал дээр асууж тодруулах зүйл байхгүй бол саналаа хураая. Дэмжиж байгаа гишүүд. 
11-ээс 10. 

Хоёрдугаар санал. Төслийн 27 дугаар зүйлийн 27.3.4 дэх заалтыг дор дурдсанаар өөрчлөн найруулах: 

“27.3.4. энэ хуулийн 38.3, 38.4-т заасныг зөрчсөн сонгуулийн мөрийн хөтөлбөрөө нам, эвсэл энэ хуулийн 27.4-т заасан хугацаанд хуулийн шаардлагад нийцүүлж ирүүлээгүй бол;” гээд түрүүний ирүүлээгүй бол гээд. 
Түрүүнийх нь хуулийн заалттай уялдаж байна. Энэ саналыг дэмжиж байгаа гишүүд. 
11-ээс 11. Энэ санал дэмжигдэж байна. 

Гурав дахь санал. Төслийн 32 дугаар зүйлд дор дурдсан агуулгатай 32.10.8 дахь заалт нэмэх: 

“32.10.8. бие даан нэр дэвшигчийн сонгуулийн мөрийн хөтөлбөр нь  энэ хуулийн 38.3-т заасан шаардлагад нийцээгүй бол;” гэсэн ийм байна. Энэ саналыг дэмжиж байгаа гишүүд. 
11-ээс 10. 

Дөрөв дэх санал. Төслийн 39 дүгээр зүйлд дор дурдсан агуулгатай 39.14.5 заалт нэмэх: 

“39.14.5. ирээдүйд өөрийн болон бусдын хөрөнгөөр мөнгө, эд бараа өгөхөөр гэрээ байгуулах, аман хэлцэл хийх, ажлын байранд зуучлах, ажилд оруулах зэрэг амлалт авах;”-ыг хориглож байгаа. 
Энэ бол нөгөө Байнгын хороо, чуулган дээр манай зарим нь өөрийн хөрөнгөөрөө, хувийн хөрөнгөөрөө одоо янз бүрийн юм хийж болох уу, үгүй юу гэдэг асуулт асуугаад байсан. Тэгээд манай ажлын хэсгийн улсууд ажиллаж байгаад энэ томъёоллыг оруулж ирж байгаа юм. 
За Д.Одхүү гишүүн. 

Д.Одхүү: - Энэ дээр ирээдүйд гэдэг дээрээ бас нөгөө бас улс төр, эд мөнгө, бараа өгөх, бас хувь хувьцаа гэдэг юм аа нэмчихээрэй. 

Ж.Сүхбаатар: - Энэ бол ярьж ярьж байгаад яг энэ..

Д.Одхүү: - Үгүй харин саяны С.Баярцогт та хоёр..

Ж.Сүхбаатар: - Энэ ийм байгаа байхгүй юу. Сонгуулийн сурталчилгааны үед таны тэр мөрийн хөтөлбөрт нь орчихсон. Энэ бол сонгууль эхлэхээс өмнө үйлчлэх эд байгаа юм. 
Д.Одхүү: - Ерөөсөө ирээдүйд зөвхөн одоо гэрээ байгуулах, эд мөнгө өгөх амлалт гэсэн шүү дээ. Тэр дотор хувь, хувьцаа өгөх гэдэг гэдгийг бас нэмчих.
Ж.Сүхбаатар: - Давхардсан уу, давхардахгүй бол Д.Одхүү гишүүний хэлдэгийг авъя. За энэ саналыг дэмжиж байгаа гишүүд. 

11-ээс 10. Энэ санал дэмжигдэж байна. 

В. Гүйцээн боловсруулахаар нээлттэй үлдээсэн асуудлаарх саналууд байж байгаа. Энэ бол бид нар бас нэлээн харж үзэх ёстой саналууд бол хуулийн санкцууд байж байгаа. Нөгөө торгоно, хасна гээд ингэчихсэн. Хүлээлгэх хариуцлагын асуудлууд байж байгаа. Энэ асуудлуудаараа санал хурааж эхэлье. 

Нэг. Төслийн 5 дугаар зүйлд дор дурдсан агуулгатай 5.6 дахь хэсэг нэмэх:

“5.6. Энэ хуулийн 5.4, 5.5-д заасан эрхээ эдлэхэд нь сонгогчид аливаа хэлбэрээр санаатайгаар саад учруулсан иргэнийг нэг сарын хөдөлмөрийн хөлсний доод хэмжээг нэгээс хоёр дахин нэмэгдүүлсэнтэй тэнцэх хэмжээний төгрөгөөр, албан тушаалтныг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр,  хуулийн этгээдийг нэг сарын хөдөлмөрийн хөлсний доод хэмжээг гурваас долоо дахин нэмэгдүүлсэнтэй тэнцэх хэмжээний төгрөгөөр тус тус торгоно.” гэсэн ийм заалт байна. 
За хөдөлмөрийн хөлсний доод хэмжээ чинь 140 байгаа. Тийм ээ. Өмнө нь ажлын хэсэг дээр ярьж байгаад тоо тавьсан байсныг нь бусад, сүүлийн үед хуульд хэрэглэж байгаа хөдөлмөрийн хөлсний доод хэмжээтэй уялдуулж тогтооё гэж шийдсэн байгаа. 

Хоёрдугаарт, энэ хөдөлмөрийн хөлсний доод хэмжээ 140 мянга гэхэд яг энийгээ үржүүлээд явахаар нөгөө тоо нь гарч ирнэ. Тэгээд магадгүй би энэ дээр түрүүн та бүхэнд хэлээд байгаа нь магадгүй зарим юмнууд бас багадаж байхыг үгүйсгэхгүй байгаа учраас энэ дээр анхаарлаа хандуулаарай гэж хэлсэн байгаа. 
Энэ асуудал дээр асууж, тодруулах зүйл байна уу? За Ц.Батбаяр гишүүн. 

Ц.Батбаяр: - Мөнгөний хэмжээ байна шүү дээ. Бид одоо энийгээ 108 мянга, 200 мянган төгрөг, 400 мянган төгрөгөөр торгуулчихаад тэгээд цаашаа явчихвал яах вэ? Тийм ээ. Хоёр дахин нэмж торгоно гэчихээд, хууль зөрчсөн ч хамаагүй гээд яваад байвал. 
Ж.Сүхбаатар: - Зөв асуулт. Энэ дээр ийм асуудал байгаа. Ер нь бол Сонгуулийн хуулийг зөрчиж байгаа зөрчилд хүлээлгэж байгаа хариуцлагын 3 төрөл байгаа гэж хэлж болно үндсэндээ. Нэгдүгээрт, эрүүгийн хариуцлага хүлээх тухай асуудал байгаа. Гэмт хэргийн бүрэлдэхүүнтэй бол эрүүгийн хариуцлага хүлээнэ. Хоёрдугаарт, захиргааны хариуцлагын арга хэмжээ байгаа. Захиргааны хариуцлагын арга хэмжээ бол саяны бидний яриад байгаа энэ торгох ийм шийтгэл байгаа. Гуравдугаарт, тодорхой албан тушаалтан, төрийн албан хаагч, албан тушаалтнуудыг ажлаас халах энэ тэр гээд сахилгын шийтгэл байж байгаа. 
Тэгэхээр яг сая таны хэлдэгээр хэрвээ эрүүгийн хариуцлага хүлээлгэхээргүй бол одоо ингээд саяны захиргааны хариуцлагын арга хэмжээ авагдана. Дахиад тэр чинь ингээд үлдчихгүй л дээ. Нэг үйлдэлд нь нэг хариуцлага байхгүй юу. Тэгэхээр хоёр дахь удаагаа дахиад хариуцлага гаргах юм бол магадгүй хоёр дахь, дахиад захиргааны хариуцлага хүлээлгэхээсээ гадна захиргааны хариуцлагыг давтан үйлдэхэд тэр нь гэмт хэргийн бүрэлдэхүүн дээр байж байх, тэр нь илүү зөрчлийн шинж байдал нь нэлээн ноцтой болж ирж байгаа учраас гэмт хэргийн бүрэлдэхүүнтэй болоод явахад тэр нь дахиад гэмт хэрэгт тооцогдоод эрүүгийн хариуцлага хүлээлгэх байдал руу шилжих байхгүй юу. 
Ц.Батбаяр: - Ж.Сүхбаатар дарга аа, та өөрөө хууль ч шүү дээ. Нэг хүн шийтгэсний дараа тодорхой хугацаа байдаг. 
Ж.Сүхбаатар: - Үгүй үгүй. Тийм юм байхгүй шүү дээ. 
Ц.Батбаяр: - Байгаа байгаа. 

Ж.Сүхбаатар: - Тэр өдрөө одоо таны хэлдэг логикоор бол та өнөөдөр шийтгэл, нэг зөрчлийн төлөө шийтгэл авчихаад 10 минутын дараа гарч ирээд хүн цохиод унагаачихлаа гэхэд ерөөсөө тэгээд шууд хоёр дахь асуудал руугаа орно шүү дээ. 

Ц.Батбаяр: - Энэ чинь нөгөө сонгуультай холбоотой. Наадах чинь эрүүгийн хэрэг болоод явчихна шүү дээ. Хүн цохиод унагаачихвал эрүүгийн хэрэг болоод явчихна. Энэ таны хэлээд байгаа саяны энэ юутай чинь тийм юм зөндөө гарна. 
Ж.Сүхбаатар: - Ийм байгаа. Заалтыг нь харах юм бол сонгогчийн санал өгөх боломжоор хангагдсан байна гэдгийг зөрчиж байгаа ерөнхийдөө Сонгуулийн хороо ажилтан улсуудад хамаарч байгаа. 
Д.Одхүү: - Энэ ийм л дээ. Энэ бол элдэв янзын нөгөө аймаг орон нутагт ихэвчлэн гардаг зүйл л дээ. Энэ баг, сум, хороон дээр байж байгаа тэр нөгөө хэсгийн зааварлагчид, сум, багийн Засаг дарга нар, хороон дарга нарын хийдэг ажил л даа. Яг энийг бол санаатайгаар иргэдийн юмыг өгөхийг нь хориглодог. Хаалган дээр отож суучихаад чи хэнд санал өгөв гээд яриад сууж байдаг. Хөөгөөд явдаггүй. Цагдаа нь хөөж өгдөггүй. Хаалган дээр суучихаад хэн ямар санал авсныг бүртгээд сууж байдаг. Тэгээд нөгөө хороондоо 10, 20 жил ажилласан ч байдаг юм уу одоо тэр хүмүүсийн мэддэг улсууд. Энэ нөхөр ийм талд өгдөггүй учраас энийг битгий оруул гэж яриад сууж байхыг нь би нүдээр харж байсан. 
Тийм учраас энэ асуудал Ц.Батбаяр гишүүн бол зөв л асууж байгаа байхгүй юу. Энэ дээр чинь 300 мянган төгрөг гэвэл 300 мянган төгрөг бараг хармаалж ирчихээд торгуулиа газар дээр нь өгчихөөд сонгуулийн өдөр өдөржингөө будлиан хийнэ шүү дээ. Тэгэхээр би энэ дээрээс дахиад асуух гээд байна л даа. Энэ бол яг тийм. 
Энэ чинь нэг ёсондоо 5.4, 5.5 чинь байна шүү дээ Ж.Сүхбаатар гишүүн ээ. Үндсэн хуулиар нөгөө сонгох, сонгогдох эрхээ эдлэх гээд үндсэн суурь заалт байгаа шүү дээ. Энийг зөрчиж байгаа хүнд нэг 300 мянган төгрөгийн торгууль хүлээх юм шиг харагдаад байна л даа. Тэгэхээр би энэ дээр яаж байхгүй юу. Энэ дээр нэмээд юм уу, энийгээ гүйцээсэн байдлаар. Өөрийн чинь хэлж байгаагаар нөгөө иргэний хуулийн захиргааны арга хэмжээний маягаар мөнгөн торгууль оногддог байхад нөгөө албан тушаалтан гэдгийнхээ хувьд, тэр нөгөөлөх юуныхаа хувьд энэ нь бол шууд тэр ажлаасаа чөлөөлөгдөх үндэс болно гэсэн юм нь нэмж зарагдахгүй бол энийг бол ёстой нөгөө нохой хуцсан юм шиг өнгөрөөдөг асуудал. Энийг л одоо Ц.Батбаяр гишүүн бид хоёр асуугаад байна гэж ойлгосон. Зөв үү.
Ж.Сүхбаатар: - Тэгэхээр яг ингэе. Сүүлийнхээс нь хариулъя. Тэгэхээр энэ дээр албан тушаалтныг торгоно гэсэн нэг юм байж байна шүү дээ. Албан тушаалтан, энэ чинь иргэн бас зөрчиж болно, албан тушаалтан зөрчиж, хуулийн этгээд зөрчиж болно. Тэгэхээр яг албан тушаалтны тухайд бол яг одоо энэ дээр. Тэгэхээр албан тушаалтныг бол төрийн албанаас, тэр ажлаас халах юм нь дээр нь давхар энийг торгох буюу гээд ингээд оруулаад өгчих, за юу. Тэгэхээр яг ингэж ойлгоод, албан тушаалтан дээр бол байж болж байна. 
Ер нь бол энэ үйлдлийг, би бол зүгээр энэ заалтыг бол бүр хасаад хаячихъя. Яагаад гэвэл энэ бол зүгээр эрүүгийн хуулиар яваад л, захиргааны хариуцлагын арга хэмжээ авагдана, авагдахгүйгээр гэмт хэрэг. 
Д.Одхүү: - Ж.Сүхбаатар гишүүн ээ, тэрийг одоо бүртгээд л, эрүүгийн хэрэгтэн болгоод явдаг хүн гэж хаана ч тийм зоригтой цагдаагийн ч ажилтан байдаггүй юм. Тийм учраас зүгээр наад дээр чинь шууд яг өөрийн чинь хэлдэг гарц юм байна. Өөрөөр хэлбэл энэ 5.6 дотор. Хэрвээ тэр хүн нь өөрөө албан тушаалтан, ямар ч түвшингийн байсан албан тушаалтан байсан бол тэр нь тэр төрийн алба болон тэр албан тушаалаас нь шууд өөрчлөх үндэслэл болно гэдгийг нь зааж өгөх хэрэгтэй. 
Ж.Сүхбаатар: - Энэ хуулийн ард талд явж байгаа заалтууд байгаа шүү дээ. Тийм ээ. Нөгөө ажлаас халахтай холбоотойгоор. Энэ чинь улс төрийн албан тушаалтан байж болно, захиргааных байж болно шүү дээ. Аль аль нь. Тэгэхээр тэрний томъёоллыг олоод албан тушаалтныг тэр ажлаас халах тэр үндэслэл болох талаас нь энд нэмж өгөөд ингээд энэ саналыг дэмжиж байгаа гишүүд гараа өргөх үү. 
11-ээс 9. Энэ санал дэмжигдэж байна. 
Хоёр. Төслийн 6 дугаар зүйлийн 6.8 дахь хэсгийг дор дурдсанаар өөрчлөн найруулах:

“6.8. Энэ хуулийн 6.3-т заасныг зөрчсөн иргэнийг нэг сарын хөдөлмөрийн хөлсний доод хэмжээг нэгээс хоёр дахин нэмэгдүүлсэнтэй тэнцэх хэмжээний төгрөгөөр, албан тушаалтныг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр, хуулийн этгээдийг нэг сарын хөдөлмөрийн хөлсний доод хэмжээг гурваас долоо дахин нэмэгдүүлсэнтэй тэнцэх хэмжээний төгрөгөөр тус тус торгоно.” гэсэн юм байна. 
Энэ дээр Д.Одхүү гишүүн. 

Д.Одхүү: - Энэ чинь одоо их сонин болоод байна. 6.3 чинь үндсэндээ Монгол Улсын иргэн сонгох, иргэний. Тийм ээ. Сонгох, сонгогдох эрхийг хууль бусаар хязгаарлахыг хориглоно гэж байна шүү дээ. Логик нь Үндсэн хуулийн үндсэн зарчим. Тийм үү. Энийг одоо хууль бусаар хязгаарлахыг хориглоно гэж байхад энэ торгууль тавьдаг чинь одоо хаашаа янзын юм бэ дээ. Нэгээс хоёр дахин гээд. Энэ чинь ерөөсөө Үндсэн хууль зөрчсөн нөхрийг чинь одоо яах ёстой байдаг юм бэ? 
Ж.Сүхбаатар: - Гэмт хэрэг л дээ. 

Д.Одхүү: - Гэмт хэрэг. Тэгвэл яг тэр гэмт хэргийнх нь хэлбэрээр тодорхойлохоос биш одоо энэ дээр ингэхээр нөгөө хоёр салаа гарц гаргаж өгөөд байна шүү дээ. Гэмт хэрэг хийсэн нөхрийг хөдөлмөрийн хөлсний доод хэмжээг 1-ээс 2 дахин нэмэгдүүлсэнтэй тэнцэх хэмжээний төгрөгөөр торгоно гэдэг чинь одоо юу гэсэн үг вэ. 
Ж.Сүхбаатар: - Тэгэхээр энэ дээр ийм асуудал гарч ирж байгаа юм. Танд яг энэ зөв асуудал л даа, наадах чинь. Би бол ажлын хэсэг дээр байж байгаа энэ заалтыг бүхэлд нь хасъя гэж бодоод байгаа юм. Яагаад гэхээр энэ заалт бол өөрөө бүх шинжээрээ гэмт хэргийн бүрэлдэхүүнтэй зүйл болчихож байгаа юм. Тэгэхээр энийг оруулаад өгчихөөр энэ бол мулталсан юм болоод. Хуучин энэ хуульд нь 2005 онд энэ сонгуулийн хуулийн ажлын хэсэг дээр байхад одоо манай ажлын хэсгийн гишүүд энэний ард санкцитай байлгая гэсэн..
Д.Одхүү: - Ажлын хэсгийн гишүүд энийг тайлбарлаж болох уу? 

Ж.Сүхбаатар: - Шууд хасч болж байна. Бүхэлд нь зүгээр. Унах биш, энийг зүгээр хасна гэж санал оруулахгүй бол унагаана гэхээр хуучнаараа үлдчихнэ. 
Д.Одхүү: - Ажлын хэсгийн гишүүд энийг оруулсан юм бол, хоёр талаасаа ингээд ярьсан юм бол нэг логикийг нь надад тайлбарлаад өгөөч. Ийм том зарчмын, Үндсэн хуулийн зөрчсөн юм нь дээр чинь зүгээр нэг хөдөлмөрийн хөлсийг нэг хоёр дахин торгоно гээд юм оруулаад байгаа юм бэ? 
Ж.Сүхбаатар: - Д.Лүндээжанцан дарга. 

Д.Лүндээжанцан: - Би бол ингэж ойлгож байна шүү дээ. Энэ бол эрүүгийн хариуцлага хүлээлгэнэ гэж том заачихаад, эрүү ч байдаггүй, юу ч байдаггүй. Гол нь байна шүү дээ манай ажлын хэсгийнхэн бодвол тэгж л оруулсан байх, энэ дээр. Оруулж байгаа нь. Ямар ч байсан санкци бий. Тэгэхээр нь Эрүүгийн хариуцлага хүлээлгэхээргүй бол гээд болох уу. Тусдаа. Угаасаа байгаа шүү дээ. Эрүүгийн хариуцлага хүлээлгэнэ. Бас нэг авч ч болохгүй, хая ч болохгүй, эрүүгийн хариуцлага хүлээлгэхэд санамсаргүй болон мэдэв үү, чиний одоо сонгуулийн эрхээ хэрэгжүүлэхэд нь саад учруулна гэдэг нь ажлын хариуцлага, сахилгаас болоод хүнийг юмыг одоо саатуулсан барьсан ч байдаг юм уу, иргэнийх нь үнэмлэх, юуны зөрчилтэй байна гээд буруу зөрүү хараад ингэсэн ийм тохиолдолд харахад хүний Үндсэн хуулийн сонгуулийн эрхийг зөрчиж байгаа юм шиг эрүүгийн хариуцлага хүлээлгэх юм шиг харагдах боловч үнэн хэрэг дээрээ тэрнээс нь болоод хүн хохироод яваад байж болохгүй. Ийм учраас эрүүгийн хариуцлага нь ч байг, энэ нь ч байг гэсэн ийм санаа. Эрүүгийн хариуцлагыг том тавьчихаад ерөөсөө хариуцлага хүлээдэггүй яваад ирдэг юмнууд байгаа юм. Гарцаагүй очоод хэрэг болгох юмнууд гэж байна. 
Д.Одхүү: - Ойлголоо. Тэгэхээр ингэе тэгэх үү. Сая өөрийн чинь хэлснээр эрүүгийн хариуцлага хүлээлгэхээр бол гэчихээд тэр дээр зөрчсөн гэдгийн урд талд санаатайгаар. Тэрийг бүр заавал тавьж өгье. Өөрийн чинь Д.Лүндээжанцан гишүүний хэлж байгаагаар санамсаргүй хариуцлагын тухай асуудал байж болно. Санаатайгаар бас зөрчих тохиолдол гарч болно. 
Тэгэхээр байна шүү дээ эрүүгийн хариуцлага хүлээлгэхгүй бол тэгэхдээ санаатайгаар гэж болно шүү дээ. Юм байсан мөртлөө, дараа нь. 
Ж.Сүхбаатар: - Тэгэхээр Д.Одхүү гишүүн ээ ийм байгаа юм. Хууль зүйн хувьд бол одоо энэ хуульд байгаа бүх юмнууд захиргааны хариуцлага хүлээлгэнэ гэж байна шүү. Тэгэхээр захиргааны хариуцлага дотор ч гэсэн дотроо элементтэй юм байгаа юм. Санаатай санамсаргүй гээд аль аль нь байдаг байхгүй юу. 

Д.Одхүү: - Би бүр тодорхой хэлчих үү. Одоо харж байгаа юм шиг нэг юм хэлчихье. Яг энд одоо байна шүү дээ тэр нөгөө сонгуулийн юун дээр бид нар чинь нэг компьютерийн ард талд юм уу, тэр бүртгэлийг яаж байгаа нэг хүн ингээд бүртгэлийн ажилтан суулгалаа шүү дээ. Энэ хүн л бараг ерөнхийдөө шууд өртөх магадлалтай байгаа байхгүй юу. Ороод ирсэн хүнд хурууны хээг нь авахуулахгүй гээд юм уу, эсвэл чамайг саналыг чинь өгүүлэхгүй, чиний энийг хайлгахгүй гээд эхэллээ гэхэд за албан тушаалын хувьд гээд явахад тэр сонгуулиа будлиулаад хаях юм бол бүр сөнөөгөөд хаячихна шүү дээ. Тэгээд тэр хүнд өөр цаад талд нь тийм хууль бус, иргэн хүнийг сонгох, сонгогдох эрхээ хэрэгжүүлэхэд нь нөлөөлсөн зүйл дээр тэр хүн дээр ямар хариуцлага байлгах вэ гэдэг асуудлыг ярьж байгаа юм байгаа биз дээ. Миний ойлгож байгаа. Тийм ээ. Яг энэ утгаар нь ярьж байгаа учраас. 
Тэр ажиглагч нар гээд байгаа улсууд үймээн шуугиан яагаад одоо сонгуулийн явцыг таслах гэж оролдвол. Энэ чинь серьёзный асуудлууд гарна шүү. Тийм учраас би энэ дээр ийм нэг хоёр дахин гэх биш. Бүр тов тодорхой. Давтсан ч байсан болно. Эрүүгийн хариуцлага хүлээлгэхээр бол гэдгээр яваад, хүлээлгэхээргүй бол гэдэг дээр нь санаатай гэдгийг оруулаад. Санаатай гэдгийг заавал оруулаад. Санаатай байх юм бол энэ нэгээс хоёр байхгүй. Арав хорь дахин гээд өсгөөд нэлээн зарчмын тийм хариуцлага оногдуулж байж л энэ явна. 
Энэ дээр байна шүү дээ горимын санал оруулчихвал яасан юм. Санаатай гээд..
Ж.Сүхбаатар: - Үгүй үгүй. Би танд хэлэхэд ийм байна л даа. Захиргааны хариуцлагын энэ арга хэмжээнүүд чинь, одоо энэ ногдож байгаа үйлдлүүдийг чинь ер нь бол бүгд санаатай хийгдэнэ гэж үзээд. Захиргааны хариуцлага чинь бас захиргааны зөрчил нь санаатай санамсаргүй гэж бас дотроо байгаа юм. Энэ дээр бичдэггүй байхгүй юу. Хууль зүйн техникийн хувьд эндээ угаасаа аль ч хуульд бичдэггүй. 
Д.Одхүү: - Тэгэхээр санаатай санаагүй нь цаад захиргааны хариуцлагын хууль руугаа холбогдоно гэж ойлгоё. 

Ж.Сүхбаатар: - Одоо энэ заалт дээр цаадах чинь санаа гэмт хэрэг гэж үзнэ л дээ. Таны санааг авч байна. 
Д.Одхүү: - Тэгвэл санкцийг нь байна шүү дээ энэ нэгээс хоёр дахин гэдэг чинь бол юу ч биш ээ. Энийгээ жаахан арай том болгоод тавь. 
Ж.Сүхбаатар: - Энэ нэгээс хоёр дахин гэдгийг байна шүү дээ гурваас тав дахин гээд тавьчихъя. 

Д.Одхүү: - Арав гэдгээр нь шууд тавь л даа. 140 мянга шүү дээ. 140 мянгыг 3-аар үржүүлчихдээ. 500 мянган төгрөг хүрэхгүй байна шүү дээ. 
Ж.Сүхбаатар: - Д.Дондог дарга, Су.Батболд дарга.

Д.Дондог: - Ганц энэ заалт дээр ч биш, ер нь энэ заалтууд дээр нэгээс хоёр энэ тэр чинь бол яах вэ ингээд хийчихэд болно. Бид нар ингээд хууль баталсан гээд. Яг хэрэгжихээр зэрэг зүгээр чи будлиантуулъя гэж байгаа хүнд бол юу ч биш шүү дээ. Яагаад гэвэл наадах чинь нөгөө будлиантуулах улсууд чинь зардлаа гаргаад энийг чинь ер тоохгүй. Тэгэхээр зэрэг эсвэл бүр хатуу хориглосон, эсвэл бүр өндөр тавьж өгөхөөс өөр арга байхгүй. Тэгэхгүй бол энэ чинь нөгөө хууль болж, Бусад хууль дээр болно. Энэ хууль дээр бол их онцлогтой. Тэрийг нь хэлэлцүүлгийн явцад ингэж ярьж нэлээн тунгааж оруулж ирж байгаа нь энэ юм уу, зүгээр одоо ажлын хэсэг бусад хуультай жишээд л зүгээр нэг хоёр дахин гэсэн юмаар оруулаад ирж байгаа юм уу? 
Ж.Сүхбаатар: - Үгүй одоо бусад хуультайгаа нөгөө төсөл дээр байгаа болоод одоо байгаа үйлчилж байгаа бусад юутайгаа уялдуулаад ингэж байгаа. Тэгээд манай чуулган дээр байнга гардаг юм бол тэр шүү дээ. Дандаа жаахан мөнгө тавьчихлаа гээд байдаг. Гэтэл захиргааны хариуцлагын арга хэмжээний нөгөө хувь хэмжээг хэтэрхий 10 дахин гээд нэмэгдүүлчихээр нөгөө эрүүгийн хариуцлагын шинж рүү бараг орчихоод байдаг байхгүй юу. 
Д.Дондог: - Хориглоно гэсэн юм л орж ирж баймаар санагдаад байна шүү дээ. 
Ж.Сүхбаатар: - Үгүй үгүй энэ хориглосон учраас. Хориглосон юмныхаа ард хүлээлгэх хариуцлагаа л бичээд байгаа байхгүй юу. Энэ бол хориглосон юмнууд байгаа юм. 

Д.Дондог: - Тэгэхээр чинь цаашдаа бол гарна л гэсэн үг болох гээд байна шүү дээ. 

Д.Одхүү: - Тийм. Тийм учраас тэр Д.Дондог гишүүн бид нар чинь ер нь ижил саналтай байна шүү дээ. 10 гээд явчихъя. 
Ж.Сүхбаатар: - Су.Батболд дарга. 

Су.Батболд: - Энэ хараа сүүлийн үед энэ хууль хэлэлцэж байх явцад хариуцлагын арга хэмжээн дээр манайх ерөөсөө санаанд орсон хамаагүй их тоо тавих юм. Хуулиар аливаа зүйлийг хориглох, түүнийг зөрчсөн бол хүлээлгэх хариуцлага чинь бас нэг тодорхой хязгаарт байх хэрэгтэй шүү дээ. Бид нарын энэ бодоод байгаа нь энэ ерөөсөө яг ингэчихнэ ээ, тэгчихнэ ээ, тийм хүн тийм юм хийчихнэ гэсэн байдлаар хийх ёстой юм уу, эсвэл тэрнээс нь урьдчилан сэргийлж хийх ёстой юм уу. Өнгөрсөн сард тэр ховор амьтны худалдаатай асуудал дээр манай гишүүд бүр эрүүгийн хариуцлагаас давсан хэмжээний торгууль ногдуулаад Их Хурлаар батлуулчихаж байгаа байхгүй юу. Тийм байдлаар хийж болохгүй ээ. Энэ чинь бид нар хүн уншаад энийг зөрчиж болохгүй юм байна гэдгийг чинь шийднэ шүү дээ. Тэнд ажиллаж байгаа төрийн албан хаагч иргэн хүнийг дандаа худалч, хулгайч. Тийм учраас эд нарыг ингэж чангалж байх ёстой гэсэн байдлаар хууль хийж болохгүй шүү дээ. Тэр хүмүүс ухамсраараа юм уу, тангараг өргөсөн төрийн албан хаагч, иргэд өөрсдөө энийг зөрчиж болохгүй юм байна шүү гэдгийг л бид сануулж байх ёстой болохоос. Энэ бол ерөөсөө тэгчихнэ шүү. Тийм учраас бид тэдэн сая төгрөгөөр торгоно шүү гэсэн байдлаар, ийм байдлаар бид хууль гаргаад байгаа байхгүй юу. Энийгээ жаахан харж үзээчээ гэж. 
Д.Одхүү: - Су.Батболд гишүүний юун дээр. Энгийн хууль дээр би өөртэй чинь санал нэг байна. За юу. Сонгуулийн хууль бол 4 жилд нэг явахдаа, Су.Батболд гишүүн ээ та бид хоёр хоёр удаа сонгогдсон. Хоёулаа гурав гурав сонгуулийг үзсэн улсууд. Нүүрээ хараад л зүгээр хориглосон заалтыг ингээд малгайгаа дугтуулж тавьж байгаад хийдэг шүү дээ. Бичлэг нь байвал Монголын Үндэсний телевизээр гараад байхад хүртэл нэг ч санкци тавьдаггүй шүү дээ. Хорин хэдэн сонгуульд орсон. Энэ бол хавтгай явдаг үзэгдэл. Тийм учраас энэ дээр бол, сонгуулийн хууль дээр бид зарчмаа. Ж.Сүхбаатар гишүүн ээ, би зарчмын юм хэлээд байгаа юм. Энэ хууль үнэхээр хэрэгжээд энэ зөв яв гээд бид нар маш их хүнд хөдөлмөрийн дагуу та болон манай ажлын хэсэг гарч байгаа. Ийм хүнд юмаар гарч байгаа юм бол энэ хуулиа хэрэгжүүлдэг санкци нь хатуу байж явахгүй бол энэ бол зүгээр ховор амьтныг агнах юутай холбоогүй шүү. 10 дахин гэдгээр явъя гэсэн санал байна. 
Ж.Сүхбаатар: - Сая нэг зарчим байна л даа. Энэ чинь иргэний нэг сарын хөдөлмөрийн доод хэмжээг нэгээс хоёр дахин гэдэг чинь иргэн хүн бол одоо манайд чинь орлого нь хэд байгаа билээ. Албан тушаалтны сарын цалин чинь, дундаж цалин чинь хэд байгаа билээ гээд тэрэнтэй нь л уяж байгаа юм л даа бас энэ чинь. Тэгэхээр 10 дахин болоод явчихаар чинь. 10 дахин гэж оруулах юм уу. Тэгвэл би тэрийг хураалгая. 
Д.Одхүү: - 300 мянган төгрөгийг хийчихээд хүмүүсийг ийш тийш нь холион бантан хутгаад явах уу, эсвэл сая төгрөг төлөх юм байна даа гээд бодоод суух уу гэдгээ бодох хэрэгтэй шүү дээ. 

6.3 нь ийм байгаа. Монгол Улсын иргэний сонгох сонгогдох эрхийг хууль бусаар хязгаарлахыг хориглоно гэж байгаа юм. Энэ бол яг энэ утгаараа яг сонгуулийн юун дээр өнөөдрийн байгаа шинэ хуулиар бид орж ирсэн шинэ систем бол сонгуулийн яг хэсгийн хороодууд дээр тэр нөгөө хүмүүст санал хуудас, тэр компьютер дээр суудаг улсууд л хийж болохоор зөрчил гарч болохоор байгаа юм. Тэрнээс биш энэнээс өөр. Тэр 5.6 дээр байж байгаа чинь бол арай өөр. Энэ 6.3-ыг зөрчинө гэдэг чинь бол ерөөсөө л тэр сонгуулийн хорооны хүмүүсийн хийж болох ажил байгаа юм. 
Д.Лүндээжанцан: - Тэгэхээр ингэе. Д.Одхүү гишүүний 10 дахин ч юу юм бэ. Юу яая. Ингэе. Хийсэн гэм хорын хохирлын хэмжээ, оногдуулах шийтгэлийн хэмжээ хоёр тохирч байх ерөнхий зарчим байна. Яг эндээ тохируулаад хийе. Тэгэхээр ингэж байгаа юм. Монгол Улсын иргэдийн сонгох эрхийг улс даяар ингэж хохироосон бол тэр бол эрүүгийн хариуцлага болоод, эрүүгийн гэмт хэрэг болоод явчихна. Тийм ээ. Энэ хатуу хариуцлага болно. Нэг хүн дээр гарч байгаа. Жишээ нь одоо гадаад байгаа иргэдийг оролцуулах гэсэн чинь нэг хүний асуудал гараад ир л дээ. Чи миний сонгох эрхийг хөсөрдүүллээ гээд нөгөө хүн заргалдъя. Элчин сайдын консулын ажилтантай. Нөгөөдөх нь одоо яадаг ч байдаг юм, материал нь дутуу. Чи бүртгүүлээгүй байна энэ тэр гээд. Ингээд ирсэн үед ямар арга хэмжээ авах вэ. Арай эрүүгийн хариуцлага хүлээлгэхээргүй байна. Тийм учраас хөдөлмөрийн хөлсний доод хэмжээг 10 нь юу юм. Дор нь байна шүү дээ, 2-оос 5 дахин энэ тэр гээд байна шүү дээ. Тийм үү. Тэр хэмжээнд. Нэг бүрчлэн тохиолдлоор. Нэг хүнийг одоо оруулахгүй байх нь одоо нэг их сонгуулийн дүнд байна шүү дээ хүчтэй нөлөөлөх юм уу, үгүй юм уу. Олон түмнийг оролцуулахгүй байгаа нь бол эрүүгийн том хэрэг. Ингээд ийм ялгаатай учраас жин бангийг нь тааруулаад нэгээс хоёр дахин гэдгийг жаахан нэмэгдүүлээд бас нэг баланс гэж байна. 
Ж.Сүхбаатар: - За Су.Батболд дарга. 

Су.Батболд: - Сонгуулийг төрийн албан хаагчид зохион байгуулж явуулдаг. Тэд нарыг бид нарт өгч байгаа цалин нь хэд билээ. 300 мянган төгрөг. Сонгуулийг хэн будлиантуулахыг хүсдэг вэ. Улс төрчид. Тэгээд цаана нь улс төрчид өөрөө будлиантуулчихаад нэг хүн дээр очоод өчнөөн будлиан үүсгэчихээд нөгөө нэг ажлаа хийж яваа нэг 300 мянган төгрөгийн цалинтай нөхрийн цалинг нь 10 дахин нэмэгдүүлж торгоно гэж юу яриад байгаа юм. Тэр цаана нь будлиантуулж байгаа тэр улс төрчид, улс төрийн намууд дээр авах арга хэмжээгээ чангаж. 
Д.Одхүү: - Уучлаарай, тэр төрийн албан хаагч чинь өөрөө. Тэр улс төрчдийн будлианыг хийхгүй байх эрх нь тэр хүнд байгаа. 
Су.Батболд: - Бид нар энэ хуулиар чинь хориглосон байж байгаа шүү дээ. 

Д.Одхүү: - Улаан цайм төрийн албан хаагч нар. Өчнөөн байна. Чамд баримт хэрэгтэй бол 2008 оны сонгууль дээр надад цагдаад бүртгүүлчихсэн, бичлэгээр авчихсан өчнөөн баримт байна. За юу. Тэр хэрэгтэй бол би чамд өгье. Су.Батболд оо.
Су.Батболд: - Төрийн албан хаагчдыг бүр санаанд оромгүй их мөнгөөр торгох дандаа тийм юм явж байгаа. 

Ж.Сүхбаатар: - Д.Одхүү гишүүн ээ, зарчмын хувьд ингэе. Д.Одхүү гишүүн ээ, таны саналаар ингэе. Тэр 10 дахин бол бодит байдалд яг бас тохирохгүй байна. Тэгэхээр иргэнийг нэг сарын хөдөлмөрийн хөлсний доод хэмжээг 1-ээс 2 дахин гэдгийг 2 дахин нэмэгдүүлээд 2-оос 4 дахин болгоё. Албан тушаалтны нэг сарын хөдөлмөрийн хөлсний хэмжээг 2-оос 3 дахин гэдгийг 3-аас 5 дахин болгоё. Хуулийн этгээдийг 3-аас 7 дахин гэдгийг 5-оос 7 дахин болгож ингээд. Санал гаргаад байгаа юм л даа. 
Д.Одхүү: - Их Хурлын гишүүд ажлын хэсэгт ороогүй ч гэсэн бас адилхан эрхтэй шүү. Ажлын хэсгийн гишүүд нь давуу эрхтэй гэсэн юм байхгүй шүү. Дахиад нэг юм хэлж байгаа нь. Энэ дээр нөгөө албан тушаалтан бол тэр нь өгөөд ажлаас яадаг гэдэг юм аа нөгөө анхны 5.3 гэсэн дээр хийчихээрэй гэж байна. 
Ж.Сүхбаатар: - За ингээд нэмэгдүүлээд нэг явчихъя. За ингээд энэ асуудлыг дэмжиж байгаа гишүүд гараа өргөе. 
11-ээс 7. Энэ санал дэмжигдлээ. 

Гурав дахь. Төслийн 9 дүгээр зүйлийн 9.6 дахь хэсгийг дор дурдсанаар өөрчлөн найруулах:

“9.6. Энэ хуулийн 9.2-т заасныг зөрчсөн сонгуулийн хорооны даргыг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр, энэ хуулийн 9.4-т заасныг зөрчсөн хэвлэл мэдээллийн байгууллагыг нэг сарын хөдөлмөрийн хөлсний доод хэмжээг гучин таваас дал дахин нэмэгдүүлсэнтэй тэнцэх хэмжээний төгрөгөөр, албан тушаалтныг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр тус тус торгоно.” гэсэн ийм заалт байна. Энэ бол 9.2-т заасныг зөрчсөн гэж байна. 
Ирцдээ анхаараарай. Сая Батболд гишүүн бол Японы Элчин сайдын уулзалтад давхар орчихоод байна гэж байна. За ингээд энэ асуудал дээр бол болж байна уу, тийм ээ. За энэ асуудлыг дэмжиж байгаа гишүүд гараа өргөе. 
11-ээс 7. 

За Д.Одхүү гишүүн. 

Д.Одхүү: - Энэ нөгөө нэг худал мэдээлэл, хүнийг дайрч доромжилсон, гүтгэсэн мэдээлэл цацах гээд нэг юм байсан шүү дээ. Хэвлэл мэдээллийн. Тэр маань хаана явж байгаа билээ. Тэрний, хэвлэл мэдээллийн хэрэгслүүдэд тооцох хариуцлагыг нь. 
Ж.Сүхбаатар: - Саяных л даа. Ер нь бол саяныхтай уялдана. Саяных нь тусдаа. 

Д.Одхүү: - 9.4 чинь болохоор арай өөр юм болчихоод байна. Тэр тэгэхээрээ. Тэр дээр их чухал шүү. Яагаад вэ гэвэл одооноос тэрийгээ яахгүй бол. Зүгээр нэг сонгууль болонгуут хүнийг арай л хүн алж хүрээ талсан шахуу л юм бичдэг, ярьдаг. Тэгж тэгжчихээд маргааш нь, сонгуулийн маргааш уучлаарай гээд уучлал гуйчихдаг. 
Ж.Сүхбаатар: - Тийм тийм. Ирэх удаагийн сонгуульд Сонгуулийн ерөнхий хороо зүгээр суухгүй яг холбогдох асуудлуудыг нь, баримтуудыг нь тэр цагдаа, мөрдөн байцаах байгууллагад шилжүүлж тэр шүүхээр нь шилжүүлэх арга хэмжээг бид үүрэг болгосон заалт байгаа. Хуучин бол бас тэр нь байж өгөөгүй юм. 
За энэ асуудал сая саналаа хураачихсан. Тийм ээ. 

За дөрөв дэх асуудал. Төслийн 10 дугаар зүйлийн 10.6 дахь хэсгийг дор дурдсанаар өөрчлөн найруулах:

“10.6. Энэ хуулийн 10.3-т заасныг зөрчсөн албан тушаалтныг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр, хуулийн этгээдийг нэг сарын хөдөлмөрийн хөлсний доод хэмжээг гурваас долоо дахин нэмэгдүүлсэнтэй тэнцэх хэмжээний төгрөгөөр, энэ хуулийн 10.4-т заасныг зөрчсөн Засаг даргыг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр тус тус торгоно.” гэсэн ийм заалт байна. 
Энэ дээр яаж байна. 

Д.Лүндээжанцан: - Өөрчлөлт оруулахад нөгөө ажлын хэсэг саналууд хураагаад өөрчлөлт оруулсан хувийг л гишүүдэд өгч, яг ямар зөрчил дээр яг ямар санкц байна гэдгийг нь одоо зураад зураад л. 
Ж.Сүхбаатар: - Энийг байна шүү дээ түрүүчийн юутай нь жаахан уялдуулаад юу яачихъя. Тэгэх үү. Яг энэ 10.4 дээр байна шүү дээ юу яачихвал яадаг юм. 2-оос 3 дахин гэдгийг 3-аас 4 дахин болгоод Засаг дарга дээр. Хуулийн этгээд дээр 3-аас 7 дахин гэдгийг 5-аас 7 дахин болгож өөрчлөөд, албан тушаалтныг 2-оос 3 дахин гэж байна. Энэ бол ингээд үлдэж байна. Ингэж найруулбал яадаг юм. Түрүүчийнхээ юмтай бас жаахан уяхгүй бол. Түрүүчийнх нь хөдөлсөн болохоор бас. 
Д.Лүндээжанцан: - Энийг харахгүй бол энэ чинь хүндрээд л яваад байгаа байхгүй юу. 

Д.Одхүү: - Үгүй ээ, түрүүний юм чинь зарчим нь том байсан юм. Энэ бол одоо яг энийг заавал өсгөх шаардлага алга. Энэ яагаад тэгж байна гэхээр энэ чинь нөгөө Засаг дарга сонгуулийн байраар хангах, унаа хэрэгслээр хангах. Энэ бол болж байна. Түрүүнийх чинь том зарчим байсан. Бүгдэд нь нялзааж болохгүй гэсэн үг. 
Ж.Сүхбаатар: - За саналаа хураая. Энэ саналыг дэмжиж байгаа гишүүд. 
11-ээс 7. Энэ саналыг дэмжиж байна. 

Төслийн 14 дүгээр зүйлийн 14.13-14.15 дахь хэсгийг дор дурдсанаар өөрчлөн найруулах:

“14.13. Энэ хуулийн 14.10-т заасныг зөрчсөн албан тушаалтныг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр, нэр дэвшигч болон бусад этгээдийг нэг сарын хөдөлмөрийн хөлсний доод хэмжээг нэгээс хоёр дахин нэмэгдүүлсэнтэй тэнцэх хэмжээний төгрөгөөр,  нам, эвслийг нэг сарын хөдөлмөрийн хөлсний доод хэмжээг гурваас долоо дахин нэмэгдүүлсэнтэй тэнцэх хэмжээний төгрөгөөр, энэ хуулийн 14.12-т заасныг зөрчсөн албан тушаалтныг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр, хуулийн этгээдийг нэг сарын хөдөлмөрийн хөлсний доод хэмжээг гурваас долоо дахин нэмэгдүүлсэнтэй тэнцэх хэмжээний төгрөгөөр тус тус торгоно гэсэн ийм заалт байна. 
За Д.Одхүү гишүүн. 

Д.Одхүү: - Тэр дээр 10.10 дээр нь байгаа, үндсэн заалт дээр нь хэн хянан шалгахад нөгөө хэд нь саад болох гээд байгаа юм? Тэр нь ойлгомжгүй байгаад байгаа шүү дээ. 

Ж.Сүхбаатар: - Сонгуулийн хороодоос. 

Д.Одхүү: - За за. 

Ж.Сүхбаатар: - Энэ саналыг дэмжиж байгаа гишүүд.

11-ээс 8. 

Насанжаргал аа, энэ нөгөө гишүүдийг нь, чөлөө аваад түр гарсан гишүүдийг дуудаарай. 

За үргэлжлүүлээд бас нэг хоёр заалт байсан юм байна. 

14.14. Энэ хуулийн 14.8-д заасныг зөрчсөн нь эрүүгийн хариуцлага хүлээлгэхээргүй бол сонгуулийн хорооны дарга, нарийн бичгийн дарга, гишүүнийг сонгуулийн хорооны бүрэлдэхүүнээс хасаж, тухайн төрийн албан хаагчийг төрийн албанд нэг жилийн хугацаанд эргэж орох эрхгүйгээр халах үндэслэл болно. 

14.15. Энэ хуулийн 14.11-д заасныг зөрчсөн төрийн албан хаагчид холбогдох хуульд заасан сахилгын шийтгэл ногдуулна.” гэсэн ийм заалт байна. 
За Д.Одхүү гишүүн. 

Д.Одхүү: - Би санаж байна уу, Ж.Сүхбаатар дарга аа.

Ж.Сүхбаатар: - Санаж байна. 

Д.Одхүү: - Би нөгөө 4 жил гээд явсан. Тэр санал байна. Би тэрүүгээр нэг яамаар байх юм. Нэг жил гэдэг бол төрийн албанаас яана гэдэг бол бас наадах чинь шийтгэл болохгүй ээ. Жилийн хугацаа гэдэг чинь юу ч билээ. Ер нь улс төр, төр хоёрыг ялгая гэж байгаа юм бол сонгуулийн хугацаа 4 жил байдаг юм бол 4 жилийнхээ хугацаанд л чи тэр улс төр лүү орсон юм бол улс төрөө л хийе гэж байгаа юм. 
Ж.Сүхбаатар: - Тийм ээ тийм. Д.Одхүү гишүүн танд би нэг учирлаж хэлсэн шүү дээ. 4 жил болохоор төрийн албаны хуулиа зөрчинө. Эрүүгийн хуультайгаа нийцэхгүй болно. Одоо яг байгаа..
Д.Одхүү: - Яахаараа төрийн албаны юмыг зөрчдөг болдог юм. Хүн өөрөө сонголтоо хийх гэж байна шүү дээ. Би одоо энэ сонгуульд идэвхтэй оролцоод..
Ж.Сүхбаатар: - Та надад итгэхгүй байгаа бол би энэ хуулийн зөвлөхөөрөө хэлүүлэх юм уу. Энэ чинь яг хуулийнхаа, номын дагуу ийм л ингэж л хийж байгаа асуудал байхгүй. 
Д.Лүндээжанцан: - Энэ ойлголцож болно. Энэ ингэсэн. Нэг жил байна уу, халж байна уу, тийм үү. Шинээр ерөөсөө төрийн албанд чинь шалгалт өгөөд л, нөөцөд бүртгэгдээд л, шалгаруулалтад ороод л бөөн юм болж байж яг орох нь байна шүү дээ. 4 жил гэчихээр чинь төрийн албаныхаа хуулиас даваад эрүүгийн хариуцлагын тодорхой ажил, албан тушаал эрхлэх ял гэдэгтэй. Тэр ял нь байна шүү дээ 1-ээс 5 жил хүртэл хугацаагаар тодорхой ажил албан тушаал эрхлэх ял болчихоод байгаа юм. Тэгэхээр эрүүгийн хариуцлага болчихоод байна. Тийм учраас ажлаасаа халагдана гэдэг чинь байна шүү дээ дахиад жилийн дараа бүх юмыг яг нөгөө хуучин, шинэ ажилд ордог процедураар орох учраас энд ямар ч юу байхгүй. 
Д.Одхүү: - Үгүй үгүй, би та нарын тайлбарыг чинь үндэслэлтэй гэж үзэхгүй байна. Яагаад гэхээр хүн төрийн албанд өөрөө төрийн албаныхаа хуулийг зөрчсөн байя гэж бодъё л доо хэдүүлээ. Тэгээд тэр хүнийг хугацаагүйгээр буцаагаад төрийн албанд ажиллахгүй гээд л гаргаад явуулдаг шүү дээ угаасаа. 
Ж.Сүхбаатар: - Энэ одоо ингээд, за яах вэ та бол бодлоо хэлж байна. Энд бол би яг тэр хуульд байж байгаа хамгийн дээд боломжтой нөхцөлөөр нь л энд оруулж өгөх боломжтойгоор нь л оруулж өгч байгаа байхгүй юу. Та тэрийг бас ойлго л доо. Би зохиогоод ингээд муйхарлаад байгаа юм байхгүй шүү дээ.
Д.Одхүү: - Бид хэдүүлээ нэг логикийг ойлгомоор байна. Энийг нэлээн эрт ярьсан шүү дээ. Хүн улс төрөө юм уу, төрийн албаа сонгох сонголтыг нь л өгч байгаа байхгүй юу. Тэрнээс энд та нар нэг нэг хүнийг шийтгэх гээд л, чангалах гээд байгаа юм биш. Зүгээр хүн байж болно шүү дээ. 4 жил улс төрөөр явъя. Төрийн албаар байя гэж. 
Ж.Сүхбаатар: - Эрүүгийн хариуцлага хүлээлгэхээргүй бол гэж бүр ингэж.

Д.Одхүү: - Эрүүгийн хариуцлагын тухай би яриагүй байна шүү дээ. Би тэр хувь хүний сонголтын тухай ярьж байна шүү дээ. Би улс төрөөр ажиллая гэж байгаа бол тэр улс төрийн 4 жилийн хугацаандаа л улс төрдөө байг гэж хэлээд байна. 
Ж.Сүхбаатар: - Н.Энхболд дарга орж ирж байна. Энэ бусад улсуудыг дууд даа. Ж.Батсуурь гишүүн ээ, суучих. Н.Энхболд дарга аа санал хураачихъя. Та суучихдаа. Энэ саналыг. Санааг нь ойлгож байна. 
За саяны энэ хоёр заалт дээр дэмжиж байгаа гишүүд гараа өргө. Протоколд үлдэж байгаа шүү дээ. 

11-ээс 8. Энэ санал дэмжигдэж байна. 

Зургаа дахь санал. Төслийн 19 дүгээр зүйлийн 19.17 дахь хэсгийг дор дурдсанаар өөрчлөн найруулах:

“19.17. Энэ хуулийн 19.13, 19.14-т заасан хугацаанд хариу мэдэгдээгүй албан сонгуулийн хорооны дарга, нарийн бичгийн дарга, гишүүнийг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр, албан тушаалтныг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр, энэ хуулийн 19.9-д заасныг зөрчсөн сонгуулийн хорооны даргыг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний  төгрөгөөр, гишүүнийг нэг сарын хөдөлмөрийн хөлсний доод хэмжээг нэгээс хоёр дахин нэмэгдүүлсэнтэй тэнцэх хэмжээний төгрөгөөр, энэ хуулийн 19.16-д заасныг зөрчсөн иргэнийг нэг сарын хөдөлмөрийн хөлсний доод хэмжээг нэгээс хоёр дахин нэмэгдүүлсэнтэй тэнцэх хэмжээний төгрөгөөр, албан тушаалтныг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр, хуулийн этгээдийг нэг сарын хөдөлмөрийн хөлсний доод хэмжээг гурваас долоо дахин нэмэгдүүлсэнтэй тэнцэх хэмжээний төгрөгөөр тус тус торгоно.

19.18. Энэ хуулийн 19.6-д заасныг зөрчсөн нь сонгуулийн хорооны дарга, нарийн бичгийн даргыг сонгуулийн хорооны бүрэлдэхүүнээс хасаж, тухайн төрийн албан хаагчийг төрийн албанд нэг жилийн хугацаанд эргэж орох эрхгүйгээр халах үндэслэл болно.” гэсэн ийм 6 дахь санал байна. Энэ саналыг дэмжиж байгаа гишүүд. 

Д.Одхүү: - Протоколд түрүүнийхээ 4 жил гэдэг миний юуг. 

Ж.Сүхбаатар: - 11-ээс 9. Энэ санал дэмжигдэж байна. 
Долоо дахь санал. Төслийн 20 дугаар зүйлийн 20.17 дахь хэсгийг дор дурдсанаар өөрчлөн найруулах:

“20.17. Энэ хуулийн 20 дугаар зүйлд заасны дагуу сонгогчдын нэрийн жагсаалтыг үйлдээгүй, сонгогчийг сонгогчдын нэрийн жагсаалтад  бүртгээгүй буюу буруу бүртгэсэн албан тушаалтныг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр торгоно.
20.17. Энэ хуулийн 20 дугаар зүйлд заасныг зөрчсөн зөрчил нь ноцтой бол албан тушаалтныг төрийн албанд нэг жилийн хугацаанд эргэж орох эрхгүйгээр халах үндэслэл болно.” гэсэн ийм санал байна. Энэ саналыг дэмжиж байгаа гишүүд.
11-ээс 9. Энэ санал дэмжигдэж байна. 

Найм. Төслийн 22 дугаар зүйлд дор дурдсан агуулгатай 22.3 дахь хэсэг нэмэх:

“22.3. Энэ хуулийн 22.2-т заасны дагуу зохих өөрчлөлтийг хэсгийн хороонд мэдэгдээгүй албан тушаалтныг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр торгоно.” Энэ нөгөө дандаа сонгогчийн нэрийн жагсаалттай холбоотой юм явж байна. 
Энэ саналыг дэмжиж байгаа гишүүд.

Д.Одхүү: - Ж.Сүхбаатар гишүүн ээ, энэ дээр одоо яг нөгөө түрүүнийхээ санкцийг нөгөө нэмэгдүүлэх дээр орчихъё. Тэгэх үү. Энэ чинь нөгөө нэрсийн жагсаалтад буруу яасан байхад. Бүртгэлийн албаны хүн шүү дээ. Нэг биш нөгөө түрүүн ярьсан шүү дээ. 2-оос 4 гээд нэг дахин нэмэгдүүлчихье гэж ярьсан шүү дээ. 
Ж.Сүхбаатар: - За тийм. 3-аас 5 дахин гэдэг саналаар нь оруулчихъя. Энэ бас зөв байх. 3-аас 5 дахин нэмэгдүүлсэнтэй тэнцэх хэмжээний төгрөгөөр торгоно гэж оруул. 
11-ээс 8. Энэ санал дэмжигдэж байна. 

Ес. Төслийн 23 дугаар зүйлийн 23.5 дахь хэсгийг дор дурдсанаар өөрчлөн найруулах:

“23.5. Энэ хуулийн 23.2, 23.3-т заасныг зөрчсөн сонгуулийн хорооны дарга, нарийн бичгийн даргыг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр,  гишүүнийг нэг сарын хөдөлмөрийн хөлсний доод хэмжээг нэгээс хоёр дахин нэмэгдүүлсэнтэй тэнцэх хэмжээний төгрөгөөр, энэ хуулийн 23.4-т заасныг зөрчсөн албан тушаалтныг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр тус тус торгоно.” гэж байна. 
Д.Одхүү: - Бас саяны нөгөө нэмэгдүүлдэг зарчмаараа. 

Ж.Сүхбаатар: - Нэмэгдүүлэх зарчмаараа яах уу. Тийм ээ. За тэгвэл энэ. 
Д.Одхүү: - Наадах чинь нөгөө сонгогчдын нэрсийн жагсаалт, хөдөлгөөн. 

Ж.Сүхбаатар: - Сонгох, шилжихтэй холбоотой асуудал. Тэгвэл тэр эхний 2-оос 3 дахин гэдгийг 3-аас 5 дахин. Тэр гишүүнийг 1-ээс 2 дахин гэдгийг 2-оос 4 дахин. Тэр албан тушаалтныг 2-оос 3 дахин гэдгийг 3-аас 5 дахин гэсэн ийм байдлаар өөрчилье. Ийм байдлаар энийг дэмжье. 
11-ээс 9. Энэ саналыг дэмжлээ. 

Арав дахь санал. Төслийн 32 дугаар зүйлийн 32.16, 32.17 дахь хэсгийг дор дурдсанаар өөрчлөн найруулах:

“32.16. Энэ хуулийн 32.2, 32.4-т заасан баримт бичгийг хуурамчаар үйлдсэн нь эрүүгийн хариуцлага хүлээлгэхээргүй бол, эсхүл энэ хуулийн 32.10-т заасан үндэслэл нэр дэвшигч бүртгэгдсэний дараа тогтоогдсон бол нэр дэвшигч, нам, эвслийн сонгууль эрхэлсэн байгууллагын ажилтныг нэг сарын хөдөлмөрийн хөлсний доод хэмжээг нэгээс хоёр дахин нэмэгдүүлсэнтэй тэнцэх хэмжээний төгрөгөөр, албан тушаалтныг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний  төгрөгөөр, нам, эвслийг нэг сарын хөдөлмөрийн хөлсний доод хэмжээг гурваас долоо дахин нэмэгдүүлсэнтэй тэнцэх хэмжээний төгрөгөөр тус тус торгоно гэсэн заалт байна.
Д.Одхүү: - Нөгөө зарчмаа..

Ж.Сүхбаатар: - Зарчмаараа дахиад юу яая. Тийм ээ. Харж байгаад одоо хэлье. Нэр дэвшигчийг бүртгэхтэй холбоотой асуудал байж байна. Тэгэхээр энэ дээр ажилтныг сонгууль эрхэлсэн байгууллагын ажилтныг эрүүгийн хариуцлага хүлээлгэхээргүй бол хөдөлмөрийн хөлсний доод хэмжээг 3-аас 5 дахин нэмэгдүүлсэнтэй тэнцэх хэмжээний төгрөгөөр, албан тушаалтныг бол 5-аас 7 дахин нэмэгдүүлсэнтэй тэнцэх хэмжээний төгрөгөөр. За нам, эвслийг 5-аас 7 дахин нэмэгдүүлсэнтэй тэнцэх хэмжээний төгрөгөөр гэсэн ийм маягаар тус тус торгоно. Эрүүгийн хариуцлага хүлээлгэхээргүй бол гэж байгаа. Тийм ээ. 
Ингээд энэ саналыг хураая. 

Д.Одхүү: - Тэр дотор байгаа 32.17 гээд байна шүү дээ. Заалт. 32.2, 32.4, 32.10-д заасныг зөрчсөн. 
Ж.Сүхбаатар: - Нэг явах ёстой юм байна. 

32.17. Энэ хуулийн 32.2, 32.4, 32.10-т заасныг зөрчсөн нь нэр дэвшигчийг нэрийн жагсаалтаас хасах үндэслэл болно.  

Д.Одхүү: - Энэ чинь нөгөө бүртгэл байгаа шүү дээ. 

Ж.Сүхбаатар: - 32.18. Энэ хуулийн 32.10-т заасан зөрчил байгааг мэдсэн боловч нэр дэвшигчийг бүртгэсэн сонгуулийн хорооны дарга, нарийн бичгийн дарга, гишүүнийг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр тус тус торгоно. 

32.19. Энэ хуулийн 32.18-д заасны дагуу захиргааны хариуцлага хүлээсэн буруутай этгээдийг сонгуулийн хорооны бүрэлдэхүүнээс хасах бөгөөд хэрэв зөрчил нь ноцтой бол зохих сонгуулийн хороо нь хуулийн хариуцлага хүлээлгэхээр эрх бүхий байгууллагад шилжүүлнэ.” гэж. 
Д.Одхүү: - Би асуултаа тавиад байна л даа. Энэ 32.2 чинь болохоороо бүхлээрээ тойргийн хороонд ийм ийм шаардлагатайгаар бүртгүүлэхээр ирэх гээд. Нөгөө 4 нь болохоор бие даан нэр дэвшигч нөгөө гарын үсэг бүхий нэр дэвшүүлсэн энэ тойргийн хороонд ирүүлнэ гэсэн байгаа шүү дээ. Тэгэхээр жагсаалтаас хасах үндэслэл гэдэг чинь наадах чинь биш шүү дээ. Бүртгэхгүй л гэдэг юм байна биз дээ. Би энийг л асуух гээд байгаа юм. 
Тийм бүртгэхгүй байна гэдэг. Жагсаалтаас хасах гэхээр урд талд нь нэр дэвшигч нь нэрийн жагсаалт байсан юм шиг юм харагдаад байна шүү дээ. 
Ж.Сүхбаатар: - Үгүй үгүй, бүртгэгдсэн улсуудыг бол. Бүртгэх шатанд уу? 
Д.Одхүү: - Бүртгэх шатанд шүү дээ. Та нар энэ хуулийнхаа юуг хар л даа. Тийм байгаа биз Сонгуулийн хорооныхон. Бүртгэх процессын тухай юм биччихээд, энийг зөрчсөн бол гэчихээд жагсаалтаас хасна гэхээр чинь урьд нь жагсаалт байсан юм уу, наадах чинь шал утгагүй юм болоод байна шүү дээ. 
Ж.Сүхбаатар: - За тийм байна. Тэгэхээр бүртгэхгүй байх үндэслэл болно гэдгээр. 
Д.Одхүү: - Жагсаалтаас хасах биш бүртгэхгүй байх үндэслэл болно гэдэг юм уу, юу гэдэг юм. 
32.18 дээр нөгөө санкцийг нэмье. Тийм ээ. 
Ж.Сүхбаатар: - Энэ дээр 3-аас 5 дахин гээд би нэмчихсэн. За ингээд энэ саналыг дэмжье. 
11-ээс 9. 

Арван нэг дэх санал. Төслийн 36 дугаар зүйлд дор дурдсан агуулгатай 36.7 дахь хэсэг нэмэх:

“36.7. Энэ хуулийн 36.3-т заасныг зөрчиж нэр дэвшигчийн шадар туслагч, ухуулагчийг бүртгэж, үнэмлэх олгосон сонгуулийн хорооны дарга, нарийн бичгийн даргыг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, энэ хуулийн 36.6-д заасныг зөрчсөн этгээдийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх хэмжээний төгрөгөөр тус тус торгоно.”

Д.Одхүү: - Энэ дээр нэмэлт хэлье. Нөгөө түрүүний хэлсэн санкци. Энэ нь өөрөө шууд тэр нөгөө сонгуулийн тойргийн хорооны ажилтнаас чөлөөлөх үндэслэл болно гээд нөгөө бид анх нэг юм нь дээр ярьсан шүү дээ. Албан тушаалтан бол албан тушаалаас нь чөлөөлөх үндэслэл болно гэхгүй бол болохгүй. Торгууль нь байж байг болж байна. Нөгөө бүртгэх байгаа. 500 сонгогч тутмаас нь нэгээс илүү ухуулагч гээд байгаа шүү дээ. 
Ж.Сүхбаатар: - Сонгуулийн хорооны дарга нарын бичгийн даргыг. 

Д.Одхүү: - Баахан улсуудад баахан сонгогчийн үнэмлэх биччихээд мөнгөн торгууль хүлээчихээд суугаад байж болохгүй шүү дээ. 

Ж.Сүхбаатар: - Ингэж чангатгах уу, энэ дээр. 

Д.Одхүү: - Сонгуулийн хорооноос санал байна уу? 

Ж.Сүхбаатар: - Шадар туслах, ухуулагчийг бүртгээд үнэмлэх олгосон хүнийг одоо энэ торгохоосоо гадна ер нь бол ажлаас нь нэг жилийн хугацаанд эргэж орох ирэхгүйгээр халах үндэслэл болгоно гэж нэмж оруулъя гэж байна. 
Д.Одхүү: - Ядахдаа Сонгуулийн хорооноос нь гаргах үндэслэл болох ёстой байхгүй юу. 

Ж.Сүхбаатар: - За ингэе. Тэр юугаа орхиод, энийг нэмээд Сонгуулийн хорооны бүрэлдэхүүнээс хасна гэдэг ийм санкци нэмье. 
Д.Одхүү: - Албан тушаал биш байж болно. Зүгээр Сонгуулийн хороонд үргэлжлүүлэн ажиллахаас нь.

Ж.Сүхбаатар: - Торгоод Сонгуулийн хорооны бүрэлдэхүүнээс хасъя гэж. Ингээд энэ саналыг дэмжье. 
11-ээс 9. Дэмжигдэж байна. 

Арван хоёр дахь санал. Төслийн 37 дугаар зүйлийн 37.4-37.6 дахь хэсгийг дор дурдсанаар өөрчлөн найруулах:

“37.4. Энэ хуулийн 37.1-д заасан эрхээ эдлэхэд нь санаатайгаар саад учруулсан иргэнийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх хэмжээний төгрөгөөр, албан тушаалтныг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, хуулийн этгээдийг нэг сарын хөдөлмөрийн хөлсний доод хэмжээг таваас долоо дахин нэмэгдүүлсэнтэй тэнцэх хэмжээний төгрөгөөр, энэ хуулийн 37.2-т заасныг зөрчсөн төрийн албан хаагчаас бусад албан тушаалтныг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, энэ хуулийн 37.3-т заасныг зөрчсөн нь эрүүгийн хариуцлага хүлээлгэхээргүй бол иргэнийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх хэмжээний төгрөгөөр, албан тушаалтныг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, нам, эвсэл, хэвлэл мэдээллийн байгууллага болон бусад хуулийн этгээдийг нэг сарын хөдөлмөрийн хөлсний доод хэмжээг гучин таваас дал дахин нэмэгдүүлсэнтэй тэнцэх хэмжээний төгрөгөөр тус тус торгоно.

37.5. Энэ хуулийн 37.2-т заасныг зөрчсөн төрийн албан хаагчид холбогдох хуульд заасан сахилгын шийтгэл ногдуулна.”
Д.Одхүү: - Энд нэг асуулт байна. Тэр захиргааны санаачлагаар ажлаас халахыг хориглоно гэдгийгээ авахгүй бол наадах чинь нэр дэвшигч захиргааны санаачлагаар ажлаас халагдах гэдэг нөхцөл бараг байхгүй байгаа шүү дээ. Нэр дэвшигч нь, та нар хардаа нэр дэвшигч болчихсон гэдэг чинь нэгдүгээрт төрийн албан хаагч. Тэр 37.2 дээр тийм юм явж байгаа байхгүй юу. Тэр дотор. Тэрийг ер нь анзаараагүй байна. Би сая үргэлжлүүлээд харсан чинь. 
Нэр дэвшигчийг захиргааны санаачлагаар ажлаас халахыг хориглоно гэж бичсэн байна л даа. Та нар тэрийг хардаа. 
Ж.Сүхбаатар: - Үгүй яах вэ, ер нь төрийн албан хаагч хүмүүс нэр дэвшихээсээ гадна төрийн албанд биш одоо нөгөө хөдөлмөрийн гэрээгээр ажиллаж байгаа нэг компанийн хүн чи одоо тэр намаас нэр дэвшсэн байна гээд нөгөө нэр дэвшчихсэн явж байхад нь хүнийг ажлаас нь халах тухай асуудал байхгүй юу. Хөдөлмөрийн хуульд бол захиргааны санаачлагаар ажлаас халах гэж байдаг шүү дээ. 
Д.Одхүү: - Би тэгж ойлгож байна. Тэгэхгүй бол энэ чинь нөгөө. Тийм утгаар яриад. 
Ж.Сүхбаатар: - Хөдөлмөрийн гэрээн дээр явдаг юм. Нэр дэвшигч бол хувийн компаниас нэр дэвшээд ажлаас халагдаж болохгүй. Баталгааг нь л гэж байгаа юм. 
За Р.Раш гуай. 

Р.Раш: - Сарын хөдөлмөрийн хөлс гэж цалингаа л яриад байгаа биз дээ. 

Ж.Сүхбаатар: - Сарын хөдөлмөрийн хөлсний доод хэмжээ биш, цалин биш нөгөө доод хэмжээ нь 140 мянга. 108 байж байгаад 140 болсон шүү дээ. Тэрийг ярьж байгаа юм. 
Амьжиргааны баталгаажих түвшний доод хэмжээ гэж нэг байгаа. Хөдөлмөрийн хөлсний доод хэмжээ гэж байгаа. Цалин хөлсний дундаж хэмжээ гээд байгаа. 
Р.Раш: - Тэр дутагдал гаргасан хүний цалин биш биз дээ. 

Ж.Сүхбаатар: - Биш биш. Зүгээр энийг итгэлцүүр маягийн гэдэг шиг юм авч байгаа юм. Үзүүлэлт авч байгаа юм. Тогтвортой байдаг болохоор. 
Д.Одхүү: - Ганцхан асуулт. Тэгээд одоо яах вэ би зүгээр протоколд тэмдэглэх гэж байгаа юм. Та бүхэн маань түрүүнээс хойш 10 дахин гэдэг чинь ямар аугаа юм бэ, аймаар юм бэ гээд байсан. Энэ бол 35-аас 70 дахин нэмэгдүүлэх юмыг хийчихсэн явж байна шүү дээ. 
Ж.Сүхбаатар: - Энэ бол хуулийн этгээд дээр хийж өгөөд байгаа юм л даа. Тэгэхгүй бол үр нөлөөгүй гээд. 
Д.Одхүү: - Энэ бол зөв л дөө. Би нөгөө яриад байгаа юм. 
Ж.Сүхбаатар: - За дэмжье. 

11-ээс 9. Энэ санал дэмжигдэж байна. 

За Н.Энхболд дарга. 

Н.Энхболд: - Түрүүчийн заалт дээр. Тэр нөгөө буруу үнэмлэх ингээд зориуд буруугаар бичээд олгосон байсан юмнуудыг нь хүчингүй болгох тухай аль нэг газар юм бас нэмж өгөхгүй бол нэг нөхөр торгуулчихаад баахан хүнд бичээд өгдөг. Хаана байх вэ. Нэг газар оруулах хэрэгтэй болно. 

Ж.Сүхбаатар: - Яг үнэн. За тэгье. 

11-ээс 9. Дэмжлээ. 

Арван гурав дахь санал. Төслийн 38 дугаар зүйлийн 38.8 дахь хэсгийг дор дурдсанаар өөрчлөн найруулах:

“38.8. Энэ хуулийн 38.2-т заасныг зөрчсөн нэр дэвшигчийг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, энэ хуулийн 38.3-т заасныг зөрчсөн нам, эвслийг нэг сарын хөдөлмөрийн хөлсний доод хэмжээг таваас долоо дахин нэмэгдүүлсэнтэй тэнцэх хэмжээний төгрөгөөр, бие даан нэр дэвшигчийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх хэмжээний төгрөгөөр тус тус торгоно.

38.9. Сонгууль зохион байгуулах явцад энэ хуулийн 38.2, 38.3-т заасныг зөрчсөн нь тухайн нэр дэвшигчийг нэрийн жагсаалтаас хасах, нам, эвслийг сонгуульд оролцохоор бүртгэсэн тухай шийдвэрийг хүчингүйд тооцох үндэслэл болох бөгөөд уг шийдвэрийг Сонгуулийн ерөнхий хороо нийтэд мэдээлнэ.”

За Д.Одхүү гишүүн. 

Д.Одхүү: - Энэ яг үнэн л дээ. 38.9 нь өөрөө нөгөө нэрийн жагсаалтаас хасах юм чинь явж байгаа. Тийм ээ. Ер нь тийм тохиолдолд энэ зөрчсөн тохиолдолд гээд торгууль тавих юм уу, зүгээр хасах үндэслэл болох юм уу? 
Ж.Сүхбаатар: - Энэ ялгаа нь сонгууль зохион байгуулах явцад гээд сая 38.9 дээр чинь урд нь юм нэмчихлээ. Саяны 38.8 чинь миний ойлгож байгаагаар бол манай зөвлөх хэлээрэй. Энэ бол сонгуулийн сурталчилгаа одоо яг сонгууль эхлэхээс өмнө ийм мөрийн хөтөлбөртэй болсон. Одоо ингээд Дархан-Уул аймгийг хөгжүүлэх хөтөлбөр гээд би нэр дэвшинэ. Ингээд хөтөлбөр гаргачихлаа гээд ингээд. Манай нам дэмжиж байна гээд. Нам нь ч гэсэн Дархан-Уул аймгийг хөгжүүлэх хөтөлбөрөө гээд ингээд гуравдугаар сард, хоёрдугаар сард зарлаад гэдэг юм уу, тийм ээ. Ардчилсан нам ч гэсэн Монгол хүн хөтөлбөр гаргачихлаа гэдэг юм уу. Эндээ яваад яг энэ асуудал дээр ингээд явчих юм бол энэ би бол торгоно гэж ойлгож байгаа. Яг сонгуулийн үед асуудал яах юм бол нэрийн жагсаалтаас хасагдаад тэгээд тэр бүртгэсэн тухай шийдвэрийг хүчингүйд тооцно гэж ингэж ялгаж байгаа юм. 
Д.Одхүү: - Би энэ 38.8 гэсэн заалт чинь ерөөсөө хэрэггүй л гэж үзэх гээд байна. Яагаад тэгж байна вэ гэхээр яах юм. Сонгуулийн мөрийн хөтөлбөр чинь гараагүй, танилцуулагдаагүй байхад өмнө нь хийсэн юмыг, хууль эргэж үйлчлэхгүй. Энэ 38.8 чинь өөрөө утгагүй. Ганцхан шийтгэл бол нэрсийн жагсаалтаас хасах, бүртгэлийг хүчингүй болгох. 
Ж.Сүхбаатар: - 38.8-ыг сая Д.Одхүү гишүүний хэлдэгээр энийг хасаад тэгээд 39.9-ыг зохион байгуулах явцад гэхгүйгээр яг энүүгээр үлдээгээд ингэж яая гэж байна. Тэгэхээр Д.Одхүү гишүүний саналаар 38.8-ыг бол ерөөсөө хасчихъя. Яагаад гэвэл 38.9 дээр бол ойлгомжтой байна шүү дээ. 
38.3 энэ хуулийн 38.1-д заасан сонгуулийн мөрийн хөтөлбөрт мөнгөн дүнгээр илэрхийлсэн амлалт авахыг хориглоно гэж байгаа юм. Мөнгөн амлалт авахыг. 
Энэ бол яах вэ зүгээр. Тэгэхээр Д.Одхүү гишүүний саналыг дэмжье гэсэн байдлаар санал хураахаар, хасъя гэсэн саналыг дэмжье гэдгээр хураая гэж бодож байна л даа. 38.8-ыг хасъя. 
11-ээс 10. 

За тэгэхээр Д.Одхүү гишүүний саналаар энэ 38.8-ыг хасаад. Тэгвэл 38.9-ыг дэмжье гэж. 
11-ээс 10. 

Арван дөрөв дэх санал. Төслийн 39 дүгээр зүйлийн 39.22, 39.23 дахь хэсгийг дор дурдсанаар өөрчлөн найруулах:

“39.22. Энэ хуулийн 39 дүгээр зүйлд заасныг зөрчсөн нэр дэвшигчийг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр,  нам, эвсэл, хэвлэл мэдээллийн байгууллага болон бусад хуулийн этгээдийг нэг сарын хөдөлмөрийн хөлсний доод хэмжээг гучин таваас дал дахин нэмэгдүүлсэнтэй тэнцэх хэмжээний төгрөгөөр, бусад этгээдийг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр тус тус торгоно.

39.23. Энэ хуулийн 39.14-т заасан зөрчил нь нэр дэвшигчийг бүртгэснээс хойш тогтоогдвол, энэ хуулийн 39.15-д заасан зөрчил нь нэр дэвшигчийг нэрийн жагсаалтаас хасах үндэсэлэл болох ба хэрэв зөрчил нь ноцтой бол зохих сонгуулийн хороо нь хуулийн хариуцлага хүлээлгэхээр эрх бүхий байгууллагад шилжүүлнэ.
39.24. Энэ хуулийн 39 дүгээр зүйлд заасныг зөрчсөн нь нэр дэвшигчийг 39.15.15-д заасныг зөрчсөн нь төрийн албан хаагчийг төрийн албанд нэг жилийн хугацаанд эргэж орох эрхгүйгээр халах үндэслэл болно.”

За Д.Одхүү гишүүн. 


Д.Одхүү: - Сонгуулийн хороонд, энэ шийдвэр чинь үндсэндээ Сонгуулийн хороонд гарна шүү дээ. Нэг эрхийг нь өгөөрэй. Яагаад гэвэл энийг одоо нөгөө саботаж [фр.sabotage-хорлонтой үйл ажиллагаа] хэлбэрээр гэдэг шиг хүний өмнөөс нэр дэвшигчийг зүгээр өөрийг нь хасуулах зорилгоор өрсөлдөгч нь зохион байгуулах магадлал байгаа учраас тэрийг тогтоох гэдэг үндэслэлийг нь. Одоо тэр чинь одоо юу гэдэг юм Сонгуулийн ерөнхий хороо чинь мөрдөн шалгах үйл ажиллагаа явуулж чадахгүй. Гэхдээ баримтаар нотлогдох гэдэг юмыг заавал тавихгүй бол яг тэр нэр дэвшигчийн юуны өмнөөс хийсэн гэдэг юмаар явахгүй бол болохгүй шүү. 

Ж.Сүхбаатар: - Мөрдөн шалгалт хийхгүй ч гэсэн шалгалт л хийж таарна л даа. 


Д.Одхүү: - Тийм. Чи шалгалт хийнэ гэдгийг бол заавал протоколдох юм уу, тэгэхгүй бол зүгээр хорлон сүйтгэх ажиллагаа шиг юм хийнэ шүү дээ. Зүгээр миний уулзалт дээр нэг нөхөр зүгээр юу гэдэг юм бэ дээ одоо нэр дэвшээд явж байлаа гэхэд зүгээр төрийн машин унаж давхиж ирээд дэмжиж байна гэж хашгирчихаад тэрийгээ аваачаад бүртгүүлж болж байгаа байхгүй юу. 

Тэгэхээр нөгөө шалгах, үнэн мөнийг тогтоох, тэр өөрөө зохион байгуулсан эд үү, эсвэл өөр талаар явуулсан юм уу гэдгийг шалган тогтоох гэдэг юм заавал байхгүй бол болохгүй шүү л гэж хэлээд байгаа юм, протоколд. 


Энэ дээр Сонгуулийн ерөнхий хороон даргаас ямар нэгэн санал байна уу? Би зүгээр асуух гэсэн юм. Н.Лувсанжав хуульчийн хувьд надад хэлээд өг дөө. Би энийг тодруулаад авчихъя. 

Н.Лувсанжав: - Үгүй яах вэ, ер нь бол тэр зөрчил гаргасныг тогтоох асуудал бол нэлээн хэцүү л дээ. Ялангуяа сонгуулийн процесс дотор, явц дунд яаралтай шалгаж шийдэх асуудал. Гэхдээ Сонгуулийн ерөнхий хороо гарцаагүй өмнөөс нь хүн ажиллаагүй юм байна. Энэ хүний үйлдэл юм байна гэдгийгээ тогтоосон үндсэн дээрээс л энэ шийтгэлийг ногдуулна гэж ойлгож байгаа. 

Д.Одхүү: - За за тэрийг тэгээд ямар ч байсан протоколд туссан гэж ойлгож байна. 


Ж.Сүхбаатар: - Д.Одхүү гишүүн ээ, нэг юм байгаа юм. Энэ дээр хэлснийх. Ер нь бол зүгээд гадны улс орнууд манай сонгуулийн байгууллагыг хараад нэг дутагдалтай юм хэлээд байгаа нь ерөнхийдөө зүгээр манай хуулийн системд болох болохгүй гээд нэг асуудал үүсчихээд байгаа юм. Тэрнээс олон улсын сонгуулийн хүчтэй болгож байгаа байгууллагуудын нэг шийдэл бол мөрдөн шалгах, тэгээд хагас шүүхийн буюу хагас мөрдөн шалгах гэж яриад байгаа юм, квази [quasi-..юм шиг, бараг, шахуу] гэж ярьдаг шүү дээ. Шүүхийн мэт, мөрдөн шалгах мэт гэсэн маягаар. Тийм функцүүдийг өгдөг байхгүй. 

Тэгэхээр манайд болохоор хуульчид янз бүрийн, шүүх эрх мэдлийг тэгж өгч болохгүй, мөрдөн байцаах нь тусдаа гээд ингээд дутуудуулж орхиод байгаа байхгүй юу. 


Д.Одхүү: - Наадах чинь яг зөв байхгүй юу. Тэгэхгүй бол Сонгуулийн хороо чинь өөрөө айгаад, элдэв янзын улс төрийн намуудын шахалтад орно шүү дээ. Одоо шулуухан л хэлье. Тэгээд та нар улаан цайм тогтоосон зөрчлийг шийдэж чадахгүй. Тэгсэн мөртлөө хүний гүтгэх маягаар хийчихсэн юмыг аваад явчих хоёр магадлал байгаа байхгүй юу, та бүхэнд. Хэрвээ саяны хэлж байгаа, Ж.Сүхбаатар гишүүний хэлж байгаа квази, мөрдөн шалгах тийм эрхтэй бол өөр хэрэг. Та нар чадахгүй бол яадаг юм. Та нар прокурор юм уу, цагдаа руу л нэг бичиг өгнө шүү дээ. Тэгээд дуусчихна. Өөх ч биш булчирхай ч биш. 

Ж.Сүхбаатар: - 14 дүгээр саналыг дэмжиж байгаа гишүүд. 


11-ээс 10. Арав дөрөв дэх санал дэмжигдлээ. 


Арван тав. Төслийн 40 дүгээр зүйлийн 40.4 дэх хэсгийг дор дурдсанаар өөрчлөн найруулах:

  “40.4. Энэ хуулийн 40.1-д заасныг зөрчсөн нам, эвслийг нэг сарын хөдөлмөрийн хөлсний доод хэмжээг таваас долоо дахин нэмэгдүүлсэнтэй тэнцэх хэмжээний төгрөгөөр, нэр дэвшигчийг нэг сарын хөдөлмөрийн хөлсний доод хэмжээг хоёроос дөрөв  дахин нэмэгдүүлсэнтэй тэнцэх хэмжээний төгрөгөөр, энэ хуулийн 40.2-т заасныг зөрчсөн Засаг даргыг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, энэ хуулийн 40.3-т заасныг зөрчсөн хуулийн этгээдийг нэг сарын хөдөлмөрийн хөлсний доод хэмжээг таваас долоо дахин нэмэгдүүлсэнтэй тэнцэх хэмжээний төгрөгөөр, албан тушаалтныг нэг сарын хөдөлмөрийн хөлсний доод хэмжээг хоёроос гурав дахин нэмэгдүүлсэнтэй тэнцэх хэмжээний төгрөгөөр тус тус торгоно.” гэсэн ийм заалт байна. 
40.1 бол нам, эвсэл сонгогчидтой хийх уулзалт, хурал цуглааныг энэ хуулийн 39.1.3, 39.3-т заасан хугацаанд хийнэ гэсэн ийм заалт байгаа. Энэ бол нөгөө сурталчилгааны хугацаа зогсох хугацаа байгаа. Энийг дэмжиж байгаа гишүүд. 
12-оос 11. Энэ санал дэмжигдэж байна. 

Арван зургаа дахь санал. Төслийн 42 дугаар зүйлийн 42.7 дахь хэсгийг дор дурдсанаар өөрчлөн найруулах:

“42.7. Энэ хуулийн 42.3, 42.4, 42.6-д заасныг зөрчсөн нэр дэвшигчийг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, энэ хуулийн 42.4, 42.6-д заасныг зөрчсөн нам, эвслийг нэг сарын хөдөлмөрийн хөлсний доод хэмжээг таваас долоо дахин нэмэгдүүлсэнтэй тэнцэх хэмжээний төгрөгөөр тус тус торгох ба энэ хуулийн 42.1, 42.2-т заасан данснаас гадуур өгсөн, энэ хуулийн 42.3-т заасныг зөрчиж нээлгэсэн дансанд төвлөрүүлсэн хөрөнгийг хурааж, улсын орлого болгоно.
42.8. Энэ хуулийн 42.3, 42.4-т заасныг зөрчсөн нь нэр дэвшигчийг нэрийн жагсаалтаас хасах үндэслэл болно.” гэсэн ийм заалт байна. 
За энэ дээр санал хураая. 

11-ээс 11. 

Арван долоо дахь санал. .Төслийн 43 дугаар зүйлийн 43.10 дахь хэсгийг дор дурдсанаар өөрчлөн найруулах:

“43.10. Энэ хуулийн 43.1, 43.3, 43.4, 43.9-д заасныг зөрчсөн хандивлагч иргэнийг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, хандивлагч хуулийн этгээдийг нэг сарын хөдөлмөрийн хөлсний доод хэмжээг таваас долоо дахин нэмэгдүүлсэнтэй тэнцэх хэмжээний төгрөгөөр, энэ хуулийн 43.6-43.8-д заасныг зөрчсөн нам, эвслийг нэг сарын хөдөлмөрийн хөлсний доод хэмжээг таваас долоо дахин нэмэгдүүлсэнтэй тэнцэх хэмжээний төгрөгөөр, энэ хуулийн 43.6-д заасныг зөрчсөн бие даан нэр дэвшигчийг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, энэ хуулийн 43.7.3, 43.7.7-43.7.10-т заасныг зөрчсөн хуулийн этгээдийг нэг сарын хөдөлмөрийн хөлсний доод хэмжээг таваас долоо дахин нэмэгдүүлсэнтэй тэнцэх хэмжээний төгрөгөөр, албан тушаалтныг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний  төгрөгөөр, энэ хуулийн 43.8-д заасныг зөрчсөн нэр дэвшигч, нам, эвслийн сонгууль эрхэлсэн байгууллагын ажилтан, нэр дэвшигчийн шадар туслагч, ухуулагчийг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр тус тус торгоно. 

43.11. Энэ хуулийн 43.1-д заасан хэмжээнээс илүү гарсан, түүнчлэн энэ хуулийн 43.7-д заасан этгээдээс авсан хандивыг хурааж,  улсын орлого болгоно.
43.12. Энэ хуулийн 43.7-д заасан этгээдээс хандив авч зарцуулсан нь нэр дэвшигчийг нэрийн жагсаалтаас хасах үндэслэл болно.” гэсэн ийм заалт байна. 
За энэ саналыг дэмжиж байгаа гишүүд. 

11-ээс 11. Энэ санал дэмжигдэж байна. 

Д.Одхүү: - Энэ дээр зүгээр сонгуульд нэр дэвшигч нь албан ёсоор нэр дэвшсэний дараахь хандивын тухай асуудал яригдаж байгаа. Тийм ээ. Ж.Сүхбаатар гишүүн ээ. 
Ж.Сүхбаатар: - Энэ бол 43.7 бол нөгөө тодорхой этгээдээс хандив авахыг хориглосон байгаа. Гадаадын иргэнээс, харъяалалгүй хүнээс.
Д.Одхүү: - Би өөр юм ярьж байна. Дурьдагддаггүй нэг юм байгаа. Одоо жишээлбэл сонгуульд нэр дэвшихээс өмнө 2 сард, 3 сард хандив авсан байг гэж бод. Авч болно шүү дээ. 
Ж.Сүхбаатар: - Болно. Тэгэхдээ сонгуулийн зориулалтаар авч болохгүй. 

Д.Одхүү: - Тэрийгээ тэгж л хэлэв гэж дээ. 

Ж.Сүхбаатар: - Хэлэв гэж, улс төрийн намын тухай хуулиар явна шүү дээ. 

Д.Одхүү: - Тийм л дээ. Юм ойлголцох гэж байгаа учраас. Тэгэхээр нэр дэвшсэнийх нь дараа сонгуульд нэр дэвшихээс нь өмнө одоо жишээлбэл нэг хүн нэг сая биш 1 сая 500 мянган төгрөг хандивласан байвал тэр нь өөрөө нөгөө хасах үндэслэл болох юм болов уу л гэж би асуух гээд байна шүү дээ. 
Ж.Сүхбаатар: - Энэ зохицуулалтын тухайд бол энэ бол сонгуулийн цикл эхэлснээс хойшхи үйлчлэлтэй. Сонгуулийн цикл эхлэхээс өмнөх үйлчлэл нь бол нөгөө улс төрийн намын тухай хуулиараа зохицуулагдах ёстой юм. Улс төрийн намд хандив. Хувь иргэн хүн одоо би сонгуульд нэр дэвшинэ гээд авна гэхээр чинь нэр дэвшигч тодроогүй байдаг. Тэгээд хүнд өгөхөөр одоо тэр чинь хувь иргэн чи нэр дэвшиж магадгүй юм байна гэж мөнгө өгсөн байж байгаа...
Д.Одхүү: - Харин тэгээд явчихсан байя гэж бодъё л доо. Би нэр дэвшиж магадгүй гэж. Тэгэхээр энэ маань зохицуулалт байхгүй учраас. 
Ж.Сүхбаатар: - Зохицуулах гээд ч хэрэггүй болов уу гэж бодож байна. 

Д.Одхүү: - Эргүүлэн үйлчлэхгүй биз дээ гэж би хуульч хүний чинь хувьд асуугаад байгаа юм. 

Ж.Сүхбаатар: - Үгүй үгүй. 

Д.Одхүү: - Өөрөөр хэлбэл тэр хүн одоо би дэвшиж магадгүй гээд 1 сая 500 мянган төгрөг авчихсан нь сүүлд унахад тэр нь хасах үндэслэл болохгүй гэж хэлж өгөх ёстой юм уу, тэгж протоколд яах ёстой байхгүй юу. 

Ж.Сүхбаатар: - Энийг ажлыг ажлын хэсэг бодно биз. Ер нь бол түрүүний хэлдэг тайлбарыг л би энэ удаад хэлж чадах байна. 
Арван найм. Төслийн 44 дүгээр зүйлийн 44.8 дахь хэсгийг дор дурдсанаар өөрчлөн найруулах:

“44.8. Энэ хуулийн 44.2-44.5-д заасныг зөрчсөн нам, эвслийг нэг сарын хөдөлмөрийн хөлсний доод хэмжээг таваас долоо дахин нэмэгдүүлсэнтэй тэнцэх хэмжээний төгрөгөөр, нэр дэвшигчийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх хэмжээний төгрөгөөр, банкны захирлыг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний  төгрөгөөр тус тус  торгоно.” гэсэн ийм заалт байна. Энэ тайлангийн юм байгаа байх аа. Сонгуулийн зардлын тайлантай холбоотой. 
Энэ саналыг дэмжиж байгаа гишүүд. 

11-ээс 11. 

Арван ес. Төслийн 45 дугаар зүйлийн 45.7 дахь хэсгийг дор дурдсанаар өөрчлөн найруулах:

“45.7. Энэ хуулийн 45.3-т заасныг зөрчсөн Засаг даргыг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, энэ хуулийн 45.5-д заасныг зөрчсөн нам, эвсэл, нам, эвслийн сонгууль эрхэлсэн байгууллагын ажилтан, шадар туслагч, ухуулагчийг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр тус тус торгоно.” гэж. Энэ бол нөгөө. Тийм. Нэмэгдүүлээд явж байна. Санал авах байрыг бэлтгэх тухай асуудал байна. 
Энэ саналыг дэмжиж байгаа гишүүд.

11-ээс 11.

Хорь. Төслийн 46 дугаар зүйлийн 46.16 дахь хэсгийг дор дурдсанаар өөрчлөн найруулах:

“46.16. Энэ хуулийн 46.12, 46.14-т заасныг зөрчсөн сонгуулийн хорооны дарга, нарийн бичгийн даргыг нэг сарын хөдөлмөрийн хөлсний доод хэмжээг гурваас тав  дахин нэмэгдүүлсэнтэй тэнцэх хэмжээний төгрөгөөр, гишүүнийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх төгрөгөөр торгоно” гэсэн ийм заалт байна. 
46 бол саналын хуудастай холбоотой асуудал. Энэ саналыг дэмжиж байгаа гишүүд. 

11-ээс 11.

Хорин нэг. Төслийн 47 дугаар зүйлийн 47.10 дахь хэсгийг дор дурдсанаар өөрчлөн найруулах:

“47.10. Энэ хуулийн 47.1-47.6-д заасныг зөрчсөн сонгуулийн хорооны дарга, нарийн бичгийн даргыг нэг сарын хөдөлмөрийн хөлсний доод хэмжээг гурваас тав  дахин нэмэгдүүлсэнтэй тэнцэх хэмжээний төгрөгөөр, гишүүнийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх төгрөгөөр, энэ хуулийн 47.8-д заасныг  зөрчсөн нэр дэвшигч болон иргэнийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх хэмжээний төгрөгөөр, албан тушаалтныг нэг сарын хөдөлмөрийн хөлсний доод хэмжээг гурваас тав  дахин нэмэгдүүлсэнтэй тэнцэх хэмжээний төгрөгөөр тус тус торгоно.” За энэ бол санал авах ажиллагаатай холбоотой. 
За Д.Одхүү гишүүн. 

Д.Одхүү: - Энэ тэр 47.8 байгаа шүү дээ. Санал авах байранд нэр дэвшигч болон зөвшөөрөлгүй бусад этгээд байхыг хориглоно. Байх нь гэдэг нь ямар утгаар байхыг яриад байгаа юм. 
Жишээлбэл, нэр дэвшигч өөрөө нэр дэвшигчийнхээ хувьд өөрөө саналаа өгнө шүү дээ. Наадах чинь нөгөө 47-гийнхоо 8-ын томъёоллыг бас нэг эргээд хараачээ гэж. 
Ж.Сүхбаатар: - Энд ингэж байна л даа. 47.8-ыг ярьж байна л даа. Санал авах байранд нэр дэвшигч болон зөвшөөрөлгүй бусад этгээд байхыг хориглох бөгөөд энэ нь тэдгээрээс саналаа өгөхөд хамаарахгүй гэж. 
Д.Одхүү: - Тэгэхдээ зөвшөөрөлгүй бусад этгээд гэдгийгээ тодруулах уу? 

Ж.Сүхбаатар: - Зөвшөөрөлгүй гэдэг нь нөгөө зөвшөөрөлтэй чинь ажиглагч энэ тэр тэгээд нөгөө хэвлэл мэдээллийн байгууллагууд гээд ороод явчихна шүү дээ. 

Д.Одхүү: - За ойлголоо. 

Ж.Сүхбаатар: - За 21-ийг хураая. 21 дээр саяны саналыг дэмжиж байгаа гишүүд. 
11-ээс 10. 

Хорин хоёр. Төслийн 48 дугаар зүйлийн 48.9 дэх хэсгийг дор дурдсанаар өөрчлөн найруулах:

“48.9. Энэ хуулийн 48.5-д заасныг зөрчсөн ажиглагчийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх хэмжээний  төгрөгөөр, энэ хуулийн 48.6-д заасныг зөрчсөн сонгуулийн хорооны дарга, нарийн бичгийн даргыг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, гишүүнийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх хэмжээний төгрөгөөр тус тус  торгоно.” 48.5 бол ажиглагчтай холбоотой асуудал байж байгаа. 
Энэ саналыг дэмжиж байгаа гишүүд. 

11-ээс 10. Санал дэмжигдэж байна. 

Хорин гурав. Төслийн 49 дүгээр зүйлийн 49.19 дэх хэсгийг дор дурдсанаар өөрчлөн найруулах:

“49.19. Энэ хуулийн 49.5, 49.8, 49.12, 49.13, 49.15, 49.16-д заасныг зөрчсөн сонгуулийн хорооны дарга, нарийн бичгийн даргыг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, гишүүнийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх хэмжээний төгрөгөөр, энэ хуулийн 49.6-д заасныг зөрчсөн этгээдийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх хэмжээний төгрөгөөр, энэ хуулийн 49.18-д заасныг зөрчсөн албан тушаалтныг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, хуулийн этгээдийг нэг сарын хөдөлмөрийн хөлсний доод хэмжээг таваас долоо дахин нэмэгдүүлсэнтэй тэнцэх хэмжээний төгрөгөөр тус тус  торгоно.” гэж. 

49.5 бол энэ саналаа өгөхтэй холбоотой хэсгүүд байж байгаа. 
За Д.Одхүү гишүүн. 

Д.Одхүү: - 49 дүгээр зүйл чинь нөгөө санал авах өдрийн, тэр дотор нөгөө саналын хайрцаг явах юм бас орж байгаа шүү дээ. Энэ дээр нөгөө эрүүл мэндийн байгууллага гэдгээрээ яаж байгаа. Зүгээр нэг эмчийн тодорхойлолт байгаа билүү. 
Ж.Сүхбаатар: - Энд ингэж байгаа. З.Энхболд гишүүн ярьж байгаад бид нар хийсэн. 49.10 дээр байж байгаа. Санал авах байранд хүрэлцэн ирж чадахгүй дараахь сонгогчийн саналыг түүний хүсэлт, эсвэл эмнэлэгийн магадлагаа, холбогдох байгууллагын тодорхойлолтыг үндэслэн зөөврийн битүүмжилсэн саналын хайрцагаар авна гэсэн. Яг ингэж хийсэн байгаа. 
За З.Энхболд гишүүн нэмээд хэлчих. 

З.Энхболд: - Хэвтрийн өвчтэй хүн бол ихэнхи нь жилийн өмнөөс мэдэгддэг тийм байнгын хүмүүс байдаг л даа. Тийм хүмүүсийн жагсаалтыг Эрүүл мэндийн яамаар орон даяар гаргуулаад зөвхөн тэрийгээ авдаг байя. Өөрийн хүсэлт гэхээр нөгөө хуучинтай яг адилхан болчихоод байгаа юм. Хүн хүсэлт гаргаад л, тэрийг нь очиж авдаг болчихоор нөгөө хэдэн мянган хүсэлттэй. Одоо сүүлд би Сонгуулийн ерөнхий хорооноос юу авахуулж үзсэн л дээ. Н.Лувсанжав хэлээрэй. Гэрт нь очиж санал авсан хүний тоо хэдэн хувь болсон билээ. Бараг 5.0 хувь руу дөхсөн байсан байхгүй юу, улс даяар. 
Тэгэхээр тийм замбараагүй юм гаргахгүйн тулд урьдчилаад хоёр гурван сарын өмнөөс байнгын хэвтэрт байдаг хүмүүсийг ялгаад авчихъя гэж байгаа юм. Тэрнээс хойш түр орсон бол одоо тэдээс хэтрэхгүй ч гэдэг юм уу, тэгж авахгүй бол болохгүй байгаа юм. Өөрийн хүсэлтээр болон тэр хүн өөрөө хүсэхэд хангалттай биш. Заавал эрүүл мэндийн байгууллага тодорхойлох ёстой гэдэг ийм хүнд суртал оруулж өгмөөр байгаа юм л даа. 
Ж.Сүхбаатар: - Яах вэ зүгээр хөдөө бол нэг асуудал гараад байгаа шүү дээ. Нөгөө мал харах хүн байхгүй ээ. Тийм учраас ирээд авбал ав гэдэг асуудал тавьдаг байхгүй юу бас. Нэг том үндэслэл бол. 
З.Энхболд: - Хөдөөнийхөн ажлаа зохицуулаад явдаг. Дандаа сумын төвд авдаггүй багийн төв дээр бас авдаг л..

Ж.Сүхбаатар: - Д.Одхүү гишүүн тодруулчих. 

Д.Одхүү: - З.Энхболд гишүүний ярьж байгаа тэр түүний хүсэлт гэдэг нь саналыг түүний хүсэлт, эсвэл гэдэг нь юу вэ гэхээр түүний хүсэлт нь бол шууд болчихож байна. Тэгэхээр Монголын сонгогчдын 70.0 хувь хүсэлт гаргаж болох нь байна шүү дээ. Ер нь онолын хувьд бол. Би өгч чадахгүй ээ гээд. 
Ж.Сүхбаатар: - Үгүй үгүй. Тэрийг дахиад би танд тодруулж хэлэх үү. Танд би үндсэн гол үндэслэх хэсгийг нь хэлсэн болохоос доор нь шалтгааныг нь дахиад 4 шалтгааныг нь заачихсан юм. 
Д.Одхүү: - Тэгэхээр ингэе.

Ж.Сүхбаатар: - Тэр нь бол ийм байгаа байхгүй юу. Биеийн эрүүл мэндийн байдлын улмаас санал авах байранд өөрийн биеэр хүрэлцэн ирж чадахгүй, нийтийн дайчилгаанд хамрагдан ажиллаж байгаа, захиргааны зөрчлийн улмаас баривчлагдсан, албадан саатуулсан, таслан сэргийлэх арга хэмжээ авагдсан, байцаан шийтгэх албадлагын арга хэмжээний улмаас баривчлагдсан, цагдан хоригдсон гэсэн ийм дөрвөн дараахь сонгогчийг. 
Д.Одхүү: - Би тийм санал оруулаад байна л даа. 49.10 дотор эсхүл гэдэг үгийг хасахгүй бол хуулийн томъёоллоороо хүсэлт гэдэг нэг том юм, тэгээд эсхүл гээд нөгөө талд нь явж байгаа байхгүй юу. Тэгэхээр зүгээр хүсэлт таслал, эмнэлгийн магадлагаа таслал, холбогдох байгууллагын тодорхойлолтыг үндэслэн урьдчилан авсан жагсаалтын дагуу гэдгээр. Урьдчилсан авсан жагсаалтын дагуу гэж. 
Ж.Сүхбаатар: - Тэгвэл ингэж найруулж болж байна уу? Түүний хүсэлт, эмнэлгийн магадлагаа, тэгчихээд эсвэл гэж холбогдох байгууллага гэхгүй бол заавал гурван юм шаардах болчихоод байна шүү дээ. 
Д.Одхүү: - За за. Тэгээд холбогдох байгууллагын тодорхойлолтыг үндэслэн гэчихээд урьдчилсан авсан нэрсийн жагсаалтын дагуу гэж юм. Саяны З.Энхболд гишүүний тайлбар зөв юм бол урьдчилан авсан гэдгийг өнөөдөр гэв гэнэтхэн нэг эмнэлгийн магадлагаа гэдэг чинь их амархан болсон шүү дээ Ж.Сүхбаатар гишүүн ээ. Зүгээр эмнэлгийн магадлагаа болчихсон. Тэгэхээр тэрийг эмч нар ойлгохгүйн тулд урьдчилан авсан гэдэг юм байвал яасан юм бэ гэж байгаа байхгүй юу. 
Ж.Сүхбаатар: - Энийг санал авах өдрөөс 5-аас доошгүй хоногийн энэ тодорхойлолт гарна гээд 49.11 дээр байж байгаа юм. Тийм. 
З.Энхболд: - Урьдчилан санал авах хүн чинь хэдхэн төрөл байгаа шүү дээ. Урьдчилан саатуулах байранд байгаа хүн, хэвтэртээ байгаа хүн. Тэгэхээр тэр хэдийгээ бүр өмнө нь тодорхой болгочих. Тэгээд санал авах өдрөөс нэг хоногийн өмнө очоод авчих гэж байгаа шүү дээ. 
Ж.Сүхбаатар: - Эсвэл гэдэг нь холбогдох байгууллага гэдгийн өмнө нь байх хэрэгтэй юм уу? 

З.Энхболд: - Холбогдох байгууллага гэхээр яачихвал яадаг. Эмнэлгийнх нь тэндээс авна. Урьдчилан хорих байрыг нь цагдаагаас авна. Урьдчилан хорих байрыг нь цагдаагаас авна. 
Ж.Сүхбаатар: - Тэгэхээр зүгээр эсвэл гэдгийг нь аваад хаячихъя гэж үү. Манай гишүүд юу гэж бодож байна. 
Тэгвэл эсхүл гэдгийг нь аваад хаячихъя гэж үү. Тэгж байна уу. За тэгвэл эсхүл гэдгийг нь аваад.
Д.Одхүү: - Хүсэлт гээд эсхүл гэдгийг нь аваад хаячихаар болж байна. Дараа нь нөгөө Ж.Сүхбаатар гишүүн ээ, доод талд чинь 4 зүйлээр заачихсан байгаа учраас. 
Ж.Сүхбаатар: - Уг нь яг энэ асуудлыг бид хэлэлцээгүй зүгээр хариуцлагын асуудлаа л яг ярьж байгаа юм. 

Д.Одхүү: - Тийм ээ, тийм яах вэ дээ бид нар чинь. 

Ж.Сүхбаатар: - Зарчмын зөрүүтэй санал гэдэг шиг нөгөө хажуунаас санал гаргаж байна гэж санал хураахгүй бол болохгүй болчихоод байна л даа. 

Д.Одхүү: - За тэгье. Тэгээд санал хураачихъя. 
Ж.Сүхбаатар: - Тэгвэл Д.Одхүү гишүүний саналаар саяны хариуцлагаас тусдаа эхлээд би хураая. 

Тэгвэл эсхүл гэдэг үгийг 49.10-т байгаа төсөл дээр байгаа. Тэгэхээр гуравны хоёроор л яана л даа. Тэгэхээр 49.10 дээр байгаа эсхүл гэдгийг хасъя гэсэн ийм санал байж байна. Энэ саналыг дэмжиж байгаа гишүүд. 
Д.Одхүү: - Угаасаа энэ чинь гуравны хоёроор байгаа шүү дээ. 

Ж.Сүхбаатар: - За энэ санал. 

11-ээс 10. Дэмжигдэж байна. 

Саяны тэр 23 дахь саналаа хураая. Дэмжиж байгаа гишүүд. 
11-ээс 10. 

За одоо энэ зарчмын, саналынхаа сүүлийн хэсгүүд рүү оръё. 

Хорин дөрөв. Төслийн 50 дугаар зүйлийн 50.12 дахь хэсгийг дор дурдсанаар өөрчлөн найруулах:

“50.12. Энэ хуулийн 50.1-50.9-д заасан санал тоолох журам зөрчсөн сонгуулийн хорооны дарга, нарийн бичгийн даргыг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр, гишүүнийг нэг сарын хөдөлмөрийн хөлсний доод хэмжээг хоёроос дөрөв дахин нэмэгдүүлсэнтэй тэнцэх хэмжээний төгрөгөөр, энэ хуулийн 50.11-д заасныг зөрчсөн архивын албан тушаалтныг нэг сарын хөдөлмөрийн хөлсний доод хэмжээг гурваас тав дахин нэмэгдүүлсэнтэй тэнцэх хэмжээний төгрөгөөр тус тус торгоно. 
50.13. Энэ хуулийн 50.12-т заасны дагуу захиргааны хариуцлага хүлээсэн буруутай сонгуулийн хорооны дарга, нарийн бичгийн дарга, гишүүнийг сонгуулийн хорооны бүрэлдэхүүнээс хасах бөгөөд хэрэв зөрчил нь ноцтой бол зохих сонгуулийн хороо нь хуулийн хариуцлага хүлээлгэхээр эрх бүхий байгууллагад шилжүүлнэ.” гэсэн ийм заалт байна. 
Хорин дөрвийг дэмжиж байгаа гишүүд. 

11-ээс 10. 

Би Г-д нь найруулгын саналуудыг нэг мөсөн уншаад хураалгая. 

1.Төслийн 9 дүгээр зүйлийн 9.4 дэх хэсгийн “Хэвлэл мэдээллийн байгууллага” гэсний дараа“, албан тушаалтан” гэж нэмэх.

2.Төслийн 16 дугаар зүйлийн  16.2.12 дахь заалт, 17 дугаар зүйлийн 17.2.5 дахь заалт, 18 дугаар зүйлийн 18.3.9 дэх заалтын “дээд шатны сонгуулийн хорооноос” гэсний дараа “хуульд заасны дагуу” гэж тус тус нэмэх.

3.Төслийн 20 дугаар 20.12 дахь хэсгийг дор дурдсанаар найруулах: 

“20.12. Сонгогчдын нэрийн жагсаалтыг нягтлан шалгах, түүнд өөрчлөлт оруулах асуудлыг улсын бүртгэлийн асуудал эрхэлсэн төрийн захиргааны байгууллага, Сонгуулийн ерөнхий хорооны хамтран баталсан журмаар зохицуулна.” 

4.Төслийн 42 дугаар зүйлийн 42.1, 42.2, 42.5 дахь хэсгийг дор дурдсанаар найруулах:

“42.1.Нам, эвсэл сонгуульд оролцохоо илэрхийлж Сонгуулийн ерөнхий хороонд бүртгүүлснээс хойш гурав хоногийн дотор нэрийн жагсаалтаар нэр дэвшигчдийн сонгуулийн зардлын нэг дансыг банкинд нээлгэн, Сонгуулийн ерөнхий хороо болон Үндэсний аудитын газарт бичгээр мэдэгдэж, нийтэд зарлана.

42.2.Тойрогт нэр дэвшүүлсэн нам, эвсэл нь нэр дэвшигч тус бүр дээр, түүнчлэн бие даан нэр дэвшигч нь өөрийн сонгуулийн зардлын дансыг тойргийн хороонд бүртгүүлснээс хойш гурав хоногийн дотор банкинд нээлгэн, Сонгуулийн ерөнхий хороо болон Үндэсний аудитын газарт бичгээр мэдэгдэж, нийтэд зарлана.”


5.Төслийн 29 дүгээр зүйлийн 29.4.3 дахь заалтыг дор дурдсанаар найруулах:

“29.4.3.нэр дэвшигчдийг энэ хуулийн 29.1-д заасан тоонд багтаан нэр дэвшигч тус бүрийн авсан  саналын тоо, хувиар нь эрэмбэлэн дараалалд оруулах(” ийм найруулгын саналууд найруулга хийнэ гэж оруулсан ийм саналууд байна. Энэ найруулгын санал дээр санал. Дэмжье. 

11-ээс 10. Найруулгын санал дэмжигдлээ. 

Өнөөдөр энэ асуудлууд ингээд дууссан уу. Тийм ээ. Ингээд Монгол Улсын Их Хурлын сонгуулийн тухай хуулиудын нэгтгэсэн төслийн эцсийн хэлэлцүүлэг үргэлжилсэн. Өнөөдөр энэ хуулийн төслийн хариуцлага хүлээх этгээдийн жагсаалтын дагуу хүлээлгэх хариуцлагуудыг боловсруулсныг санал хурааж дууслаа. 
З.Энхболд: - Нөгөө хамгийн сүүлийн богинохон хурал хийсэн. Тэрийгээ хураачихвал яадаг юм. 
Ж.Сүхбаатар: - Тэрийгээ өмнө нь хураачихсан шүү дээ. Хамгийн эхэнд хураагаад, С.Баярцогт сайд орж ирээд ярьсан. Хураачихсан. 
Ингээд дараа бол ажлын хэсэг дээр бас тодорхой хэдэн саналууд үлдэж байгаа. Ардчилсан намын бүлгийнх саналууд гээд. Энийгээ цаашаа үргэлжлүүлж хураана. 
Ингээд хоёр дахь асуудлаа эхэлье. 
Хоёр. Сонгуулийн автоматжуулсан системийн тухай хуулийн төсөл 

(эцсийн хэлэлцүүлэг)

Сонгуулийн автоматжуулсан системийн тухай хуулийн төслийн эцсийн хэлэлцүүлгийг хийж эхэлье. Та бүхэнд эцсийн хэлэлцүүлгийн танилцуулга, хуулийн төслийг тараасан байгаа. Ажлын хэсгийн ахлагч маань Ж.Батсуурь гишүүн байгаа. Эцсийн хэлэлцүүлгийн материал тараагдсан учраас та бүхэнд одоо эндээс асууж тодруулах зүйл байвал одоо ажлын хэсгийн ахлагч болоод надаас асууя. Дараа нь санал хэлэх гишүүн байвал одоо саналаа хэлээд ингээд Сонгуулийн автоматжуулсан системийн тухай хуулийн төслийн эцсийн хэлэлцүүлэг хийхийг дэмжье гэсэн томъёоллоор санал хураалт явуулах болно. Энэ дээр асууж тодруулах зүйл байна уу? 

Ж.Батсуурь гишүүн юм нэмж хэлэх үү. 


Ж.Батсуурь: - Тэгэхээр зарчмын зөрүүтэй санал үндсэндээ гараагүй. Байхгүй. Зүгээр редакцийн шинж чанартай гэж хэлж болно доо. Ганц нэг тийм засварууд бид хийсэн байгаа. Жишээлэх юм бол энэ дээр энэ орон нутгийн сонгууль гээд явсныг бид жаахан задлаад аймаг, нийслэл, сум, дүүргийн иргэдийн төлөөлөгчдийн хурлын сонгууль гээд ганц нэг зүйлийг ингээд редакцийн шинж чанартай байдлаар засвар хийсэн. Өөр зарчмын зөрүүтэй санал байхгүй. Ерөнхийдөө түрүүн чуулганаар анхны хэлэлцүүлэг хийхэд бидний ажлын хэсгийн оруулсан, Байнгын хорооноос оруулсан саналууд бүрэн хэмжээгээр дэмжигдсэн. 
Тэр цахим гарын үсгийн тухай асуудал бол байсан. Тэгэхдээ бид цахим гарын үсэг гэдгийг нь тодруулаад яг одоо хуучин байдлаар тодорхойлолт маягаар оруулаад, дараа нь тоног төхөөрөмжөөр яахад цахим гарын үсгийг хийнэ. Мөн адил одоо бичгээр яасан. 
Ж.Сүхбаатар: - Тэр нь уялдсан уу? Тийм ээ.

Ж.Батсуурь: - Уялдсан байгаа. 

Ж.Сүхбаатар: - За асуулт асуух гишүүд дууслаа. Санал хэлэх гишүүн байна уу? Санал хэлэх гишүүн байхгүй бол Сонгуулийн автоматжуулсан системийн тухай хуулийн төслийн эцсийн хэлэлцүүлэг хийхийг дэмжье гэсэн томъёоллоор санал хураалт явуулъя 
11-ээс 9. За дэмжиж байна. 

Байнгын хорооноос дээрх асуудлаар гарах санал дүгнэлтийг Улсын Их Хурлын нэгдсэн хуралдаан Ж.Батсуурь гишүүн өөрөө илтгэе. 

Гурав. Бусад


Бусад асуудлын хүрээнд би түрүүн хэлсэн. Нөгөө юугаа тараая. Тийм ээ. 

Н.Батбаяр гишүүнийг дуудаарай, Ч.Насанжаргал аа. Нөгөө 9 гишүүнээс дахиж одоо, дахиад одоо Д.Дэмбэрэл даргад энэ асуудлыг хэлэлцүүлэхийг шаардлага хүргүүлэх тухай гэсэн ийм албан бичиг ирүүлсэн байгаа. Тэгээд энийг би бас Байнгын хорооны гишүүдэд танилцуулах учиртай. Энд дурдсан асуудлууд дээр юу гэж хэлж байна вэ гэхээр протоколд би оруулаад уншиж байя. Бусад гишүүдийг дуудаарай. 
Монгол Улсын Их Хурлын дарга Д.Дэмбэрэл танаа, 
Шаардлага хүргүүлэх тухай. 

2011 оны 11 сарын 03 7/7098 гэж хаяглаад Улсын Их Хурлын нэр бүхий 9 гишүүн бид Монгол Улсын Их Хурлын тухай хуулийн 7 дугаар зүйлийн 7.1.12-т заасан Улсын Их Хурлаас сонгогдсон буюу томилогдсон албан тушаалтны илтгэл, сонсгол хэлэлцүүлэх, тэдгээрийг эгүүлэн татах, огцруулах санал гаргах бүрэн эрхийнхээ дагуу тодорхой үндэслэлээр Ерөнхий сайд С.Батболдыг огцруулах саналыг Улсын Их Хуралд албан ёсоор тавиад хоёр долоо хоног өнгөрлөө. Энэ хугацаанд Төрийн байгуулалтын байнгын хорооны дарга хэлэлцүүлэгт оруулах боломжгүй гэж мэдэгдсэнээс өөрөөр ямар нэг хэлэлцэх оролдлого огт хийгдсэнгүй. Монгол Улсын Их Хурлын чуулганы хуралдааны дэгийн тухай хуулийн 38 дугаар зүйлийн 38.1-д Ерөнхий сайд Засгийн газар, Засгийн газрын гишүүнийг огцруулах саналыг Улсын Их Хуралд өргөн мэдүүлсэн бол Ерөнхий сайд Засгийн газрыг огцруулах саналыг Төрийн байгуулалтын байнгын хороо Засгийн газрын гишүүнийг огцруулах саналыг холбогдох Байнгын хороо 7 хоногийн дотор хэлэлцэж санал, дүгнэлт гаргана гэж заасны дагуу бидний тавьсан саналыг хэлэлцэхгүй байгаа нь Монгол Улсын Үндсэн хууль, Монгол Улсын Их Хурлын тухай хууль, Монгол Улсын Их Хурлын чуулганы хуралдааны дэгийн тухай хуулиудын холбогдох заалтыг ноцтой зөрчсөн үйлдэл болж байна. 
Төрийн эрх барих дээд байгууллагаас сонгогдсон ард түмний элч, Улсын Их Хурлын гишүүдын бүрэн эрхэд халдсан энэхүү зохисгүй бөгөөд байж боломжгүй хууль зөрчсөн бүдүүлэг үйлдлийг таслан зогсоож асуудлыг хуулийн дагуу нэн яаралтай хэлэлцүүлэхийг танаас бид хүсэж, бас шаардаж байна. 
Хүндэтгэсэн Улсын Их Хурлын гишүүн Н.Батбаяр

Гишүүн ийм шаардлага тавьсан байж байгаа. 
За Улсын Их Хурлын даргаас энэ албан бичгийг надад бас хуулийн дагуу одоо шийдвэрлэх ийм заалтыг өгсөн. Тэгээд би та бүхэнд түрүүн хэлэлцэх асуудлын эхэнд бусад асуудлын хүрээнд энэ гишүүний тавьсан шаардлагатай холбоотой асуудлыг Байнгын хорооны гишүүддээ танилцуулъя. Тэгээд энэ асуудлаар Байнгын хорооны гишүүд одоо ямар санал бодолтой байгаа юм бэ гэдгээ энийгээ одоо ярилцуулъя. Түрүүчийн удаа бол Байнгын хорооны дарга танилцуулаад өнгөрлөө гээд ингээд яриад байгаа. Тийм учраас өнөөдөр бол бас манай Байнгын хорооны гишүүд маань энэ асуудал дээр та бүхэнд тараагдсан материал байж байна. Энэ асуудлаар бас одоо яавал зүйтэй вэ. Байнгын хороо гэдэг чинь бол одоо бид хамтдаа ярьж байж энэ асуудал дээр шийдлээ гаргах ёстой. 
Ер нь бидний барих ёстой. Түрүүчийн удаа би хэлсэн байгаа. Монгол Улсын Үндсэн хуульд заасан тодорхой заалтууд бий. Ерөнхий сайд бол одоо томилогдсоноор Засгийн газрын бүрэн дуусгавар болж, шинээр эхэлдэг. Энэ бол жишээ нь гол аргумент байж байна. Ерөнхий сайд Засгийн газрын бүрэлдэхүүнийг, хэнийг Засгийн газрын бүрэлдэхүүндээ авах вэ гэдгээ өөрөө тодорхойлдог. Гээд гэх мэтийн асуудлууд урьд нь протоколд дурьдагдсан байж байгаа. Тийм учраас энэ асуудлыг та бүхэнд би үүгээр танилцуулж байгааг хэлэх байна. 

Яах вэ гэдгээ та нартай ярьж байна. Тэгээд одоо.. За Д.Лүндээжанцан дарга. Дараа нь Н.Батбаяр гишүүн. 

Д.Лүндээжанцан: - Санал хураагаагүй болохоос биш тал талаасаа баахан мэтгэлцээд л дуу дуугаа өндөр болгоод баахан ярьсан шүү дээ. Тэгэхээр энийг би одоо ингэж ирцээ гүйцээж байгаад энийг одоо ер нь хэлэлцэх асуудалдаа орох юм уу, үгүй юм уу гэдгээр санал хурааж гараа өргөөд л шийдсэн нь дээр. 
Ж.Сүхбаатар: - Одоо 2 гишүүнийг оруулж хэрэгтэй байна. Ч.Сайханбилэг даргыг дуудъя. Тийм ээ. Өөр чинь манайд хэн хэн байгаа билээ. Ж.Батсуурь гишүүнийг дуудъя. 

За Н.Батбаяр гишүүн. 

Н.Батбаяр: - За өнөөдөр Төрийн байгуулалтын байнгын хорооны хэлэлцэх асуудал дотор бусад асуудал гэдгийн хүрээн дотор одоо бид нэр бүхий 9 гишүүний Ерөнхий сайдыг огцруулах саналыг хэлэлцэх гэж, ингэж ойлгож байна. Тийм учраас би та бүхэнд одоо танилцуулга хийх гэж байна л даа. 
Ж.Сүхбаатар: - Сая би уншчихсан л даа. 

Н.Батбаяр: - Тэгэхээр яах вэ дээ Үндсэн хуулийн дагуу утгаар бол Их Хурлын гишүүнд асуудал оруулах бүрэн эрхтэй. Улсын Их Хурлын гишүүдийн оруулсан асуудлыг Их Хурал шийдэх үүрэгтэй. Тийм үү. Ямар шийдвэр гаргахыг нь Их Хурлын өөрийнх нь бүрэн эрхийн асуудал. Бид нар зүгээр юу гэж хэлж байгаа вэ гэхээр асуудлыг нь хэлэлцүүлж, Байнгын хороогоор хэлэлцүүлж, улмаар чуулганаар хэлэлцүүлж, тийм үү, өгөөч гэж хүсэж байгаа юм. Ямар шийдвэр гаргах бол та бүгд, Их Хурлын гишүүдийн олонхийн асуудлаа. Тийм учраас өнөөдрийн хуралдааныг ингээд хэлэлцүүлгийг өрнүүлж өгөөчээ гэж хүсэж байна даа, гишүүдээс. 
Ж.Сүхбаатар: - Д.Ганхуяг гишүүн. 

Д.Ганхуяг: - Би сая зүгээр Ж.Сүхбаатар даргын тайлбарыг харлаа л даа. 

Ж.Сүхбаатар: - Ч.Сайханбилэг даргыг дуудаарай. 

Д.Ганхуяг: - Улсын Их Хурлын гишүүд хуулийн төсөл өргөн барьсан байхад, Улсын Их Хурлын Тамгын газрынхан байна. Байнгын хороо хууль тайлбарлаад суугаад байж болохгүй шүү дээ. Үндсэн хуулийн цэц биш биз дээ. Тийм учраас хэлэлцэх эсэх гээд ч байхгүй, тэр даргын зөвлөлөөрөө хэлэлцэх асуудалд орсон бол хэлэлцээд явах нь ойлгомжтой асуудал шүү дээ.
Ж.Сүхбаатар: - Н.Энхболд дарга. 

Н.Энхболд: - Энэ асуудлыг дэвшүүлсэн гишүүдийн логикоор яах вэ Улсын Их Хурлын гишүүн ийм эрхтэй гэдгээр нэг гишүүн Засгийн газрыг юм уу, Ерөнхий сайдыг огцруулах тухай асуудал гарч ирвэл яах вэ. Үгүй үгүй. Эхлээд тодруулчихъя. Нэг гишүүн. Тэгвэл яах вэ. Угаасаа нэг гишүүн Засгийн газар байтугай Ерөнхий сайдыг огцруулах асуудлыг тавихад их төвөгтэй санагдаад байгаа юм л даа. Яагаад гэвэл хуулийнхаа логикоор доод тал нь 19 гишүүн. Харин тийм. Яг тэгээд. Доод тал нь 19 гишүүн санал гаргаж байж Засгийн газрын тухай асуудлыг хэлэлцэнэ гэж. Гэтэл Ерөнхий сайд огцорно гэдэг бол ойлгомжтой. Засгийн газар огцорно гэсэн үг шүү дээ. Тийм биз дээ. 
Ц.Батбаяр: - Би наадахыг чинь бас...

Н.Энхболд: - Би эхлээд...

Ц.Батбаяр: - Хэнээс асуугаад байгаа юм. 

Н.Энхболд: - Тэгэхээр. Би бол тэр нь, 19-өөс доош гишүүн байвал энэ хуультай нийцэхгүй байна гэж үзэж байгаа байхгүй юу. Хэлэлцэх эсэхийг нь шийдэхийн тулд..
Ж.Сүхбаатар: - Д.Ганхуяг гишүүн ээ. Манай Байнгын хорооны гишүүн өөрийнхөө яг энэ асуудал дээр. Яах вэ энэ хэлэлцэх асуудал дээр хэлэлцэх асуудал мөн үү биш үү гэдэг дээр ярьж байна шүү дээ. Мөн үү биш үү. Тийм. 
Д.Ганхуяг: - Хэлэлцээд эхэлсэн гэсэн үг шүү дээ. Наад дэгээ хараач дээ. 
Ж.Сүхбаатар: - За. За би дэгээ мэдье. Түрүүн та үгээ хэллээ шүү дээ. 

Н.Энхболд: - Тийм тохиолдолд яах ёстой вэ? Тэр логикоор нь л хараад л байгаа юм. 9 байна уу, 1 байна уу адилхан болчихоод байна шүү дээ. 
Ж.Сүхбаатар: - Н.Энхболд дарга аа. Одоо энэ дээр ямар асуудал гарч ирж байна вэ гэхээр сая ингэж хэлж байна. Дэгээ одоо барь гэж байна. Одоо тэгвэл энэ. Түрүүн хэлж байна. Үндсэн хуулийн хувьд зөрчилтэй, зөрчилгүй гээд маргаж байна. Та одоо энийг шийдэхгүй гэж байна. Үнэн. Одоо ингээд ирэхээр Байнгын хорооны гишүүдэд би юу хэлэх гэж байна вэ гэхээр энд одоо манай тодорхой гишүүд саналаа оруулаад юу хэлж байна вэ гэхээр энэ бол Байнгын хороогоор хэлэлцэгдэх ёстой асуудлаа гэж хэлж байна. Тэгэхээр би Байнгын хорооны даргын хувьд сая та бүхэнтэй ингээд яриад, өмнө нь ч гэсэн ярьсан. Одоо хэлж байгаа. Энэ бол хэлэлцэх асуудал нь биш ээ гэж байгаа юм. Тэгэхээр би тэрийг шийдэхгүй гэж байгаа юм. Асуудал тавьж байгаа улсууд. Тэгэхээр би Байнгын хорооны хуралдаан даргалагчийн хувьд юу хэлж байна вэ гэхээр энэ асуудал дээр тэгвэл энэ хэлэлцэх асуудал мөн үү биш үү. Хэлэлцэх асуудалд оруулах уу оруулахгүй юу гэдгээр би санал хураалгая гэж бодож байгаа юм. Тэгэхээр ингэж оруулахгүй бол саяны энэ маргаан бол тасрахгүй. Бид хамтын шийдвэр гаргадаг байгууллага, механизмтай ийм л бүтэцтэй байгууллага шүү дээ. 
За Ц.Батбаяр гишүүн. 

Ц.Батбаяр: - Тэгэхээр би энэ дээр ийм л тайлбар өгмөөр байна л даа. Өнөөдөр хэлэлцэх асуудлыг, Байнгын хорооны хэлэлцэх асуудлыг даргын зөвлөл дээр, Их Хурлын даргын зөвлөл дээр хэлэлцдэг гэж би ойлгодог. Тийм ээ. Тийм учраас тэр дотор би орсон гэж ойлгож байгаа. 
Н.Энхболд даргын саяны асуугаад байгаа юм нь дээр би бас хэлчихмээр байна. Би олон хуульчидтай бас уулзлаа л даа. Өнөөдөр хуульч гээд зүгээр ганцхан онол мэдээд ярьдаггүй юм аа. Хамгийн гол нь амьдрал практик дээр хэрэгжүүлж үзсэн улсуудтай ярьсан. Энэ бол зарчмын хоёр ондоо зүйл гэж байгаа юм. Их Хурлын дарга, Ерөнхийлөгч хоёрыг бол тэр Үндсэн хууль зөрчсөн үү, үгүй юу гэдэг дээр Цэц дүгнэлт гаргаж байж шийддэг. Ерөнхий сайдыг болохоор бол энэ хуулийн дагуу, энэ чинь Засгийн газар гэдэг чинь бүтцийн бүтэц. Одоо би Улсын Их Хурал гэдэг нэг байгууллагын, тэр дотор л би Улсын Их Хурлын гишүүн. Түүнтэй адилхан гэж үздэг юм байна. Би бас эртээд хэн Х.Тэмүүжин дарга би мэдэж байна мэдэж байна гээд байхаар нь би бас зөндөө олон хүнтэй. Бас нэртэй нэртэй хуульчдаас асуусан л даа. 
Үгүй би таны хэлснийг харин хэлж байна шүү дээ. Барина барина. Барихыг чинь хэн байг гэсэн юм. Тийм. Би таны хэлсэн дээр харин тийм жишээ аваад би тэр улсуудаас асуулаа гэж байна. Тийм учраас энэ чинь бол. Чи шалгуулаарай дурак минь. За юу. Чам шиг юмыг би харин хэлье. Чам шиг юманд би. Монгол төрд би газрын луйвар хийгээгүй шүү. За юу. Тийм. Тэнэг юмнуудтай юу ч ярих юм бэ дээ. Хуулийн өмнө нотолгоотой баримттай. Хуулийн өмнө баталгаатай нотолгоотой ярина шүү. Хөгшөөн. Тэгээд хэльчихье. 
Хоёрдугаарт байна шүү дээ, өнөөдөр Ерөнхий сайд гэдэг бол өөрөө тусгайлан бие даасан хүн. Тэгэхээр хуульд чинь байгаа. Ерөнхий сайд гээд таслал тавьчихаад тэгээд Засгийн газрын гишүүн гээд таслал тавиад энд томилогдсон гэдэг дээр таслал тавьчихсан ийм юмыг чинь тус тусдаа өөрийн гэсэн асуудалтай байдаг юм. Тэрнээс биш одоо юу яриад байгаа юм. Одоо хэн нэгэн дуртай хүнээр одоо энэ Засгийн газар унахаар, Ерөнхий сайд унахаар Засгийн газар унадаг тэр зарчим байхгүй гэж байна лээ, тэр мэргэжлийн улсууд нь тэгж байна. Байхгүй гэж байна. Тэр чинь бүтцийн байгууллага. За юу. Тэгэхээр Ерөнхий сайдыг унана гэдэг хаана ямар заалт байгаа юм. Ерөнхий сайд уначихвал Засгийн газар унадаг гэдэг хаанахын ямар хуульд байгаа юм. Тийм хууль байхгүй гэж байна. 
Ж.Сүхбаатар: - За Д.Ганхуяг гишүүн. 

Д.Ганхуяг: - Би зөвхөн хэлэлцэх асуудалтай холбоотой л санал хэлмээр байна. Энэ бол хуулийн төсөл. Тэгэхдээ Байнгын хороо хэлэлцэх асуудал мөн үү биш үү гэж ийм шийдвэр гаргаж болохгүй ээ. Ийм заалт дэгийн тухай хуульд байхгүй. Зүгээр л хэлэлцэх асуудал шүү дээ. Дотоод агуулга нь ямар ч хуулийн төсөл дээр бид нар хууль нийцээгүй байна. Энэ хуулийг буцаая гэдэг юм аа бол хэлэлцэх эсэхээ шийдчихээд л хэлэлцэж шийддэг шүү дээ. Тийм учраас Ж.Сүхбаатар даргыг Улсын Их Хурлын Тамгын газар, эсвэл Байнгын хорооныхоо хуульчаас асуугаачээ. Улсын Их Хурлын албан ёсны бүтэц, Байнгын хороогоор аливаа асуудлыг хэлэлцэх асуудал мөн үү биш үү гэж ярьдаг ийм дэгийн заалт наад дотор чинь ерөөсөө байхгүй. Тийм. Тийм учраас Байнгын хорооны дарга бол хурал зохион байгуулах, олонхийн саналаар шийдвэр гаргуулах дэгийн дагуу л ингэх үүрэгтэй. Тэрнээс хэлэлцэх. Өөрөөр хэлбэл энэ хэлэлцэх асуудал мөн үү, биш үү гэж ярьдаг нь. Тийм асуудал байхгүй шүү дээ. Тийм дэгийн заалт хаана байна вэ. Би зүгээр өөр өөрөөр тайлбарлах байх. Байнгын хорооны тэр хуулийн, эсвэл Улсын Их Хурлын Тамгын хуулийн ажилтнууд, хуулийн хэлтсийн ажилтнууд нь тэр хэлэлцэх асуудал нь мөн үү биш үү гэж ийм асуудал ярьдаг энэ дэгийн заалт хаана байна вэ. Тэрийг хэлж өгөөчээ. Би бол ингэж л хэлэх байна. Энийгээ л бариад явмаар байна. 
Ж.Сүхбаатар: - Хэлэлцэх эсэх биш л дээ. Хэлэлцэх асуудалд оруулах уу, үгүй юу гэдэг л асуудал байгаа юм. Оруулах эсэх тухай асуудал. Тэр нь цаад агуулгаараа мөн үү биш үү л гэж би зүгээр энгийн логикоор хэлж байна л даа. Мөн үү биш үү гэж. Тэгэхээр зэрэг...
Н.Батбаяр: - Н.Энхболд гишүүний асуултад хариулъя л даа. Таны хэлж байгаа Ерөнхий сайдыг нэг хүн санал тавиад огцруулж болох учраас тавьж байна л даа. Өнөөдрийн хуулиар болно. 43.4 дээр. Үндсэн хуулийн 43.4 дээр байгаа заалт бол 19 гишүүн гэдэг заалт бол зөвхөн Засгийн газрыг огцруулах гэсэн заалт байгаа. 43.2 дээр байгаа Ерөнхий сайд, эсвэл танхимын гишүүдийн 50.0 хувь нь огцрох юм бол Засгийн газар огцорно гэсэн заалт байгаа. Тэр бол үр дүнгийн тухай заалт. Үндсэн хуулийн 25.6 дээр Ерөнхий сайдыг, Засгийн газрыг огцруулах асуудлыг Их Хурал шийдэгдэхэд тавигдсан байгаа. Тэгээд Их Хурлын тухай хууль дээр 7.12 дээр Ерөнхий сайдыг огцруулах саналыг тавьж болно гэсэн заалт байж байгаа. Тэгээд Улсын Их Хурлын дэгийн тухай хуулийн 38.1 дээр Ерөнхий сайд таслал, Засгийн газар таслал, Засгийн газрын гишүүнийг огцруулах дэг журам гээд тогтоосон байж байгаа. Засгийн газар Ерөнхий сайд хоёр ихэр, адилхан гэсэн ойлголт байхгүй. 
Тэгвэл Засгийн газрын тухай хууль байна шүү дээ. Засгийн газрын хуулийн 30 дугаар зүйл дээр байж байгаа. Тэр дээр ямар заалт байна вэ гэхээр Засгийн газар асуудлыг олонхиороо шийднэ. Олонхиороо шийдээгүй, шийдвэр гаргахгүй гэж хэлж байгаа юм. Өөрөөр хэлбэл Засгийн газар, Ерөнхий сайд нэг л саналтай. Та өөрөө Засгийн газрын гишүүн байсан хүн. Тийм биз дээ. Ийм учраас энэ бол нэг хүн асуудал учраас нэг хүний асуудлыг нэг сайдыг нэг хүн огцруулах санал тавьж болдогтой адилхан шийдүүлэх бололцоотой зүйл ээ. Тэгээд тэр дэгийнхээ дагуу хэлэлцээд явчих аа. Тэгээд огцруулна уу, эс огцруулна уу гэдэг бол та бүгдийн эрхийн асуудал. 
Ж.Сүхбаатар: - За тэгэхээр ингээд урьд нь бол нэлээн яригдсан. Одоо ч бас улсууд, гишүүд байр сууриа хэллээ. Манай Байнгын хорооны гишүүдээс ч гэсэн санал бодлоо хэллээ. Тэгэхээр би шаардлага тавьсан энэ 9 гишүүний асуудал дээр Д.Дэмбэрэл даргын өгсөн заалт байж байгаа. Та бүхэн хуулийн дагуу шийдвэрлэх ийм заалт л өгсөн байж байгаа. Тэгэхээр сая гишүүд ярьж байна. Тэгэхээр ийм юугаар санал хураалгая гэж бодож байна. 
Монгол Улсын Үндсэн хуулийн 40 дүгээр зүйлийн 2-т Засгийн газрын бүрэн эрх, Улсын Их Хурлаас Ерөнхий сайдыг томилсноор эхэлж шинэ Ерөнхий сайдыг томилсноор дуусгавар болдог. 41 дүгээр зүйлийн 1-д Ерөнхий сайд Засгийн газрыг удирдаж төрийн хууль биелүүлэх ажлыг Улсын Их Хурлын өмнө хариуцдаг. 43 дугаар зүйлийн 4-т Улсын Их Хурлын гишүүдийн дөрөвний нэгээс доошгүй нь Засгийн газрыг огцруулах тухай саналыг албан ёсоор тавиад Улсын Их Хурал хэлэлцэн шийдвэрлэнэ гэж байдаг. Тэгэхээр Засгийн газрыг огцруулах тухай саналыг тавина гэдэг, албан ёсоор тавиад Улсын Их Хурал хэлэлцэж шийдвэрлэнэ гэдэг энэ заалтаар үзэх юм бол Засгийн газрыг огцруулна гэдэг бол Засгийн газар Үндсэн хуулийн 39 дүгээр зүйлийн 1-д зааснаар Засгийн газар Ерөнхий сайд, гишүүдээс бүрддэг. Тэгэхээр Засгийн газрыг огцруулах асуудлыг хэлэлцэж эхлэхийн тулд 19-өөс доошгүй гишүүнийг шаарддаг. Огцруулна гэдэг ойлголт бол хууль зүйн хувьд Засгийн газрын бүрэн эрхийг дуусгавар болгох тухай ойлголт. Засгийн газрын бүрэн эрхийг дуусгавар болгох тухай ойлголтыг түрүүний миний хэлсэн 40 дүгээр зүйлийн 2-т Ерөнхий сайдыг томилсноор эхэлж шинэ Ерөнхий сайд томилсноор Засгийн газрын бүрэн эрх өөрөө дуусгавар болдог. 
Тэгэхээр Ерөнхий сайдыг огцруулах тухай асуудлыг Монгол Улсын Үндсэн хуульд хоёрхон газар дурьдсан байгаа. Нэг нь бол Улсын Их Хурлын бүрэн эрхийн онцгой бүрэн эрх дотор энэ асуудал дурьдагдсан байгаа. Одоо өөрөөр хэлбэл 25 дугаар зүйлийн 6 дээр дурьдагдсан. Мөн яг хуулийн хариуцлага хүлээх тухай асуудал дээр Монгол Улсын Үндсэн хуулийн цэцтэй холбоотой буюу 66 дугаар зүйлийн 2.4-т Ерөнхийлөгч, Улсын Их Хурлын дарга, Ерөнхий сайдыг огцруулах, Улсын Их Хурлын гишүүнийг эгүүлэн татах үндэслэл байгаа эсэх гэж. 
Тэгэхээр энэ 66 дугаар зүйлийн 2.4 дэх заалтыг яаж хэрэглэж байгааг авч үзэх юм бол Ерөнхийлөгч, Их Хурлын дарга, Их Хурлын гишүүдийг эгүүлэн татах, огцруулахдаа Монгол Улсын Үндсэн хуулийн цэцийн дүгнэлт буюу тусгайлаад хэлэхэд энэ Цэцийн гаргасан дүгнэлтийн дагуу асуудал шийдэгдэж байгаа юм. Тэгэхээр ганцхан Ерөнхий сайд дархлааны хувьд Ерөнхийлөгч, Улсын Их Хурлын дарга, Их Хурлын гишүүнээ эгүүлэн татах үндэслэл дээр байгаа энэ хэсэг дээр ганцаараа ийм эрхгүй байгаа юм шиг харагдаж бас харагдахгүй байгаад байгаа юм. Ингэхээр энэ хуулийн үндэслэлүүдийг ингээд яривал яах вэ манай 9 гишүүн маань бол үндэслэлээ тавьсан. Бид бол бас энэ дээр сая бас манай гишүүд бас асуудлаа тавьж байна. Тэгэхээр ямар асуудал Байнгын хорооны гишүүдэд би Байнгын хорооны хуралдаан даргалагчийн хувьд оруулъя гэж бодож байна вэ гэхээр энэ 9 гишүүний тавьсан шаардлагын хүрээнд тавигдаж байгаа энэ асуудлыг хэлэлцүүлэхээр, Байнгын хороонд хэлэлцүүлэхээр хэлэлцэх асуудалд оруулах уу, үгүй юу гэдэг асуудлаар санал хураалт явуулъя гэж бодож байна. 
Байнгын хороонд асуудлыг хэлэлцүүлэхээр хэлэлцэх асуудалд оруулах уу, үгүй юу гэж. Хэлэлцүүлэх үү, үгүй юу гэж тийм ээ. Ийм байдлаар санал хураалт явуулъя гэж бодож байна. За Ц.Батбаяр гишүүн. Байнгын хорооны гишүүн. 
Ц.Батбаяр: - Тэгэхээр өнөөдөр ингэж тийм ээ, хэлэлцэх үү, үгүй юу гэдгийг би өнөөдөр энэ Их Хуралд орж ирээд анх удаа харж байна л даа. Байнгын хороон дээр. Энэ хэлэлцэх асуудлыг чинь бүгдийг нь тэр даргын зөвлөл дээр хэлэлцээд ороод ирдэг гэж би ойлгоод байгаа шүү дээ. Өнөөдөр Монголын түүхэнд, би л лав энэ парламентэд орж ирснээс одоогоос олон Байнгын хороонд орсон. Тэгээд явж байхад хэлэлцэх үү, үгүй юу гэдэг асуудлыг өнөөдөр Байнгын хороогоороо шийдээд ингээд явна гэдэг дээр би анх удаа сонсож байна. Бас нэг шинэ практик бий болж байгаа юм байна л даа. Үнэхээр тийм зарчим байж байгаа бол тэгвэл бид нар асуудал оруулаад тэгээд тэр даргын зөвлөл гэж байгаад ч хэрэг байхгүй байх ёстой байхгүй юу. 
Нөгөө талаар одоо энэ дотор ороод ирэхэд бол энд дандаа хэлэлцэхгүй гэсэн улсууд дийлэнхи нь ороод ирчихэж л дээ. Яг ний нуугүй ярихад. Одоо харж байгаарай. Та хэлэлцэхгүй гэж гарна. Тийм учраас энэ дээр нэг тэгж хэлэлцэх ёстой, энийг ярих ёстой гэдэг дээр би хэлээд байгаа юм шүү дээ. 
Ж.Сүхбаатар: - Н.Батбаяр гишүүн. 

Н.Батбаяр: - Монгол Улсын Их Хурлын чуулганы дэгийн тухай хуулийн 38.1-д энэ огцруулах асуудал орж ирэх юм бол түүнийг 7 хоногийн дотор Байнгын хороо хэлэлцэж, санал дүгнэлт гаргана гэсэн заалттай. Тэрнээс Байнгын хороо тэр хуулийн хүрээнд л ажиллах ёстой. Тэрнээс энийг хэлэлцэхгүй ээ, хэлэлцэх асуудалд оруулахгүй ээ, буцаана гэх юм бол өөрөө хууль зөрчиж байгаа асуудал. Тийм учраас би одоо Төрийн байгуулалтын байнгын хорооны гишүүдийг дэгийн тухай хуулийнх 38.1-д заасны дагуу энийгээ хэлэлцээчээ. Хугацаа чинь хоёр долоо хоног хэтэрчихээд явж байна. Алдаагаа засаачээ гэж л хэлэх байна. 
Ж.Сүхбаатар: - За тэгэхээр манай Байнгын хороонд одоо энэ гишүүдээс Д.Лүндээжанцан гишүүн байна, Ө.Энхтүвшин гишүүн, Д.Дондог гишүүн байна, Ч.Сайханбилэг гишүүн байна, Ж.Батсуурь  гишүүн, Р.Раш гишүүн, Н.Энхболд гишүүн, Д.Одхүү гишүүн, Х.Тэмүүжин гишүүн, би өөрөө байж байна. Тэгэхээр энэ бүрэлдэхүүнтэйгээр бид нар энэ Төрийн байгуулалтын байнгын хороо асуудлыг ярих гэж байна. Су.Батболд гишүүн байж байна. 
Д.Ганхуяг: - Хууль санаачлагчийн хувьд санал хэлье. 

Ж.Сүхбаатар: - Та байж бай л даа. Эхлээд би асуудлаа яръя. Тэгэхээр ийм бүрэлдэхүүнтэй байж байна. Су.Батболд гишүүн байж байна. Тэгэхээр энэ асуудал дээр сая хэлж байна. Энэ бол бас ямар асуудал үүсэж байна вэ гэхээр энэ бол Үндсэн хуулийн асуудал үүсэж байна. Үндсэн хуулийг хэрэглэхтэй холбоотой, Үндсэн хуулийн заалтыг шууд авч хэрэгжүүлэхтэй холбоотой асуудал үүсэж байгаа юм.

 Тийм учраас Төрийн байгуулалтын байнгын хорооны гишүүд саяны энэ бүрэлдэхүүнтэйгээр, саяны миний хэлсэн томъёоллоор саналаа хурааж шийднэ. Та бүхэн маань бол Улсын Их Хурлын 9 гишүүн ийм шаардлага хүргүүлж тавьсан асуудлыг ингэж шийдье гэж. 
Д.Ганхуяг гишүүнийг сонсоод ингээд саналаа хураая. 

Д.Ганхуяг: - За баярлалаа. Ж.Сүхбаатар гишүүн ээ. Энэ асуудал бусад Байнгын хороогоор хэлэлцэхээр шийдсэн асуудлаас юугаараа ялгаатай юм. Юугаараа ч ялгаа байхгүй шүү дээ. Доторхи асуудал нь Үндсэн хууль болоод бусад хууль зөрчсөн байна уу, үгүй юу гэдэг асуудал бол тусдаа яригдах асуудал. Байнгын хороо ингэж санал хураалгах юм бол дэгийн тухай хуулиа ч зөрчинө. Хэлэлцэх асуудалд оруулах уу, үгүй юу гэдэг. Нөгөө талаас одоо Үндсэн хууль зөрчсөн явж байгаа шүү дээ. Долоо хоногийн дотор хэлэлцэх ёстой асуудал. 
Тэр Улсын Их Хурлын гишүүдийн ард түмнээс авсан бүрэн эрхийнхээ хүрээнд өргөн барьсан хуулийн төсөл бол хэлэлцэх эсэхдээ хуульд нийцсэн байна уу, үгүй юу гэдэг нь тусдаа асуудал шүү дээ. Тийм учраас Ж.Сүхбаатар гишүүн, энэ 9 гишүүний ард байгаа сонгогчдын эрхэнд битгий хурал удирдах үндсэн үүргээ дамжуулж битгий халдаачээ гэж хүсэх байна. 
Та өнөөдрийн байдлаар Үндсэн хууль зөрчөөд явж байгаа. Энэ доторхи асуудлыг нь та шийддэг асуудал биш. Та өөрөөр хэлбэл эрхээ хэтрүүлж байна. Хэзээ тэгж, өөрөөр хэлбэл бусад асуудлаас ямар ялгаатай юм. Та яахаараа Үндсэн хууль тайлбарладаг юм. Энэ 9 гишүүний ард байгаа эрх ашгийг Ж.Сүхбаатар гэж нөхөр, өөрөөр хэлбэл зөрчиж байна. Хэлэлцээгүй, өөрөөр хэлбэл 14 хоносон чинь Үндсэн хууль зөрчсөн. Тийм. 
Төрийн байгуулалтын байнгын хорооны гишүүдэд бид халдаагүй ээ. Тэр хэлэлцээд шийдэг. Тэгэхдээ хоёр асуудлаар хууль зөрчиж байгаа. Нэгдүгээрт, хэлэлцүүлээгүй долоо хоног болсон. Хоёрдугаарт, та бусад асуудлаас ялгаатай байдлаар хэлэлцэж болох уу, үгүй юу гэж. Тийм санал хураалгана гэдэг чинь юу гэсэн үг юм. Энэ гишүүдийг сонгосон сонгогчид, төрийн хууль зөрчиж байгаа. Би тэрийг чинь хэлж байна. 
Ж.Сүхбаатар: - Тэгэхээр Монгол Улсын Үндсэн хуулийг баримтлах үүднээс түрүүн би Байнгын хороонд асуудлыг хэлэлцүүлэхээр хэлэлцэх асуудалд оруулах эсэх тухай асуудлаар санал хураалт явуулъя гэсэн. Манай Байнгын хорооны 12 гишүүн байна.  9 гишүүн бол энэ асуудал урьд нь тавьсан байсан. Н.Батбаяр гишүүн шаардлага ганцаараа Их Хурлын даргад тавьсан байж байгаа. Тэгээд энэ асуудлыг эцэслэн шийдэж, хамтаараа шийдэх нь зүйтэй гэж үзэж байна. Энэ асуудлаар санал хураалт явуулаад. Энэ асуудлыг Байнгын хороонд асуудлыг хэлэлцүүлэхээр хэлэлцэх асуудалд оруулахыг дэмжье гэсэн санал хураалтаар одоо би оруулъя гэж бодож байна. Дэмжье гэдгээр оруулах нь зөв биз дээ. Тийм ээ. Энэ хэлэлцэх асуудлыг тийм ээ, дэмжье гэснээр. Дэмжье гэсэн санал хураалт. Хэлэлцье гэж. 
12-оос 2. 

За тэгэхээр энэ асуудлыг одоо хэлэлцэх асуудалд оруулж хэлэлцэхгүй ээ гэж шийдэж байна. 

Дараачийн асуудал нь ажлын хэсгийн асуудал байгаа шүү. Р.Раш гуай. Тэр дээр таныг нөгөө ажлын хэсэг дээр. За Ж.Батсуурь гишүүнийг яая. Төрийн захиргааны байгууллагын тогтолцоо, бүтэц, ерөнхий бүдүүвчийг батлах тухай Улсын Их Хурлын 2008 оны 12 дугаар сарын 19-ны өдрийн 43 дугаар тогтоолын хавсралтад нэмэлт оруулах тухай Улсын Их Хурлын тогтоолын төслийг Байнгын хороо Улсын Их Хурлын чуулганы нэгдсэн хуралдаанаар хэлэлцүүлэх бэлтгэлийг хангах үүрэг бүхий ажлын хэсгийг байгуулъя. Тэгээд Ж.Батсуурь гишүүн энэ ажлын хэсгийг ахалчих. Тэгээд ажлын хэсгийн гишүүдэд Р.Раш гуай ороод, тэгээд Э.Бат-Үүл, Д.Одхүү, Д.Очирбат гишүүдийг оруулчихъя. 
Байнгын хорооны хурал өндөрлөснийг мэдэгдье. 

Н.Батбаяр: - Та өнөөдөр Байнгын хорооны хуралд.., тийм учраас бид хууль номынхоо дагуу холбогдох арга хэмжээг авна гэдгийг мэдэгдье. 
Хуралдаан 12 цаг 40 минутад өндөрлөв.

ХУРАЛДААНЫ ТЭМДЭГЛЭЛ 


ХӨТЛӨГЧ







Ц.АЛТАН-ОД

15

